
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐅᓇᒋᑫᐧᐃᓐ ᐅᐅᒪ ᑲᓇᑕ

ᐸᑲᓐ ᐁᐊᓂᔑᒪᒋᔥᑲᓂᐧᐊᒃ, 
ᐁᐊᓐᒋᒋᑲᑌᑭᓐ ᐱᒪᑎᓯᐧᐃᓇᓐ:
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐅᓇᒋᑫᐧᐃᓐ ᐅᐅᒪ ᑲᓇᑕ ᐧᐃᓐᑕᒪᑫᐧᐃᓀᔅ



ᐅᓇᒋᑫᐧᐃᓐ ᑲᐊᓄᑲᑕᒧᐧᐊᒡ: 
ᒣᕆ ᐸᕐᑎᕋᒻ, ᐊᐧᐊᑦ ᒍᑐᔅ, ᓭᕋ ᑯᓯᓓᓐᒃ, ᓱᓴᓐ ᓓᓐ ᐊᕐᑎ, ᐱᕋᓐᓯᓐ 
ᓄᑉᔅ, ᓛᐧᐃᔅ ᓓᐱᔦᕐ, ᐧᑕᓇ ᓓᔭᓐᔅ, ᐸᕐᑉᕋ ᓄᐧᐁᓪᑦ

ᐃᓀᑕᒪᑫᐧᐃᓐ ᑲᓂᑲᓂᔥᑲᒃ: 
ᒪᔾᓓᓐ ᐱᐧᕋᒃᔅ

Omā māsināhikān otā kākēkātcitinēnāwāw (Paskwāw Ayamowin) 
Omā māsināhikān otā kākēkātcitinēnāwāw (Sakāw Ayamowin) 
This document is available in English. 
Ce document est disponible en français. 
Ukuat titiqat piyaulat Inuinnaqtun. 
ᑖᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᒪᕗᑦ [ᑎᑎᕐᓗᒍ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖓ ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᖓ].

ᒪᒪᑲᑕᐱᑯᒃ ᑲᔦ ᑲᐃᔑ ᒥᑲᓐ www.mentalhealthcommission.ca

ᑲᑭ ᐅᓐᑎᓂᑲᑌᑭᓐ ᐃᑭᑐᐧᐃᓇᓐ: ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ 
ᐊᓄᑭᐧᐃᓐ ᑲᓇᑕ. (2012). ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐅᓇᒋᑫᐧᐃᓐ 
ᐅᐅᒪ ᑲᓇᑕ. ᑲᕐᑫᕆ, AB: ᑲᑭᐅᔑᐱᐊᒃ.

©2012 ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐊᓄᑭᐧᐃᓐ ᑲᓇᑕ

10301 Southport Lane, SW, Calgary, Alberta, T2W 1S7

ᐅᐅᐧᐁ ᑲᑭ ᐅᒋ ᑲᔥᑭᒋᑲᑌᒃ ᒋᐅᔑᐱᐃᑲᑌᒃ ᐅᔑᐱᐃᑲᓐ ᑭᒋ ᒪᔥᑭᑭᐧᐃᑭᒪ 
ᐅᐱᒥᐧᐃᒋᑫᐧᐃᓐ ᑲᓇᑕ ᑲᑭ ᐸᑭᑎᓇᒡ ᔓᓂᔭᓇᓐ.

ᐅᐅᐧᐁ ᑕᔥ ᐃᑭᑐᐧᐃᓇᓐ ᑫᐅᔑᐱᐃᑲᑌᑭᓐ ᐅᓄ ᐁᑕ ᐅᑎᓀᓐᑕᒧᐧᐃᓂᐧᐊ 
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐊᓄᑭᐧᐃᓐ ᑲᓇᑕ.

ISBN: 978-0-9880506-2-4

ᑎᐸᑯᓂᑫᐧᐃᓂᒃ ᑲᐅᓐᒋ ᐸᑭᑎᓂᑲᑌᒃ

ᒥᓯᐧᐁᑲᒥᒃ ᒪᓯᓇᐃᑲᓇᓐ ᑲᔑ ᑲᓇᐧᐁᓐᑕᐧᑲᑭᓐ ᐅᐅᒪ ᑲᓇᑕ

www.mentalhealthcommission.ca


ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐅᓇᒋᑫᐧᐃᓐ ᐅᐅᒪ ᑲᓇᑕ – ᐧᐃᓐᑕᒪᑫᐧᐃᓀᔅ – ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐊᓄᑭᐧᐃᓐ ᑲᓇᑕ 1

ᓂᑲᓐ ᐧᐃᓐᑕᒪᑫᐧᐃᓐ
ᐃᑭ ᐅᒋ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐊᓄᑭᐧᐃᓐ ᑲᓇᑕ, ᐧᐃᓐᑫ ᓂᓐᑭᒋᓀᓐᑕᒥᓐ ᐁᐱᑕᒪᑯᔦᒃ ᐅᐅᐧᐁ ᐸᑲᓐ 
ᐁᔑᒪᒋᔥᑲᓂᐧᐊᒃ, ᐁᐊᓐᒋᓭᒋᑲᑌᑭᓐ ᐱᒪᑎᓯᐧᐃᓇᓐ: ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐅᓇᒋᑫᐧᐃᓐ ᐅᐅᒪ ᑲᓇᑕ. ᐅᐅᐧᐁ 
ᑲᑭ ᐸᑭᑎᓂᑲᑌᒃ ᐅᔑᐱᐃᑲᓐ ᐃᑭᑐᒪᑲᓐ ᐊᐱᒋ ᑲᑭᒋᓀᓐᑕᐧᑲᒃ ᑭᒋᐅᓇᒋᑫᐧᐃᓐ ᑲᑭ ᐃᓂᓐᐧᑕ ᒪᒥᑐᓀᓐᒋᑲᓂᐧᐃ 
ᒥᓄᔭᐧᐃᓐ ᑲᐸᒥᓇᒧᐧᐊᒡ ᐃᐃᒪ ᑲᑭ ᐅᒋ ᐅᓇᔓᐧᐊᓱᐧᐊᒡ ᑲᓇᑕ ᐧᐁᑭᒪᐧᐊᑎᓯᒡ ᒣᐧᑲ ᓂᑭᑭᓯᔅ 2007.

ᐅᑯ ᑲᐸᒥᓇᒧᐧᐊᒡ ᐅᑭ ᐅᓐᑎᓇᓇᐧᐊᐸᓐ ᐅᑕᓇᒃ ᑲᑭᐱᔑᓭᐧᐊᒡ, ᑭᑫᓐᑕᒪᐧᐃᓇᓐ ᑲᔦ ᓂᐱᐧᐊ ᐊᐧᐃᔭᒃ ᒥᓯᐧᐁᑲᒥᒃ 
ᐅᑎᑭᑐᐧᐃᓂᐧᐊ ᐅᐅᐧᐁ ᐅᓇᒋᑫᐧᐃᓐ. ᑎᐸᒋᒧᐧᐃᓇᓐ ᑲᐱ ᓇᓄᓐᑕᒪᑭᓐ ᐯᒪᑎᓯᐧᐊᒡ ᐅᒪᒥᑐᓀᓐᒋᑲᓂᐧᐊ ᑲᐃᔑ 
ᐊᑯᓯᐧᐊᒡ, ᐅᑎᐯᓐᒋᑫᐧᐃᓂᐧᐊ, ᑲᔦ ᓂᐱᐧᐊ ᐊᐧᐃᔭᒃ ᑲᑭᐱ ᐧᐃᒋᐃᑯᐧᐊᒡ ᒥᓯᐧᐁᑲᒥᒃ ᐧᐃᓐᑫ ᓂᑐᑭᓂᑯᒥᓐ, 
ᓂᔑᓐᑫᑕᒥᓐ, ᑲᔦ ᓂᑐᒋ ᑭᑫᓐᑕᒥᓐ ᑫᑯᓇᓐ.

ᐅᐅᐧᐁ ᐅᓇᒋᑫᐧᐃᓐ ᑲᑐᒋᑲᑌᒃ ᒋᑭ ᐅᒋ ᐧᐃᒋᐃᑯᒡ ᐅᐱᒪᑎᔅ ᐅᒪᒥᑐᓀᓐᒋᑲᓂᒃ ᑲᔦ ᒋᐱᒥ ᐧᐃᒋᒋᑲᑌᒃ, ᒪᒪᐤ, 
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᑫᐃᔑ ᐱᒪᓄᑲᑌᒃ ᑲᑭᓇ ᐊᐧᐃᔭ ᑫᐅᒋ ᐧᐃᒋᐃᑯᒡ, ᑲᔦ ᓴᑯ ᐅᑎᐯᓐᒋᑫᐧᐃᓂᐧᐊ. 
ᐁᐧᐁᓐᑕᓯᓄᒃ ᐅᐅᐧᐁ ᒋᐊᓄᑲᑌᒃ. ᐁᐊᔭᓯᓄᒃ ᒪᒪᑲᒡ ᑫᑯᓐ ᑫᑭ ᐅᒋ ᒥᓄᓭᒋᑲᑌᒃ ᑲᔦ ᐁᐊᔭᓯᓄᒃ ᑫᑯᓐ ᐅᓇᒋᑫᐧᐃᓐ 
ᑫᐱᒥᓂᔕᐃᑲᑌᒃ ᑲᑭᓇ ᐊᐧᐃᔭ ᑫᑭ ᐧᐃᒋᐃᑯᐧᐊᒡ ᑫᒪ ᐃᓂ ᑲᑕᓱᐸᐯᔑᐧᑲᑭᓐ ᐊᑭᐧᐃ ᑎᐯᓐᒋᑫᐧᐃᓇᓐ.

ᐅᐅᐧᐁ ᐅᓇᒋᑫᐧᐃᓐ ᑕᔥ ᐃᔑᒋᑫᒪᑲᓐ ᐯᐸᑲᓐ ᐃᓂ ᐃᔑᓭᐧᐃᓇᓐ ᒋᑭ ᐅᓐᒋ ᓇᓇᑲᒋᒋᑲᑌᑭᐸᓂᓐ ᑲᔦ ᐃᐃᒪ 
ᒋᐅᓐᒋᓭᑭᓐ ᐊᓂᓐ ᑫᑭ ᐃᔑᒋᑲᓂᐧᐊᑭᐸᓐ ᒋᑭ ᐅᒋ ᐊᓐᒋᓭᑭᐸᓂᓐ ᑫᑯᓇᓐ. ᐅᐅᐧᐁ ᑲᐊᐱᒋ ᑭᒋ ᓴᓇᑲᒃ 
ᒋᑭᒪᒪᐧᐃᓂᑲᑌᑭᓐ ᐸᑯᓭᓂᒧᐧᐃᓇᓐ ᒋᑭ ᐊᓄᑲᒋᑲᑌᑭᓐ ᐃᑭ ᐅᑭᒪᐧᐃᓐ ᐧᐃᓇᐧᐊ ᑕᐸᐸᒥᓯᐧᐊᒃ, ᒪᒥᑐᓀᒋᑲᓂᐧᐃ 
ᐊᓄᑭᐊᑲᓇᒃ ᑲᔦ ᑯᑕᑭᔭᓐ ᐃᒪᓇᑫ ᑎᓄᐧᐃ ᐧᐃᒋᐃᐧᐁᐧᐃᓇᓐ ᑲᐅᒋ ᑕᑯᓭᑭᓐ, ᑲᔦ ᓂᐱᐧᐊ ᐊᐧᐃᔭᒃ ᒥᓯᐧᐁᑲᒥᒃ ᑲᐅᒋ 
ᐊᐸᒋᑐᐧᐊᒡ ᐅᐅᐧᐁ ᐧᐃᒋᐃᐧᐁᐧᐃᓇᓐ ᑕᓯᐱᐳᓐ. ᐅᑯ ᑲᐸᒥᓇᒧᐧᐊᒡ ᒥᑯ ᑫᐃᔑ ᐱᒪᓄᑲᑕᒧᐧᐊᒡ ᐅᑕᓄᑭᐧᐃᓂᐧᐊ, ᔕᑯᒡ 
ᑕᔥ ᒋᐃᔑ ᑲᐧᑫ ᐅᓇᑐᐧᐊᒡ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᑲᐃᔑ ᐱᒪᓄᑲᑌᒃ ᑲᑭᓇ ᐊᐧᐃᔭ ᒋᑭ ᐅᒋ ᐧᐃᒋᐃᑯᐧᐊᐸᓐ.

ᓂᑌᐧᐯᑕᒥᓐ ᐁᐊᔭᒃ ᓄᑯᒻ ᒋᑭ ᐧᐃᒋᒋᑲᑌᑭᐸᓂᓐ ᐅᐅᒪ ᑲᐧᐃ ᐃᔑᒋᑲᓂᐧᐊᒃ. ᒋᐧᐁᓐᑕᓯᓄᒃ, ᔕᑯᒡ ᑕᔥ ᐊᓂ ᐱᒥ 
ᐊᔭᔭᓐᒋᓭᐧᐊᓐ ᐃᐃᒪ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᑲᐃᔑ ᐱᒪᓄᑲᑌᒃ ᐊᔕ ᐸᑎᓄᐱᐳᓐ.

ᑭᑕ ᑲᔥᑭᑐᒥᓐ ᑲᔦ ᒋᐸᑭᓇᑕᒪᒃ ᐃᐃᐧᐁ ᑲᐊᔭᑲᒋᐃᐧᐁᒪᑲᒃ ᑲᐧᐊᓇᐃᑯᐧᐊᒡ ᐯᒪᑎᓴᒃ ᐅᓴᒻ ᐊᔕ ᒣᐅᔕ ᑲᔦ ᐅᓴᒻ 
ᓂᐱᐧᐊ ᐁᐅᒋ ᒪᔐᓂᒥᑎᓇᓂᐧᐊᒃ. ᑭᑕ ᑲᔥᑭᑐᒥᓐ ᑲᔦ ᒋᐅᒋ ᑲᐧᑫ ᐧᐃᒋᐊᔭᒃ ᑲᑭᓇ ᐊᐧᐃᔭᒃ ᐅᒪᒥᑐᓀᓐᒋᑲᓂᐧᐊ 
ᑲᐃᔑ ᐊᑯᓯᐧᐊᒡ ᒋᑭ ᐅᒋ ᒥᑲᒧᐧᐊᐸᓐ ᐧᐃᒋᐃᑯᐧᐃᓐ, ᐊᓐᑕᒪᐃᑎᐧᐃᓐ ᑲᔦ ᐧᐃᒋᐃᐧᐁᐧᐃᐧᓇᓐ ᑲᑭᓇ ᐊᐧᐃᔭ ᑲᓇᑭᔥᑲᒃ 
ᐅᐅᐧᐁ ᑐᐧᐃ ᒪᔑᓭᐧᐃᓐ. ᒥᑕᔥ ᑫᐃᔑᒋᑲᓂᐧᐊᑭᐸᓐ ᐊᐧᐊᔑᒣ ᒋᐊᓄᑲᑌᒃᒪ ᒥᑐᓀᓐᒋᑲᓂᐧᐃ ᐧᐃᒋᐃᐧᐁᐧᐃᓇᓐ 
ᑲᑭᓇ ᐯᒪᑎᓯᐧᐊᒡ ᒋᐅᒋ ᐧᐃᒋᐃᓐᐧᑕ, ᑲᔦ ᐧᐃᓐᑫ ᐱᑯ ᐧᐁᐧᐁᓂ ᒋᑭ ᐧᐃᒋᐃᓐᐧᑕᐸᓐ ᐯᒪᑎᓯᐧᐊᒡ ᒋᓇᓯᑲᑯᓯᐧᑲᐸᓐ 
ᒪᒥᑐᓀᓐᒋᑲᓇᐱᓀᐧᐃᓐ, ᑫᒪ ᒋᑭ ᐅᒋ ᑲᐧᑫ ᓂᔑᐧᐊᓇᒋᐃᑎᓯᓱᐧᑲᐸᓐ.

ᓂᐱᐧᐊ ᐊᔭᐧᐊᓐ ᑲᐅᓂᔑᔑᑭᓐ ᑲᓇᐧᑲᑭᓐ ᐁᐧᐃᒋᒋᑫᒪᑲᑭᓐ. ᐃᑭ ᑕᔥ ᐅᑎᐸᒋᒧᒃ ᓂᐱᐧᐊ ᑫᐧᐃᓂᐧᐊ ᐧᐃᒋᐧᑕᐧᐊᒃ. 
ᓂᐱᐧᐊ ᐊᐧᐃᔭ ᑲᐊᓂ ᑭᑫᓐᑕᒃ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐊᔕ ᓂᐱᐧᐊ ᐅᑕᓂ ᓂᓯᑕᐧᐃᓇᓇᐧᐊ ᐊᓄᑭᐧᐃᓇᓐ 
ᑲᐸᑭᑎᓇᒧᐧᐊᒡ ᑲᔦ ᐃᑭ ᐧᐁᑭᒪᐧᐊᑎᓯᐧᐊᒡ. ᓂᑭᑫᓐᑕᒪᐧᐃᓇᓐ ᐧᐁᑯᓀᓐ ᑲᐧᐃᒋᐃᐧᐁᓭᒃ ᐊᐧᐃᔭ ᒋᐅᒋ ᒥᓄᔭᒡ ᑲᔦ ᒋᐅᒋ 
ᒥᓄᐱᒪᑎᓯᒡ ᓂᐱᐧᐊ ᓂᑕᓂ ᑭᑫᓐᑕᒥᓐ ᐁᓐᑕᓱᑭᔑᑲᒃ.

ᐅᐅᐧᐁ ᐸᑲᓐ ᐁᔑᒪᒋᔥᑲᓂᐧᐊᒡ, ᐁᐊᓐᒋᓭᒋᑲᑌᑭᓐ ᐱᒪᑎᓯᐧᐃᓇᓐ ᐊᔭ ᐅᔑᐱᐃᑲᓐ ᑲᐊᐸᑕᒃ ᓂᑕᒻ ᑲᑭ 
ᒪᒋᒋᑲᑌᑭᐸᓐ ᒋᐅᒋ ᑭᑫᓐᑕᐧᑲᒃ ᐊᓂᓐ ᑫᐃᔑᒋᑲᓂᐧᐊᒃ ᐧᐃᐊᓂ ᐊᓐᑕᓄᑲᑌᑭᓐ ᐃᔑᒋᑫᐧᐃᓇᓐ, ᒋᑭ ᐅᒋ 
ᒪᒪᐧᐃᓂᑲᑌᐧᑲᐸᓐ ᐯᒪᑎᓯᐧᐊᒡ ᐅᑕᓄᑭᐧᐃᓂᐊᐧ ᐅᐅᐧᐁ ᐅᒋ ᐅᐅᒪ ᒥᓯᐧᐁ ᑲᓇᑕ ᒋᐃᔑᓇᐧᑲᒃ ᒋᑭ ᑭᐱᑎᓂᑲᑌᓯᓄᒃ 
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᓇᐧᐊᒡ ᒋᐅᓂᔑᔑᒃ. ᓴᑫᓐ ᒪᐧᐃᓐ ᑫᑭᓐ ᑲᐧᐃᒋᐧᐃᔑᓇᒻ ᐅᐅᐧᐁ ᒋᑲᔥᑭᒋᑲᑌᒃ.

ᒪᐃᑯᓪ ᑭᕐᐱ ᑌᐱᑦ ᑯᕐᐱᓛᒻ ᓓᐧᐃᔅ ᐱᐧᕋᑦᓓ

ᐧᐃᓐᑕᒪᑫᐧᐃᓀᔅ
ᒥᐅᐧᐁ ᓂᑕᒻ ᒪᒥᑐᓀᓐᒋᑲᓂᐧᐃ ᒥᓄᔭᐧᐃ ᐅᓇᒋᑫᐧᐃᓐ ᐅᐅᒪ ᑲᓇᑕ. ᐅᐅᐧᐁ ᑲᐸᑭᑎᓂᑲᑌᒃ ᐃᔑᓇᐧᑲᓐ ᐧᐃᓐᑫ 
ᐁᑭᒋᓀᓐᑕᐧᑲᒃ ᐅᐅᒪ ᑲᐃᔑᐱᒥᔭᓂᐧᐊᒃ ᒪᒥᑐᓀᓐᒋᑲᓇᐱᓀᐧᐃᓂᒃ ‘ᒋᑲᒋᑲᑌᓯᓄᒃ’ ᑲᔦ ᒋᓂᓯᑕᐧᐃᓂᑲᑌᒃ, ᒥᓐᒋ 
ᑕᐱᔥᑯ ᐃᑭᑐᐧᐃᓂᒃ ᑲᔦ ᑐᑕᒧᐧᐃᓂᒃ, ᐃᐃᐧᐁ ᑲᐃᑭᑐᓇᓂᐧᐊᒃ ᐁᐊᔭᓯᓄᒃ ᒥᓄᔭᐧᐃᓐ ᑲᐊᔭᓯᓄᒃ ᒪᒥᑐᓀᓐᒋᑲᓂᐧᐃ 
ᒥᓄᔭᐧᐃᓐ.

ᓂᐱᐧᐊ ᐊᔭᐧᐊᓐ ᑲᐃᔑ ᐸᐱᐧᑭᓄᐧᐊᒡ ᐯᒪᑎᓯᐧᐊᒡ ᑲᔦ ᐅᓇᑯᓂᑫᐧᐃᓀᓴᓐ ᑲᐃᔑᔭᑭᓐ ᑲᓇᑕ ᐅᑭᒪᐧᐃᓐ ᑲᐃᔑ 
ᑭᒋᐸᐸᒥᓯᒡ, ᐃᐃᐧᐁ ᑲᐃᔑ ᐸᒥᓂᑲᑌᒃ ᑲᔦ ᑲᐃᔑ ᐊᓄᑲᑌᒃ ᐊᑯᓯᐧᐃ ᐧᐃᒋᐃᐧᐁᐧᐃᓐ, ᐧᐃᒋᐃᐧᐁᐧᐃᓇᓐ ᑲᔦ 
ᑭᑭᓄᐊᒪᑫᐧᐃᓇᓐ ᐅᒪᓇᑫ ᑲᓇᑕ ᐅᒋᓭᐧᐊᓐ ᐅᓐᑌᕆᔪ ᑲᔦ ᑲᐃᔑ ᐸᐱᑭᔑᔭᑭᓐ ᐅᑭᒪᐧᐃᓇᓐ. ᐃᐃᐧᐁ ᐸᓐᑭ ᑲᓇᑕ 
ᐅᑎᔑᒋᑫᐧᐃᓇᓐ ᒪᑭᐧᔕᑫ ᐅᑕ ᐅᒋ ᐧᐃᒋᐃᑯᓇᐧᐊ ᑲᑭᓇ ᐅᓄ ᐊᑭᐧᐃ ᑎᐯᓐᒋᑫᐧᐃᓇᓐ ᐊᐧᐊᔑᒣ ᒋᐅᓂᔑᔑᐧᑲᐸᓐ 
ᒪᒥᑐᓀᓐᒋᑲᓂᐧᐃ ᐧᐃᒋᐃᐧᐁᐧᐃᓇᓐ, ᑲᐅᓇᒋᑲᑌᑭᓐ ᐅᔑᐱᐃᑲᓇᓐ ᑲᑕᔑᓐᒋᑲᑌᑭᓐ ᐅᓄ ᐃᔑᓭᐧᐃᓇᓐ ᐅᐅᒪ 
ᑲᐃᔑᓭᒃ ᑭᑕᑭᒥᓇᓐ ᐧᐃᑲ ᐊᐱᒋ ᐁᐃᔑᓭᓯᓄᒃ. ᐅᓄ ᑕᔥ ᐊᑭᐧᐃ ᑎᐯᓐᒋᑫᐧᐃᓇᓐ ᑲᓂᔑᐧᐊᓇᒋᐃᑯᐧᐊᒡ ᐅᓄ 
ᐃᔑᓭᐧᐃᓇᓐ ᐊᔕ ᓂᐱᐧᐊ ᑭᐱᔥᑲᑫᒪᑲᓄᓐ ᒋᑕᔑᓐᒋᑲᑌᑭᓐ ᒪᒥᑐᓀᓐᒋᑲᓂᐧᐃ ᒪᔑᓭᐧᐃᓇᓐ.

ᐅᐅᐧᐁ ᐸᑲᓐ ᐁᔑᒪᒋᔥᑲᓂᐧᐊᒃ, ᐁᐊᓐᒋᓭᒋᑲᑌᑭᓐ ᐱᒪᑎᓯᐧᐃᓇᓐ ᑭᒪᐧᐊᓐᑐᓂᑲᑌᐧᐊᓐ ᐸᑎᓄᐱᐳᓐ ᐧᐃᓐᑫ ᑲᑭ 
ᑭᒋᐊᓄᑲᑌᒃ ᑲᔦ ᐯᒪᑎᓯᐧᐊᒡ ᑲᑭ ᐅᒋ ᐧᐃᒋᐧᑕᐧᐊᒡ ᐅᒪᓇᑫ ᒥᓯᐧᐁ ᑲᓇᑕ. ᐅᑯ ᑕᔥ ᒪᔭ ᑲᑭ ᑭᒋ ᐧᐃᒋᐧᑕᐧᐊᒡ 
ᐃᑭ ᒪᒥᑐᓀᓐᒋᑲᓇᐱᓀᐧᐃᓐ ᑲᒥᔑᓂᑯᐧᐊᒡ. ᐃᔑ ᑭᑫᓐᑕᐧᑲᓐ ᓂᐱᐧᐊ ᐊᐧᐃᔭᒃ ᐁᐊᓂ ᑲᔥᑭᑐᐧᐊᒡ ᒋᑕᔑᓐᑕᒧᐧᐊᒡ 
ᐅᑕᑯᓯᐧᐃᓂᐧᐊ ᑲᔦ ᐧᐁᑯᓀᓇᓐ ᑲᐱᓇᓇᑭᔥᑲᒧᐧᐊᒡ ᒣᐧᑲ ᑲᓇᓇᓐᑐᓇᒧᐧᐊᒡ ᐧᐃᒋᐃᑯᐧᐃᓐ ᐃᐃᒪ ᑲᑌᐱᓭᓯᓄᒃ ᔓᓂᔭ 
ᐧᐁᐧᐁᓂ ᒋᑭ ᐸᒥᓂᑲᑌᑭᐸᓐ ᒪᒥᑐᓀᒋᑲᓂᐧᐃ ᒥᓄᔭᐧᐃᓐ ᐊᓄᑭᐧᐃᓐ. ᑎᐯᓂᒪᑲᓇᒃ ᐅᑭᑫᓐᑕᑯᑐᓇᐧᐊ ᐅᐅᐧᐁ 
ᓇᓇᓐᑕᐧᐃ ᑭᑫᓐᒋᑫᐧᐃᓐ ᐁᑎᐸᒋᒧᐧᐊᒡ ᐊᓂᓐ ᑲᐱᔑ ᓇᓇᑭᔥᑲᒧᐧᐊᒡ ᐧᐁᑯᓀᓇᓐ. ᐧᐃᒋᐃᐧᐁᐧᐃᓐ ᑲᐸᑭᑎᓇᒧᐧᐊᒡ 
(ᐅᒪᓇᑫᐃ ᒪᒥᑐᓀᒋᑲᓂᐧᐃ ᒥᓄᔭᐧᐃᓐ ᑲᐃᔑᐊᓄᑲᒋᑲᑌᒃ ᑲᔦᓴᑯ ᐯᐸᑲᓐ ᑲᐊᔭᑭᓐ ᐧᐃᒋᐃᐧᐁᐧᐃᓇᓐ), ᑲᓇᓇᓐᑕᐧᐃ 
ᑭᑫᓐᑕᒧᐧᐊᒡ ᑫᑯᓇᓐ, ᑲᔦ ᐅᓇᑯᓂᑫᐧᐃᓀᓴᓐ ᑲᓇᑲᒋᑐᐧᐊᒡ ᑫᐧᐃᓇᐧᐊ ᐁᐸᑭᑎᓇᒧᐧᐊᒡ ᐅᐅᐧᐁ ᑲᐊᐱᒋ ᑭᒋ 
ᓇᓐᑕᐧᐁᓐᑕᐧᑲᒃ ᒋᑭ ᐊᓐᒋᓭᑭᐸᓐ ᐧᐃᒋᐃᐧᐁᐧᐃᓐ. ᒥᑯ ᑫᐧᐃᓇᐧᐊ ᐁᑭ ᐸᑭᑎᓇᒧᐧᐊᒡ ᐅᑎᑭᑐᐧᐃᓂᐧᐊ ᐅᐅᐧᐁ ᑲᑭ 
ᐅᔑᒋᑲᑌᒃ ᐅᓇᒋᑫᐧᐃᓐ.

ᐱᑯ ᐊᓇᐱ ᑲᐊᑭᐧᐊᒃ, ᐯᔑᒃ ᐃᐃᒪ ᓇᓇᓐ ᐯᒪᑎᓯᒡ ᐅᓇᒪᑫ ᑲᓇᑕ ᐅᓇᑭᔥᑲᓇᐧᐊ ᒪᒥᑐᓀᓐᒋᑲᓇᐱᓀᐧᐃᓐ, ᓂᐱᐧᐊ ᑕᔥ ᐃᐃᒪ 
ᐸᓇᒋᒋᑫᐧᐃᓐ ᐅᓐᒋᓭᒪᑲᓐ ᑕᐱᔥᑯ ᐊᐧᐊᔑᒣ $50 ᐱᓕᔭᓐ ᑕᐧᓴᐱᒃ.1

ᐅᐅᐧᐁ ᐸᑲᓐ ᐁᔑᒪᒋᔥᑲᓂᐧᐊᒃ, ᐁᐊᓐᒋᓭᒋᑲᑌᑭᓐ ᐱᒪᑎᓯᐧᐃᓇᓐ ᑲᐅᒋ ᑐᒋᑲᑌᒃ ᐁᐧᐃ ᓇᐧᐊᒡ ᒋᐅᓂᔑᔑᒃ 
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐊᓄᑭᐧᐃᓐ ᐅᒪᓇᑫ ᑲᑭᓇ ᑲᐊᔭᐧᐊᒡ ᐯᒪᑎᓯᐧᐊᒡ. ᐅᐅᐧᐁ ᑲᐸᑭᑎᓂᑲᑌᒃ 
ᐅᓇᒋᑫᐧᐃᓐ ᐅᓂᔑᔑᓐ ᒣᐧᑲ ᑲᑭᒋ ᐊᓐᑕᐧᐁᓐᑕᐧᑲᒃ ᐊᐧᐊᔑᒣ ᓇᐧᐊᒡ ᒋᑭ ᐅᓂᔑᔑᑭᐸᓐ ᒪᒥᑐᓀᓐᒋᑲᓇᐱᓀᐧᐃ 
ᐧᐃᒋᐃᐧᐁᐧᐃᓐ. ᐃᓂ ᑕᔥ ᐁᔥᑲᒻ ᑲᓇᓇᑭᔥᑭᑲᑌᑭᓐ ᑫᑯᓇᓐ, ᐊᓂ ᓂᓯᑕᐧᐃᓇᐧᑲᓐ ᐁᐊᓂ ᐧᐃᒋᒋᑲᑌᒃ ᒥᓯᐧᐁ. 
ᑲᐧᐃᓐ ᐁᑕᑯ ᐃᐃᒪ ᐅᑎᐸᒋᒧᒃ ᑲᐸᐱᓯᔅᑫᓐᒋᑫᐧᐊᒡ, ᑲᔦ ᑯᑕᑭᔭᓐ ᒪᒋᑕᐧᐃᓇᓐ, ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ, ᑲᔦ 
ᐃᓂ ᓂᐱᐧᐊ ᐅᔥᑭ ᐅᓐᑌᕆᔪ ᑲᔦ ᑲᐸᐱᑭᔑᔭᑭᓐ ᐧᐁᑭᒪᐧᐊᑎᓯᒡ ᐅᓇᒋᑫᐧᐃᓇᓐ ᑲᔦ ᐃᓂ ᑯᑕᑭᔭᓐ ᐊᓄᑭᐧᐃᓇᓐ 
ᒣᐧᑲ ᐁᐱᒥ ᐊᓄᑲᑌᑭᓐ. ᐊᔑᒡ ᑕᔥ ᑲᔦ, ᑭᑭᑫᓐᑕᒪᐧᐃᓂᓇᓐ ᐃᐃᐧᐁ ᐊᓂᓐ ᑫᐃᔑᐅᓂᔑᔑᒃ ᑫᐃᔑ ᐧᐃᒋᐃᑯᐧᐊᒡ 
ᑭᑕᓂᔑᓂᓂᒥᓇᓐ ᑲᒪᒥᑐᓀᓐᒋᑲᓇᐱᓀᐧᐊᒡ ᐊᓂᐱᒥ ᐸᑎᓇᑎᓄᓐ, ᑕᑯ ᑲᔦ ᑲᓂᓯᑕᐧᐃᓂᑲᑌᑭᓐ ᑲᑭᓇ ᐊᐧᐃᔭ ᒋᑭ 
ᑲᔥᑭᑐᐧᐊᐸᓐ ᒋᑭ ᐊᓂ ᒥᓄᐱᒪᑎᓯᐧᐊᐸᓐ ᐃᐃᒪ ᐅᒪᒥᑐᓀᓐᒋᑲᓂᐧᐊ ᑲᔦᓴᑯ ᐃᒪᓇᑫ ᐅᐱᒪᑎᓯᐧᐃᐧᓂᐊᐧ. ᐯᒪᑎᓯᐧᐊᒡ 
ᒥᓯᐧᐁ ᐅᐅᒪ ᑲᓇᑕ — ᐃᑭ ᑭᒋ ᐊᓄᑭᐊᑲᓇᒃ ᑲᔦ ᑲᒧᒋ ᐧᐃᒋᐧᑕᐧᐊᒡ, ᐱᑯ ᑲᔦ ᑯᑕᑭᔭᒃ ᐊᐧᐃᔭᒃ ᑲᔦ ᑎᐯᓂᒪᑲᓇᒃ 
— ᐸᑭᑎᓂᑎᓱᐧᐊᒃ ᐊᐧᐊᔑᒣ ᒋᐊᓄᑲᑕᒧᐧᐊᒡ ᐧᐁᐧᐁᓂ ᒋᐃᔑᓇᐧᑲᒃ ᒪᒥᑐᓀᒋᑲᓂᐧᐃ ᒥᓄᔭᐧᐃᓐ ᐧᐃᒋᐃᑯᐧᐃᓇᓐ, ᐃᐃᒪ 
ᒋᐧᐃᑐᑲᐧᐊᑲᓂᐧᐃᐧᐊᒡ ᐊᐧᐃᔭᒃ ᑲᔦ ᒋᓇᓇᓐᑐᓂᑲᑌᑭᓐ ᐊᐧᐊᔑᒣ ᑫᑭ ᐅᒋ ᐅᓂᔑᔑᑭᐸᓐ ᐯᒪᑎᔅ ᐅᒪᒥᑐᓀᓐᒋᑲᓂᐧᐃ 
ᒥᓄᔭᐧᐃᓂᒃ. ᐃᐃᐧᐁ ᑕᔥ ᑲᐃᔑ ᑲᔥᑭᒋᑫᐧᐊᒡ ᓇᐧᑲᓄᓐ ᒥᓯᐧᐁᑲᒥᒃ ᐃᐃᐧᐁᓂ ᑲᐅᒋ ᑭᑭᓇᐧᐊᑕᐸᒋᑲᑌᓂᑭᓐ.

ᐅᐅᐧᐁ ᐅᓇᒋᑫᐧᐃᓐ ᓂᓯᑕᐧᐃᓂᑫᒪᑲᓐ ᐧᐃᑲ ᒋᑭ ᑭᐱᑎᓂᑲᑌᓯᓄᒃ ᒪᒥᑐᓀᓐᒋᑲᓇᐱᓀᐧᐃᓐ ᐃᐃᒪ ᑲᐃᔑ ᑲᐧᑫ 
ᐧᐃᒋᒋᑲᑌᒃ. ᑭᓇᐧᐃᑦ ᑕᔥ ᐅᐅᒪ ᑲᐊᔭᔭᒃ. ᐧᐃᓐᑫ ᑭᒋᓀᓐᑕᐧᑲᓐ ᐊᐧᐊᔑᒣ ᒋᑭ ᐊᓄᑲᑌᑭᐸᓐ ᒪᒥᑐᓀᓐᒋᑲᓂᐧᐃ 
ᒥᓄᔭᐧᐃᓐ ᐅᒪᓇᑫ ᒥᓯᐧᐁᑲᒥᒃ ᑲᐊᔭᔭᒃ ᑲᔦ ᒋᑭ ᐅᒋ ᐧᐃᒋᒋᑲᑌᑭᐸᓐ ᓇᐧᐊᒡ ᒋᑕᐸᓯᔥᑲᒃ ᒪᒥᑐᓀᓐᒋᑲᓇᐱᓀᐧᐃᓐ. 
ᓂᐱᐧᐊ ᑲᑭᐃᔑ ᒥᑭᑲᑌᑭᓐ ᐊᓂᓐ ᑫᐃᔑ ᐅᓂᔑᔑᒃ ᐅᐅᐧᐁ ᒋᐊᓂᑲᑌᒃ ᑲᔦ ᐃᓂ ᐧᐃᒋᐃᐧᐁᐧᐃᓇᓐ ᐊᓂ ᐱᒥ 
ᓇᓇᓐᑭᒪᑲᓄᓐ ᐅᒪᓇᑫ ᑲᓇᑕ ᑲᔦ ᒥᓯᐧᐁᑲᒥᒃ ᐊᔕ ᐸᑎᓄᐱᐳᓐ, ᒥᑕᔥ ᐁᔑᓇᐧᑲᒃ ᑲᐧᐃᓐ ᐊᐧᐊᔑᒣ ᑲᑭᐱᐅᓯᒥᓐ 
ᐅᓄ ᐧᐃᒋᐃᐧᐁᐧᐃᓇᓐ ᒋᒪᑕᓄᑲᑌᑭᓐ.

ᑲᓇᑕ ᐅᓇᑕᐧᐁᓐᑕᓇᐧᐊ ᐅᓇᒋᑫᐧᐃᓐ ᐊᓂᓐ ᑫᑭᐃᔑ ᐅᓂᔑᔑᒃ ᐊᓄᑭᐧᐃᓐ ᒣᐧᑲ ᑲᐅᓂᔑᓯᓄᒃ ᐊᐱᒋ. 
ᒣᐧᑲ ᓂᐱᐧᐊ ᐱᒪᓄᑲᑌ ᒥᓯᐧᐁ ᐅᐅᒪ ᑲᓇᑕ, ᔕᑯᒡ ᑕᔥ ᒋᐧᐸ ᐁᐅᑎᑕᒪᒃ ᐃᒪᓇᑫ ᑫᑭᐃᔑ ᑕᑯᔑᓇᑭᐸᓐ. 
ᐃᐃᒪ ᐃᑭᑐᐧᐃᓐ ᑲᑭ ᐅᔑᐱᐃᑲᑌᑭᐸᓐ 2006 ᑎᐸᒋᒧᐧᐃᓐ, ᐊᐸᓀ ᑲᑭᑫᓐᑕᑯᒋᑲᑌᒃ, “ᐃᐃᐧᐁ ᑎᐸᑭᓐᒋᑫᐧᐃᓐ 
ᒋᑭ ᓇᓇᑲᑕᐧᐁᓐᒋᑲᑌᓯᒃ.”2 ᑕᐱᔥᑯ ᐃᓂ ᑯᑕᑭᔭᓐ ᒥᓄᐱᒪᑎᓯᐧᐃ ᐃᔑᓭᐧᐃᓇᓐ, ᐯᔑᒃ ᑕᓱ ᓂᓯᓐ ᐊᐧᐃᔭᒃ 
ᑲᒪᒥᑐᓀᓐᒋᑲᓇᐱᓀᐧᐊᒡ — ᐱᓂᔥ ᐃᑭ ᐯᔑᒃ ᑕᓱ ᓂᐧᐃᓐ ᐊᐱᓄᒋᔕᒃ ᑫᒪ ᐅᔥᑲᑎᓴᒃ — ᒥᐁᔑ ᑎᐸᒋᒧᓇᓂᐧᐊᒃ 
ᐁᑭ ᓇᓇᓐᑐᓇᒧᐧᐊᒡ ᐧᐃᒋᐃᑯᐧᐃᓐ ᑲᔦ ᐁᑭ ᒥᓂᓐᐧᑕ ᐧᐃᒋᐃᑯᐧᐃᓐ.3, 4

ᓂᐱᐧᐊ ᑫᑯᓇᓐ ᐅᐅᐧᐁ ᑲᑭ ᐅᒋᔑᓭᒃ. ᒣᓂᔐᓐᑕᒧᐧᐃᓐ ᑲᔦ ᓭᑭᓯᐧᐃᓐ ᐃᐃᐧᐁ ᑲᐃᓀᓐᒋᑲᑌᒃ ᒋᐃᓇᑭᒥᓐᐧᑕ ᑕᐱᔥᑯ 
ᑭᐧᐊᔥᐧᑫᔭᑎᓯᐧᐃᓐ ᒥᐅᐧᐁ ᑲᐅᒋᔑᓭᒃ ᐁᓇᓇᓐᑐᓇᓯᐧᑲ ᐧᐃᒋᐃᑯᐧᐃᓐ ᐊᐧᐃᔭᒃ. ᑲᓇᓇᓐᑐᓂᑲᑌᒃ ᒪᔭ ᐧᐃᒋᐃᑯᐧᐃᓐ 
ᑫᑭ ᐧᐃᒋᐃᑯᐧᐊᐸᓐ ᐧᐃᓐᑫ ᓴᓇᑲᓐ. ᐊᓂᑦ ᐊᐧᐃᔭᒃ ᐁᓂᓯᑕᐧᐁᓐᑕᓯᐧᑲ ᐃᐃᐧᐁ ᐁᐃᓇᐱᓀᐧᐊᒡ, ᑫᒪ ᐁᑭᑫᓐᑕᓯᐧᑲ ᑫᒪ 
ᐃᐃᐧᐁ ᐅᒋ ᐯᑭᔥ ᑲᒪᒥᑐᓀᓐᒋᑲᓇᐱᓀᐧᐊᒡ ᒥᐃᒪ ᑲᔦ ᐧᐁᓐᒋᔑᓭᒃ ᐊᐧᐃᔭ ᒋᑭ ᓂᓯᑕᐧᐃᓇᒃ ᐊᓀᓇᐱᓀᐧᐊᒡ ᒥᐃᒪ 
ᑫᑭ ᐅᓐᒋ ᐧᐃᒋᐃᑯᐧᐊᐸᓐ ᒋᑭ ᐊᓄᒋ ᒥᓄᔭᐧᐊᐸᓐ. ᒪᒥᑐᓀᓐᒋᑲᓂᐧᐃ ᒥᓄᔭᐧᐃ ᐧᐃᒋᐃᑯᐧᐃᓐ ᐊᓐᑕᐧᐁᓐᑕᐧᑲᓐ ᑲᑭᓇ 
ᐊᐧᐃᔭ ᒋᑭ ᑌᐱᓇᑭᐸᓐ ᑲᓇᓐᑕᐧᐁᓐᑕᒃ, ᒥᐊᔕ ᐁᔑᓭᒃ ᒋᑭ ᐊᓄᑲᒋᑲᑌᑭᐸᓐ.

ᐅᐅᐧᐁ ᐅᓇᒋᑫᐧᐃᓐ ᐊᔕ ᒣᐅᔕ ᑭᐱᑐᒋᑲᑌ ᒥᓇᑕᔥ ᐁᑐᒋᑲᑌᒃ ᒋᑭ ᐅᒋ ᐧᐃᒋᐃᑯᒡ ᐯᒪᑎᔅ. ᐃᑭ 
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᑲᐸᒥᓇᒧᐧᐊᒡ ᐅᐅᒪ ᑲᓇᑕ ᑲᑭ ᐅᓇᑐᐧᐊᒡ (ᐃᑭ ‘ᐊᓄᑭᐊᑲᓇᒃ), ᐧᐃᓐᑫ ᐯᔓ ᐁᑭ 
ᐧᐃᑐᑲᐧᐊᐧᐊᒡ ᐯᒪᑎᓴᓐ ᑲᒪᒥᑐᓀᓐᒋᑲᓇᐱᓀᓂᒡ, ᑎᐯᓐᒋᑫᐧᐃᓇᓐ, ᑲᐅᒋ ᑕᐧᑭᐧᐊᒡ ᐱᒥᐧᐃᒋᑫᐧᐃᓇᓐ, ᐅᑭᒪᐧᐃᓐ, ᑲᔦ 
ᑲᑭᒋ ᐅᑭᑫᓐᑕᒪᐧᐃᓂᐧᐊᒡ. ᐅᑯ ᐊᓄᑭᐊᑲᓇᒃ ᑎᐸᓂ ᐱᒥᐧᐃᓂᑎᓱᐧᐊᒃ, ᑲᐊᑲᓯᒃ ᒪᒋᑕᐧᐃᓐ ᑲᓇᑕ ᐧᐁᑭᒪᐧᐊᑎᓯᒡ ᑲᑭ 
ᐅᓇᑐᐸᓐ ᒣᐧᑲ 2007 ᐃᐃᒪ ᐁᑭ ᐅᒋ ᐅᓇᑐᐧᐊᒡ ᐸᑯᓭᓂᒧᐧᐃᓂᒃ ᐃᒪᓇᑫ ᒋᑲᒋᑲᑌᓯᓄᒃ ᑎᐸᒋᒧᐧᐃᓐ.

ᐅᐅᐧᐁ ᐅᓇᒋᑫᐧᐃᓐ ᓂᐧᔕᔦᒃ ᑭᐃᔑᐅᓇᑌ ᒋᐊᐱᒋᔥᑲᒪᑲᒃ. ᒣᐧᑲ 2009, ᑲᑭ ᐸᑭᑎᓂᑲᑌᑭᐸᓐ ᐊᐱ ᑲᐊᓂ 
ᒥᓄᔭᓂᐧᐊᒃ ᑲᔦ ᒥᓄᐱᒪᑎᓯᐧᐃᓐ: ᑲᑭ ᐊᓄᑲᑕᒃ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐅᓇᒋᑫᐧᐃᓐ ᐅᐅᒪ ᑲᓇᑕ ᐃᑭ 
ᐊᓄᑭᐊᑲᓇᒃ ᐊᔕ ᐁᑭ ᑭᔑᑐᐧᐊᒡ ᐃᐃᐧᐁ ᓂᑕᒻ ᐊᓄᑭᐧᐃᓐ.5 ᐅᐅᐧᐁ ᐊᓄᑭᐧᐃᓐ ᑭᐅᒋ ᐸᑭᑎᓂᑲᑌ ᐃᔑᓇᒧᐧᐃᓐ 
ᑲᔦ ᓂᑲᓐ ᑫᐊᓂᔑᒋᑲᓂᐧᐊᒃ ᐅᐅᐧᐁ ᐅᒋ ᑲᐊᐱᒋ ᑭᒋ ᒪᔑᓭᒃ ᒪᒥᑐᓀᓐᒋᑲᓇᐱᓀᐧᐃᓐ. ᒥᐅᒪ ᑲᑭ ᐅᓐᒋ ᐅᓀᓐᑕᐧᑲᒃ 
ᐁᑭ ᓂᓯᑕᐧᐃᓂᑲᑌᒃ ᐧᐁᑯᓀᓐ ᑎᓄ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐱᒥᐧᐃᒋᑫᐧᐃᓐ ᑲᐊᓐᑕᐧᐁᓐᑕᐧᑲᒃ, ᐱᒥᐧᐃᒋᑫᐧᐃᓐ ᒋ:

• ᒋᓂᓯᑕᐧᐃᓂᑲᑌᒃ ᒪᒥᑐᓀᓐᒋᑲᓇᐱᓀᐧᐃᓐ 
ᐁᑭᒋᓀᓐᑕᐧᑲᒃ ᑭᐱᒪᑎᓯᐧᐃᓂᓇᓐ ᐃᓇᑫᐃ ᑲᔦ 
ᒋᐅᒋᔑᓭᒃ ᐧᐁᐧᐁᓂ ᒋᓇᓇᓐᑕᐧᐃ ᑭᑫᓐᒋᑲᑌᒃ ᑲᔦ 
ᑭᑫᓐᑕᒪᐧᐃᓐ ᒋᐅᒋ ᐧᐃᒋᐃᑯᐧᐊᒡ ᐯᒪᑎᓯᐧᐊᒡ ᐊᓂᓐ 
ᑫᐃᔑ ᐊᓄᑲᑕᒧᐧᐊᒡ ᒪᒥᑐᓀᓐᒋᑲᓇᐱᓀᐧᐃᓇᓐ 
ᐃᐃᒪ ᐊᐧᐃᔭ ᐅᐱᒪᑎᓯᐧᐃᓂᒃ ᑲᐃᔑ 
ᓇᓇᑭᔥᑭᑲᑌᑭᓐ;

• ᒋᐅᒋ ᒥᓂᑯᐧᐊᒡ ᐊᐧᐃᔭᒃ ᐊᐯᓂᒧᐧᐃᓐ ᑲᔦ ᐃᐃᒪ 
ᒋᑭ ᐅᒋ ᒥᓄᔭᐧᐊᐸᓐ, ᒋᐧᐃᒋᑲᐸᐧᐃᒋᑲᑌᑭᓐ 
ᑎᐯᓐᒋᑫᐧᐃᓇᓐ, ᑲᔦ ᐊᐧᐊᔑᒣ ᒋᐅᓂᔑᔑᒃ 

ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᑲᔦ ᒋᑭ ᐅᒋ 
ᒥᓄᔭᐧᐊᐸᓐ ᑲᑭᓇ ᐯᒪᑎᓯᐧᐊᒡ;

• ᒋᒥᑭᐧᐁᒪᑲᒃ ᐊᐧᐃᔭ ᒋᑌᐱᓇᑭᓐ ᐧᐃᒋᐃᑯᐧᐃᓇᓐ, 
ᑲᔦ ᓇᓐᑕᐧᐃᑯᐧᐃᓇᓐ ᑲᔦ ᒋᐅᒋ ᐧᐃᒋᐃᓐᐧᑕ 
ᐊᐧᐃᔭᒃ, ᐱᓴᓂᑯ ᐊᓂᓇᑫᐃ ᑲᐅᓐᑕᑲᓀᓯᒡ ᐯᒪᑎᔅ, 
ᐅᓇᑕᓐᒃ ᐅᐱᒪᑎᓯᐧᐃᓐ ᑲᔑᓇᐧᑲᓂᒃ, ᑲᑭᐱᔑᓭᒃ 
ᑫᒪᓴᑯ ᑯᑕᑭᔭᓐ ᑫᑯᓇᓐ;

• ᒋᐅᒋ ᑭᑫᓐᑕᒧᐧᐊᒡ ᐯᒪᑎᓯᐧᐊᒡ ᐃᐃᐧᐁᓂ 
ᑲᒪᒥᑐᓀᓐᒋᑲᓇᐱᓀᐧᐊᒡ ᐧᐁᐧᐁᓂ ᒋᑭ ᐅᒋ 
ᐱᒪᑎᓯᐧᐊᐸᓐ ᑲᔦ ᐁᐧᐁᓂ ᑫᐧᐃᓇᐧᐊ ᒋᐧᐃᒋ 
ᐱᒪᑎᓯᒪᐧᐊᒡ ᑯᑕᑭᔭᓐ ᐊᐧᐃᔭᓐ.

ᑲᑭᓇ ᐊᐧᐃᔭᒃ ᑲᓇᑕ ᑲᑕᔑ ᐱᒪᑎᓯᐧᐊᒡ ᐅᑕᔭᓇᐧᐊ ᒋᑲᔥᑭᑐᐧᐊᐸᓐ ᒋᑭ ᑌᐯᓇᒧᐧᐊᒡ ᑲᐅᓂᔑᔑᒃ ᒥᑐᓀᓐᒋᑲᓂᐧᐃ ᐧᐃᒋᐃᑯᐧᐃᓐ ᑲᔦ 
ᐧᐁᐧᐁᓂ ᒋᑭ ᐱᒪᑎᓯᐸᓐ.

– ᐃᔑᓇᒧᐧᐃ ᐅᔑᐱᐃᑲᓐ, ᐊᐱ ᑲᐊᓂ ᒥᓄᔭᓂᐧᐊᒃ ᑲᔦ ᒥᓄᐱᒪᑎᓯᐧᐃᓐ

ᑭᑭᑫᓐᑕᒥᓐ ᐧᐁᑯᓀᓐ ᑫᐃᔑᒋᑫᔭᒃ. ᐁᐅᑕᐱᓂᑲᑌᑭᓐ ᑲᐅᓂᔑᔑᑭᓐ ᑲᑭᒥᑭᑲᑌᑭᓐ ᑲᔦ ᐃᐃᒪ ᐯᒪᑎᓴᒃ ᑲᑭ 
ᐸᑭᑎᓇᒧᐧᐊᒡ ᐅᑎᑭᑐᐧᐃᓂᐧᐊ ᒥᓯᐧᐁ ᑲᓇᑕ, ᐅᐅᐧᐁ ᐸᑲᓐ ᐁᔑᒪᒋᔥᑲᓂᐧᐊᒃ, ᐁᐊᓐᒋᓭᒋᑲᑌᑭᓐ ᐱᒪᑎᓯᐧᐃᓇᓐ 
ᐃᔑ ᑭᑭᓇᐧᐊᒋᒋᑫᒪᑲᓐ ᐊᓂᓐ ᑫᐃᔑ ᒪᑕᓄᑲᑌᒃ. ᐃᐃᐧᐁ ᒪᔭ ᐅᓇᒋᑫᐧᐃᓐ ᓂᐱᐧᐊ ᐊᔭᐧᐊᓐ ᑫᑯᓇᓐ ᑲᔦ ᐃᓂ 
ᐧᐃᓐᑕᒪᑫᐧᐃᓇᓐ ᓂᑯᐧᑕᐧᓴᔦᒃ ᐃᔑ ᐸᐱᑭᔑᔭᐧᐊᓐ ᑫᐃᔑ ᒪᑕᓄᑲᑌᑭᒃ ᐅᓇᒋᑫᐧᐃᓐ. ᐃᓂ ᑲᑕᓱ ᐸᐯᔑᐧᑲᑭᓐ 
ᑲᐸᐱᑭᔑᔭᑭᓐ ᐅᓇᒋᑫᐧᐃᓇᓐ ᐯᔑᐧᑲᔦᒃ ᑕᐃᔑ ᐅᔑᓭᐧᐊᓐ ᒥᑕᔥ ᐃᐃᒪ ᒪᒪᐤ ᑫᐃᔑ ᑭᒋ ᐅᓇᒋᑲᓂᐧᐊᒃ ᐅᐅᐧᐁ 
ᑲᐧᐃ ᒥᓄᓂᑲᑌᒃ. ᑫᔭᐱ ᓂᐱᐧᐊ ᑲᐧᐃᓐᒋᑫᒪᑲᑭᓐ ᐅᓄ ᐅᓇᒋᑫᐧᐃᓇᓐ ᑫᐃᔑ ᒪᒋᒋᑲᑌᑭᓐ ᒥᐅᒪ ᑫᐃᔑ ᒥᑲᒪᓐ 
ᑎᐸᒋᒧᐧᐃᓂᒃ. ᐅᓄ ᑲᓂᑯᐧᑕᓯᑭᓐ ᑫᐃᔑ ᒪᑕᓄᑲᑌᑭᓐ:

1. ᐊᐧᐊᔑᒣ ᒋᐊᓄᑲᑌᒃ ᒪᒥᑐᓀᓐᒋᑲᓂᐧᐃ 
ᒥᓄᔭᐧᐃᓐ ᒥᓯᐧᐁ ᐃᐃᒪ ᑎᐯᓐᒋᑫᐧᐃᓂᒃ, 
ᑭᑭᓄᐊᒪᑎᑲᒥᑯᒃ ᑲᔦ ᑲᑕᓇᓄᑭᓇᓂᐧᐊᒃ, 
ᑲᔦ ᒋᑭᐱᑎᓂᑲᑌᒃ ᒪᒥᑐᓀᓐᒋᑲᓇᐱᓀᐧᐃᓐ 
ᑲᔦ ᓂᔑᐧᐊᓇᒋᐃᑎᓱᐧᐃᓇᓐ ᐊᓐᑎᓇᑫᐃ 
ᑫᐃᔑᓇᐃᓇᐧᑲᒃ. ᒋᑭ ᑕᐸᓯᓂᑲᑌᒃ ᑲᐊᐱᒋᔥᑲᒪᑲᒃ 
ᒪᒥᑐᓀᓐᒋᑲᓇᐱᓀᐧᐃᓇᓐ ᑲᔦ ᒋᐅᓂᔑᔑᒃ 
ᒪᒥᑐᓀᓐᒋᑲᓇᐱᓀᐧᐃᓐ ᐃᐃᒪ ᐯᒪᑎᓴᒃ ᑲᐃᔑ ᑲᐧᑫ 
ᐧᐃᒋᐃᓐᐧᑕ ᐊᓐᑕᐧᐁᓐᑕᐧᑲᓐ ᐊᐧᐊᔑᒣ ᒋᐊᓄᑲᑌᒃ ᑲᔦ 
ᑕᔥ ᐃᐃᐧᐁ ᐧᐃᒋᐃᐧᐁᐧᐃᓇᓐ ᐁᓐᑕᓱᑭᔑᑲᒃ ᑲᐊᐸᑕᒃ 
ᐃᐃᒪ ᑲᐃᔑᑭᒋ ᒪᔑᒋᑫᒪᑲᒃ ᐧᐃᓐᑫ ᑭᒋᓀᓐᑕᐧᑲᓐ.

2. ᒋᐸᑭᑎᓂᑲᑌᑭᓐ ᑫᐃᔑ ᒥᓄᔭᐧᐊᒡ ᑲᔦ 
ᒋᒥᓄᐱᒪᑎᓯᐧᐊᒡ ᑲᑭᓇ ᐊᐧᐃᔭᒃ ᑲᐊᐱᑕᑎᓯᐧᐊᒡ 
ᑲᒥᔑᓂᑯᐧᐊᒡ ᒪᒥᑐᓀᓐᒋᑲᓇᐱᓀᐧᐃᓇᓐ, ᑲᔦ 
ᒋᐧᐃᑐᑲᐧᐃᓐᐧᑕ ᐃᐃᒪ ᐅᒪᔥᑲᐧᐃᓯᐧᐃᓂᐧᐊ. ᐊᐃ 
ᑲᐅᓂᔑᔑᒃ ᐊᐧᐃᔭ ᑫᑭ ᐊᓂᔑ ᒥᓄᔭᐧᐊᐸᓐ 
ᒋᒥᑭᑲᑌᒃ ᐧᐁᑯᓀᓐ ᒪᔭ ᑫᐧᐃᒋᐃᑯᒡ ᐧᐃᒋᐃᑯᐧᐃᓇᓐ, 
ᐊᓐᑕᐧᐃᑎᐧᐃᓇᓐ ᑲᔦ ᑯᑕᑭᔭᓐ ᐧᐃᒋᐃᐧᐁᐧᐃᓇᓐ ᑲᔦ 
ᒋᑭ ᓂᑲᑌᓂᑲᑌᑭᓐ ᐃᓂ ᑲᒪᔑᑐᒋᑫᒪᑲᑭᓐ ᑫᑯᓇᓐ 
ᒋᓂᑲᑌᓂᑲᑌᑭᓐ ᑲᑭᐱᔥᑭᑫᒪᑲᑭᓐ ᒥᐁᑕ ᐃᐃᒪ 
ᐧᐁᐧᐁᓂ ᑫᑭ ᐅᒋ ᐧᐃᑐᑲᐧᐊᑲᓂᐧᐃᒡ ᐊᐧᐃᔭ, ᐃᐃᒪ 
ᑲᔦ ᑭᑭᓄᐊᒪᑫᐧᐃᓂᒃ ᑲᔦ ᐃᐃᒪ ᑲᑕᔑᐱᒪᑎᓯᒡ.

3. ᒋᐸᑭᑎᓂᑲᑌᑭᓐ ᒪᔭ ᐃᓂ ᐧᐃᒋᐃᐧᐁᐧᐃᓇᓐ, 
ᓇᓇᓐᑕᐧᐃᑐᐧᐃᓇᓐ ᑲᔦ ᐧᐃᒋᐃᑯᐧᐃᓇᓐ, ᐊᓇᐱ 
ᒥᓇ ᐊᓐᑎᓇᑫᐃ ᐯᒪᑎᓴᒃ ᑲᓇᓐᑕᐧᐁᓐᑕᒧᐧᐊᒡ. 
ᓂᐱᐧᐊ ᐊᔭᐧᐊᓐ ᐧᐃᒋᐃᑯᐧᐃᓇᓐ, 
ᓇᓇᓐᑕᐧᐃᑎᐧᐃᓇᓐ ᑲᔦ ᑯᑕᑭᔭᓐ ᐧᐃᒋᐃᐧᐁᐧᐃᓇᓐ 
ᑕᑯ ᑲᔦ ᐱᒪᑎᓯᐧᐃᓂᒃ ᑲᐃᔑ ᐧᐃᒋᐊᑲᓂᐧᐃᒡ 
ᐊᐧᐃᔭ, ᑕᔑᑫᐧᐃᓂᒃ ᑲᔭᑭᓐ ᐧᐃᒋᐃᐧᐁᐧᐃᓇᓐ 
ᑲᔦ ᒪᒥᑐᓀᓐᒋᑲᓂᐧᐃ ᐧᐃᒋᐃᐧᐁᐧᐃᓇᓐ, ᑲᐅᒋ 
ᒪᒪᐤ ᐧᐃᒋᐃᑎᓇᓂᐧᐊᒃ, ᑲᔦ ᑲᐯᔑᐧᐃᓂᒃ ᑲᐅᒋ 
ᐧᐃᒋᐃᐊᑲᓂᐧᐃᒡ ᐊᐧᐃᔭ, ᑭᑭᓄᐊᒪᑫᐧᐃᓐ ᑲᔦ 
ᐊᓄᑭᐧᐃᓐᐧ.

4. ᓇᐧᐊᒡ ᒋᑕᐸᓯᓭᒃ ᑕᐱᑕ ᑲᐃᓀᓂᒥᑎᓱᓇᓂᐧᐊᒃ 
ᐃᐃᒪ ᑲᐃᔑ ᓇᓂᓴᓂᓭᒃ ᑲᔦ ᒋᑭ ᑌᐱᓂᑲᑌᒃ 
ᒪᒥᑐᓀᓐᒋᑲᓂᐧᐃ ᐧᐃᒋᐃᑯᐧᐃᓐ, ᑲᔦ ᐊᐧᐊᔑᒣ 
ᒋᐧᐃᒋᒋᑲᑌᑭᓐ ᐧᐃᒋᐃᑯᐧᐃᓇᓐ ᐯᐸᑲᓐ 
ᑕᔑᑫᐧᐃᓂᒃ ᑲᔦ ᐃᑭ ᑭᐧᐁᑎᓄᐧᐃᓂᓂᐧᐊᒃ. 
ᒪᒥᑐᓀᓐᒋᑲᓇᐱᓀᐧᐃᓐ ᓇᓐᑕᐧᐁᓐᑕᐧᑲᓐ 
ᒋᓇᓇᑲᑕᐧᐁᓐᑕᐧᑲᒃ ᒣᐧᑲ ᑲᐱᒥ ᐧᐊᐧᐁᔑᒋᑲᑌᒃ 
ᑲᐃᔑ ᐱᒪᓄᑲᑌᒃ ᑲᔦ ᒋᓇᓇᑲᒋᒋᑲᑌᑭᓐ ᑲᐃᔑ 
ᓇᓐᑕᐧᐁᓐᑕᒧᒪᑲᒃ ᐧᐃᒋᐃᐧᐁᐧᐃᓇᓐ ᑕᐱᔥᑯ ᑲᐅᔥᑲᒋ 
ᑕᑯᔑᓄᐧᐊᒡ ᐅᒪᓇᑫ ᑲᓇᑕ ᑲᔦ ᑭᐧᐁᑎᓄᒃ 
ᐊᐧᐃᔭᒃ ᑲᑲᐯᔑᐧᐊᒡ ᑲᔦ ᐧᐊᓴ ᑭᐧᐁᑎᓄᒃ ᑲᔭᑭᓐ 
ᑕᔑᑫᐧᐃᓇᓐ.

5. ᒋᐧᐃᑕᓄᑭᒥᓐᐧᑕ ᐊᓂᔑᓇᐯᒃ, ᐃᓐᔪᐧᐃᑦ, 
ᑲᔦ ᐧᐃᓴᑯᑌᐧᐃᓂᓂᐧᐊᒃ ᒋᓇᓇᑲᒋᒋᑲᑌᓂᒃ 
ᐧᐁᑯᓀᓐ ᐁᔑ ᐊᓐᑕᐧᐁᓐᑕᒧᐧᐊᐧᑫᓐ 
ᐃᒪᓇᑫ ᒪᒥᑐᓀᓐᒋᑲᓂᐧᐃ ᐧᐃᒋᐃᑯᐧᐃᓂᒃ, 
ᒋᓂᓯᑐᒋᑲᑌᓂᒃ ᐅᑎᔑᓭᐧᐃᓂᐧᐊ, ᐅᒪᓂᑐᐧᐃ 
ᒥᓂᑯᐧᐃᓂᐧᐊ ᑲᔦ ᐅᑕᓂᔑᓇᐯᐧᐊᑎᓯᐧᐃᓂᐧᐊ. 
ᐃᐃᐧᐁ ᑕᔥ ᑲᐧᐃ ᐊᓄᑲᑌᒃ ᓂᐱᐧᐊ ᐧᐃᒋᐃᐧᐁᐧᐃᓐ 
ᒋᑭ ᐸᑭᑎᓂᑲᑌᑭᐸᓐ ᐃᐃᐧᐁ ᑲᐊᓂᔑᓇᐯᐧᐃᐧᐊᒡ, 
ᐃᐃᐧᐁ, ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ 
ᐅᓇᒋᑫᐧᐃᓐ ᐅᐅᒪ ᑲᓇᑕ ᑕᑭ ᐧᐃᒋᐧᑕᐧᐊᒃ ᐃᐃᒪ 
ᑌᐧᐯᔦᓐᑕᒧᐧᐃᓂᒃ, ᒥᓄᑲᓄᓂᑎᐧᐃᓐ, ᑲᔦ ᒋᐅᒋ 
ᒥᓄᔭᓂᐧᐊᒃ ᑲᐱᔑ ᐊᔭᓂᑫᓭᒃ ᒪᔑᓭᐧᐃᓐ.

6. ᒋᔓᔥᑯᓂᑲᑌᒃ ᑫᐃᔑ ᓂᑲᓂᑕᒪᑲᓂᐧᐊᒃ, 
ᐊᐧᐊᔑᒣ ᒋᓇᓇᓐᑕᐧᐃ ᑭᑫᓐᑕᒪᓂᐧᐊᒃ ᑫᑯᓇᓐ, 
ᑲᔦ ᒋᐅᓇᑐᔭᓐ ᑲᑭᓇ ᐊᐧᐃᔭ ᒋᐅᓐᒋ 
ᐧᐃᑐᑲᑫᒡ. ᐃᐃᐧᐁ ᑲᐧᐃ ᐊᓐᒋᓭᒋᑲᑌᑭᓐ 
ᑫᑯᓇᓐ ᐁᑲᔥᑭᒋᑲᑌᓯᓄᒃ ᐧᐃᒋᐃᓯᐧᑲᐸᓐ ᐃᑭ 
ᐧᐁᑭᒪᐧᐊᑎᓯᐧᐊᒡ ᐃᐃᒪ ᒪᒥᑐᓀᓐᒋᑲᓂᐧᐃ 
ᒥᓄᔭᐧᐃᓐ ᐅᓇᑯᓂᑫᐧᐃᓀᔅ, ᐁᐅᓇᒋᑲᑌᓯᓄᒃ 
ᑫᐃᔑ ᓂᑲᓂᒋᑲᑌᒃ ᑐᑕᒧᐧᐃᓇᓐ ᐃᑭ ᐊᐧᐃᔭᒃ 
ᑲᒪᒥᑐᓀᓐᒋᑲᓇᐱᓀᐧᐊᒡ, ᑲᔦ ᐅᑎᐯᓐᒋᑫᐧᐃᓂᐧᐊ, 
ᑲᔦ ᐁᑲ ᐅᔑᒋᑲᑌᓯᓄᒃ ᐧᐁᐧᐁᓂ ᐊᓄᑭᐧᐃᓐ 
ᑫᐧᐃᒋᑲᐸᐧᐃᒋᑫᒪᑲᒃ ᒪᐧᐊᓐᑐᐱᐃᑫᐧᐃᓇᓐ, 
ᓇᓇᓐᑕᐧᐃ ᑭᑫᓐᒋᑫᐧᐃᓇᓐ, ᑲᔦ ᐯᒪᑎᓴᒃ 
ᑲᐅᓐᑎᓂᑲᑌᑭᓐ ᐧᐃᒋᐃᑯᐧᐃᓇᓐ ᑲᐅᓇᒋᑲᑌᑭᓐ.

ᐅᐅᐧᐁ ᐸᑲᓐ ᐁᔑᒪᒋᔥᑲᓂᐧᐊᒃ, ᐁᐊᓐᒋᓭᒋᑲᑌᑭᓐ ᐱᒪᑎᓯᐧᐃᓇᓐ ᓇᓇᓐᑐᓇᒧᒪᑲᓐ ᑲᑭᓇ ᑲᓇᑕ ᑲᔭᐧᐊᒡ 
ᒋᐧᐃᒋᐧᑕᐧᐊᒡ ᒋᐅᓂᔑᔑᒃ ᒪᒥᑐᓀᓐᒋᓇᐱᓀᐧᐃᓐ ᒥᓄᔭᐧᐃᓐ ᑲᐃᔑᐱᒪᓄᑲᑌᒃ. ᑲᐧᐃᓐ ᑲᑭᓇ ᐸᑯᓭᓂᒧᐧᐃᓇᓐ ᐃᐃᒪ 
ᐅᓇᒋᑫᐧᐃᓂᒃ ᑕᑭ ᑲᔥᑭᒋᑲᑌᓯᓄᐧᐊᓐ ᔐᒪᒃ, ᑲᔦ, ᐃᐃᒪ ᐊᑭ ᓂᐱᐧᐊ ᐯᐸᑲᓐ ᑲᔭᑭᓐ ᑲᓇᑕ, ᐧᐃᑲ ᒋᐊᔭᓯᓄᒃ 
‘ᐯᔑᒃ ᒋᐅᓂᔑᔑᒃ’ ᑐᑕᒧᐧᐃᓐ ᐃᐃᒪ ᓂᐱᐧᐊ ᑲᔭᑭᓐ ᐊᓄᑭᐧᐃᓇᓐ ᑲᐧᐃ ᐊᓄᑲᑌᑭᓐ ᐃᐃᒪ ᒪᒥᑐᓀᓐᒋᑲᓂ 
ᒥᓄᔭᐧᐃᓐ ᑲᐃᔑ ᐱᒪᓄᑲᑌᒃ. ᐱᓴᓂᑯ ᐃᐃᒪ ᑲᐸᑎᓇᑭᓐ ᓇᑯᒥᑎᐧᐃᓇᓐ ᐊᓐᑎᓇᑫᐃ ᑫᐃᔑ ᒪᒐᓂᐧᐊᒃ ᐅᐅᐧᐁ 
ᑲᐧᐃ ᐊᓐᑎᓂᑲᓂᐧᐊᒃ, ᐧᐃᑲ ᒋᐃᔑᓭᓯᓄᒃ ᒪᒪᐤ ᒋᓇᑯᓐᒋᑲᑌᑭᓐ ᐃᓂ ᑲᑭᓇ ᑫᑯᓇᓐ ᑫᐃᔑᒋᑲᓂᐧᐊᒃ ᑫᒪ ᐧᐁᑯᓀᓇᓐ 
ᑫᑐᒋᑲᑌᑭᓐ.

ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐁᐯᔑᐧᑲᓯᓄᒃ ᑲᓇᓇᑕᐧᐁᓐᑕᐧᑲᒃ ᐃᐃᒪ ᐊᑯᓯᐧᐃ ᐱᒥᐧᐃᒋᑫᐧᐃᓂᒃ. ᐅᓇᑯᓂᑫᐧᐃᓀᓴᓐ 
ᑲᔦ ᑐᑕᒧᐧᐃᓇᓐ ᐃᐃᒪ ᑲᐸᑎᓇᑭᓐ ᐧᐁᑭᒪᐧᐊᑎᓯᒡ ᐅᐱᒥᐧᐃᒋᑫᐧᐃᓇᓐ (ᑲᔦ ᑭᑭᓄᐊᒪᑫᐧᐃᓐ, ᑎᐸᑯᓂᑫᐧᐃᓐ, 
ᒥᓄᓂᑫᐧᐃᓂᒃ, ᐧᐃᒋᐃᐧᐁᐧᐃᓇᓐ ᑲᔦ ᔓᓂᔭᓂᓐᒃ) ᓂᐱᐧᐊ ᐅᑐᑭᓂᑯᓇᐧᐊ ᐯᒪᑎᓴᒃ ᐅᒪᒥᑐᓀᓐᒋᑲᓇᐱᓀᐧᐃᓂᐧᐊ ᑲᔦ 
ᐅᐱᒪᑎᓯᐧᐃᓂᐧᐊ. ᐃᐃᒪ ᑕᔥ ᑯᑕᑭᓐᒃ ᐅᑭᒪᐧᐃᓂᒃ ᓇᑫᐃ, ᓂᓯᑕᐧᐃᓇᐧᑲᓐ ᐃᐃᒪ ᑲᑕᓇᓄᑭᓇᓂᐧᐊᒃ, ᑲᑎᐯᓐᑕᓯᐧᑲ 
ᐅᑭᒪᐧᐃᓐ ᒪᒋᑕᐧᐃᓇᓐ, ᐅᑎᐸᒋᒧᒃ, ᑲᔦ ᓂᐱᐧᐊ ᑯᑕᑭᔭᒃ ᑫᐧᐃᓇᐧᐊ ᐃᔑᓭᓂ ᒋᐧᐃᑐᑲᑫᐧᐊᒡ.

ᐃᐃᒪ ᐊᐧᐃᔭᒃ ᑲᑕᔑ ᑎᐯᓐᑕᑯᓯᐧᐊᒡ ᐅᑕᑭᐧᐊ ᐅᐅᒪ ᑲᓇᑕ ᑲᔦ ᑲᑭᓇ ᐧᐁᑭᒪᐧᐊᑎᓯᒡ ᐊᓄᑭᐧᐃᓇᓐ 
ᐊᓐᑕᐧᐁᓐᑕᑯᓯᐧᐊᒡ ᒋᐅᓇᑐᐧᐊᒡ ᑫᐃᔑ ᐱᒥᐧᐃᑐᐧᐊᒡ ᐃᐃᐧᐁ ᐅᓇᒋᑫᐧᐃᓇᓐ ᐸᑯᓭᓂᒧᐧᐃᓇᓐ, ᒋᐅᒋ 
ᓇᓇᑲᑕᐧᐁᓐᑕᒧᐧᐊᒡ ᐅᑎᔑᓭᐧᐃᓂᐧᐊ. ᒥᑕᔥ ᐅᐅᒪ ᑫᐃᔑᓭᒃ, ᐃᐃᐧᐁ ᐸᑲᓐ ᐁᔑᒪᒋᔥᑲᓂᐧᐊᒃ, ᐁᐊᓐᒋᓭᒋᑲᑌᑭᓐ 
ᐱᒪᑎᓯᐧᐃᓇᓐ ᐁᐸᑭᑎᓂᑲᑌᒃ ᒋᐊᐸᑕᑭᓐ ᑲᑭᓇ ᐊᐧᐃᔭᒃ ᑲᐃᔑ ᐧᐃᑐᑲᑫᐧᐊᒡ — ᑲᒪᑫᓐᑕᐧᑲᒃ ᑲᔦ ᑲᐊᑲᓭᓐᑕᐧᑲᒃ, 
ᒥᓐᒋᑕᐱᔥᑯ ᐱᓐᒋᐃ ᑲᔦ ᐊᐧᑲᒋᔭᐃ ᐃᐃᒪ ᑲᐃᔑ ᐱᒥᐧᐃᒋᑲᑌᒃ ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ — ᒥᐁᑕᑯ ᐃᐃᒪ 
ᑫᐅᒋ ᑲᔥᑭᒋᑲᑌᒃ ᒋᑭ ᐊᓐᑎᓂᑲᑌᒃ.

ᓄᒪᓇᒃ ᑕᐃᔑᓭ ᒋᐅᓇᒋᑲᑌᑭᓐ ᐅᓄ ᐸᑯᓭᓂᒧᐧᐃᓇᓐ ᐃᐃᒪ ᐅᓇᒋᑫᐧᐃᓂᒃ, ᐧᐃᓐᑫ ᐱᑯ ᒋᑭᒋ ᐊᓄᑲᑌᒃ ᑫᒋᓇᒡ 
ᑲᔦ ᐅᓂᑲᓂᑕᒪᑫᒃ ᒥᓯᐧᐁ ᑲᐅᒋ ᐧᐃᒋᑐᐧᐊᒡ. ᐅᐅᐧᐁ ᐅᓇᒋᑫᐧᐃᓐ ᐊᓐᑕᐧᐁᓐᑕᐧᑲᓐ ᐅᓄ:

• ᐯᒪᑎᓯᐧᐊᒡ ᑲᒪᒥᑐᓀᓐᒋᑲᓇᐱᓀᐧᐊᒡ ᑲᔦ 
ᐅᑎᐯᓐᒋᑫᐧᐃᓂᐧᐊ ᒋᐧᐃᑐᑲᑫᐧᐊᒡ ᐅᓇᒋᑲᓂᐧᐊᒃ, 
ᒪᒋᑕᐧᐃᓇᓐ, ᐱᒥᐧᐃᒋᑲᑌᒃ ᑲᔦ ᓇᓇᑲᒋᒋᑲᑌᒃ 
ᒪᒥᑐᓀᓐᒋᑲᓀᐧᐊᐱᓀᐧᐃᓐ ᑲᐃᔑ ᐱᒥᐧᐃᒋᑲᑌᒃ, 
ᓇᓐᑕᐧᐃᐃᑎᐧᐃᓇᓐ ᑲᔦ ᐧᐃᒋᐃᐧᐁᐧᐃᓇᓐ;

• ᒪᒥᑐᓀᓐᒋᑲᓂᐧᐃ ᒥᓄᔭᐧᐃ ᐱᒥᐧᐃᒋᑫᐧᐃᓐ 
ᐊᓄᑭᐊᑲᓇᒃ ᐅᑲ ᐧᐃᑕᓄᑭᒪᐧᐊᓐ ᑲᐅᓇᒋᑫᓂᒡ, 
ᔓᓂᔭᓇᓐ ᑲᐸᑭᑎᓇᐧᐊᒡ. ᑲᔦ ᑫᐊᐸᒋᑐᐧᐊᒡ 
ᐅᐅᐧᐁ ᐧᐃᒋᐃᐧᐁᐧᐃᓐ ᒋᓇᓇᑲᒋᑐᐧᐊᒡ ᐧᐁᑯᓀᓇᓐ 
ᑫᐊᓐᑕᒋᑲᑌᑭᓐ ᒣᐧᑲ ᑲᐃᔑᐱᒋᐧᐃᒋᑲᓂᐧᐊᒃ ᓇᐧᐊᒡ 
ᒋᐅᓂᔑᔑᒃ ᐊᐧᐃᔭᒃ ᑲᐊᐸᒋᑐᐧᐊᒡ ᐧᐃᒋᐃᑯᐧᐃᓐ ᑲᔦ 
ᐧᐁᐧᐃᑉ ᓇᐧᐊᒡ ᐊᐧᐃᔭ ᒋᐅᒋ ᒥᓄᔭᒡ;

• ᐧᐁᑭᒪᐧᐊᑎᓯᐧᐊᒡ ᒋᓇᓇᑲᒋᑐᐧᐊᒡ ᐊᓂᓐ ᑫᐃᔑ 
ᐊᓄᑲᑌᒃ ᒪᒥᑐᓀᓐᒋᑲᓂᐧᐃ ᐱᒥᐧᐃᒋᑫᐧᐃᓇᓐ 
ᑲᐃᔑ ᐊᓐᑕᐧᐁᓐᑕᐧᑲᒃ, ᒋᑭᐧᐁ ᓇᓇᑲᒋᒋᑲᑌᑭᓐ 
ᑫᐊᓂᔑᒋᑲᓂᐧᐊᒃ, ᑲᔦ ᒋᒥᐧᓇᒋᑲᑌᒃ ᐅᑕᓇᒃ 

ᑲᑭᐃᔑ ᒪᓇᐱᑭᓭᒃ ᐃᐃᒪ ᒪᒥᑐᓀᓐᒋᑲᓇᐱᓀᐧᐃ 
ᐱᒥᐧᐃᒋᑫᐧᐃᓂᒃ;

• ᑲᓂᑲᓂ ᐱᒥᐧᐃᑐᐧᐊᒡ ᑲᐅᑭᒪᐧᐃᐧᐊᒡ 
ᐃᐃᒪ ᑲᐃᔑ ᒪᒪᐧᐃ ᐱᒥᐧᐃᒋᑲᓂᐧᐊᒃ ᑲᔦ 
ᑲᐃᔑ ᐱᑭᔑᐱᒥᐧᐃᒋᑲᓂᐧᐊᒃ ᒋᐅᓇᑐᐧᐊᒡ 
ᑭᑭᓄᐊᒪᑫᐧᐃ ᒪᐧᐊᒋᐃᑎᐧᐃᓇᓐ ᑲᐅᓂᔑᔑᒃ 
ᒪᒥᑐᓀᓐᒋᑲᓇᐱᓀᐧᐃᓂᒃ ᐃᓇᑫᐃ, ᑲᔦ ᒋᐱᒥ 
ᐧᐃᑐᑲᑫᐧᐊᒡ ᓇᐧᐊᒡ ᓂᐱᐧᐊ ᒋᑭ ᐊᓂ ᐅᓂᔑᔑᒃ 
ᒪᒥᑐᓀᓐᒋᑲᓂᐧᐃ ᒥᓄᔭᐧᐃ ᐱᒥᐧᐃᒋᑫᐧᐃᓐ;

• ᑲᑭᓇ ᑲᓇᑕ ᑲᔭᐧᐊᒡ ᒋᐧᐃᒋᐧᑕᐧᐊᒡ 
ᒋᐅᓂᔑᔑᒃ ᒪᒥᑎᓀᓐᒋᑲᓂᐧᐃ ᒥᓄᔭᐧᐃᓐ 
ᐁᓐᑕᓱᑭᔑᑲᒃ ᑲᐊᐸᑕᒃ ᑲᔦ ᒋᑕᐸᓯᓂᑲᑌᒃ 
ᑲᒣᓂᔐᓐᑕᒧᐃᐧᐁᒪᑲᑭᓐ ᐃᐃᒪ ᒋᓂᓯᑕᐧᐃᓂᑲᑌᒃ 
ᒪᒪᐤ ᐅᐅᐧᐁ ᐁᔑᓭᔭᒃ — ᐁᐊᔭᓯᓄᒃ 
‘ᑭᓇᐧᐃᓐᑦ’ ᑲᔦ ‘ᐧᐃᓇᐧᐊ’ ᐊᐱ ᑲᓄᒋᒋᑲᑌᒃ 
ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ ᑲᔦ 
ᒥᓄᐱᒪᑎᓯᐧᐃᓂᒃ.

ᐅᓇᒋᑫᐧᐃᓐ ᑲᐊᓄᑲᑌᒃ, ᑲᐸᔭᑌᓇᐧᑲᒃ ᐁᐧᐃᒋᒋᑲᑌᒃ, ᑲᔦ ᑲᒪᔥᑲᐧᐊᒃ ᑲᑭᓇ ᐊᐧᐃᔭ ᑲᐧᐃᑐᑲᒃ ᐊᓐᑕᐧᐁᓐᑕᐧᑲᓐ 
ᒋᑭ ᑲᔥᑭᒋᑲᓂᐧᐊᒃ ᒋᐊᓐᑕᒋᑲᓂᐧᐊᒃ. ᐅᐅᐧᐁ ᐸᑲᓐ ᐁᔑᒪᒋᔥᑲᓂᐧᐊᒃ, ᐁᐊᓐᒋᓭᒋᑲᑌᑭᓐ ᐱᒪᑎᓯᐧᐃᓇᓐ ᐊᔭᒪᑲᓐ 
ᐁᑭᒋ ᐊᓐᑕᐧᐁᓐᑕᐧᑲᒃ ᐅᐅᐧᐁ ᐅᓇᒋᑫᐧᐃᓐ, ᔕᑯᒡ ᑕᔥ ᑕᐃᔑᓭ ᒋᐊᓂ ᐱᒥ ᑲᔥᑭᒋᑲᑌᒃ ᓂᔑᒃ. ᑭᑭᓇᐧᐊᒋᒋᑫᒪᑲᓐ 
ᑫᐃᔑ ᒪᒋᔥᑲᓂᐧᐊᒃ ᒋᐊᓐᑕᒋᑲᓂᐧᐊᒃ ᒣᐧᑲ ᑲᔦ ᐱᒥ ᐅᔑᒋᑲᑌᑭᓐ ᓂᐱᐧᐊ ᑫᑯᓇᓐ ᑲᐱᒥᐅᓇᒋᑲᑌᑭᓐ ᒥᓯᐧᐁ 
ᑲᓇᑕ. ᓂᐱᐧᐊ ᐸᑯᓭᓂᒧᐧᐃᓇᓐ ᐃᑭᑐᒪᑲᓄᓐ ᐊᓐᑎᓇᑫᐃ ᑫᐃᔑ ᐅᓂᔑᔑᒃ ᑲᐊᔭᓯᐧᑲᐸᓐ ᐅᐅᒪ ᒣᐧᑲ ᑲᔭᐸᑕᑭᓐ 
ᐧᐃᒋᐃᐧᐁᐧᐃᓇᓐ.

ᑲᔦ ᑕᔥ, ᐅᑕᓇᒃ ᑲᑭᐱᔑᓭᒃ ᑲᐸᐱᔅᑫᓐᒋᑲᑌᓯᓄᑭᐸᓐ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐱᒥᐧᐃᒋᑫᐧᐃᓐ, ᐅᐅᐧᐁ 
ᐅᓇᒋᑫᐧᐃᓐ ᓂᓯᑕᐧᐃᓂᑫᒪᑲᓐ ᐁᓇᓐᑕᐧᐁᓐᑕᐧᑲᒃ ᓂᐱᐧᐊ ᑭᔭᐱ ᒋᑭ ᐊᓄᑲᑌᑭᐸᓐ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ 
ᐃᐃᒪ ᓇᐧᐊᒡ ᒋᑭ ᐅᓂᔑᔑᑭᐸᓐ ᐱᒥᐧᐃᒋᑫᐧᐃᓐ. ᐅᐅᐧᐁ ᑕᔥ ᑲᑭ ᐅᓀᓐᑕᐧᑲᑭᐸᓐ ᑫᐃᓇᐸᑎᓯᒡ ᔓᓂᔭ:

• ᒋᓇᓐᑭᓇᑲᓂᐧᐃᒡ ᒥᓂᒃ ᔓᓂᔭ ᑲᐸᑭᑎᓇᑲᓂᐧᐃᒡ 
ᐃᐃᒪ ᐊᑯᓯᐧᐃ ᐱᒥᐧᐃᒋᑫᐧᐃᓂᒃ ᓂᐧᓴᓱ ᐊᑯᓇᒃ 
ᔕᓐᑲᓱ ᐳᓭᓐᑦ ᒋᑎᐸᐃᑫᓭᒃ ᒥᑕᓱᐱᐳᓐ ᒥᓂᒃ;

• ᒋᓇᓐᑭᓇᑲᓂᐧᐃᒡ ᒥᓂᒃ ᑲᐸᑭᑎᓇᑲᓂᐧᐃᒡ ᔓᓂᔭ 
ᐃᐃᒪ ᐧᐃᒋᐃᐧᐁᐧᐃ ᐱᒥᐧᐃᒋᑫᐧᐃᓂᒃ ᑲᐃᔑ 
ᐊᐸᑎᓯᒡ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓂᒃ ᓂᔑᓐ 
ᐳᓭᓐᑦ ᒣᐧᑲ ᓄᑯᒻ ᒥᓂᒃ ᑲᐃᔑ ᐸᑭᑎᓇᑲᓂᐧᐃᒡ;

• ᒋᓂᓯᑕᐧᐃᓂᑲᑌᒃ ᓄᑯᒻ ᑲᐃᔑ ᐸᓇᒋᒋᑲᓂᐧᐊᒃ 
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓂᒃ ᒋᐊᓐᑕᓴᑲᓂᐧᐃᒡ 
ᐃᐃᒪ ᓇᐧᐊᒡ ᑫᐃᔑ ᐅᓂᔑᔑᒃ ᑲᔦ ᒋᑭ 
ᑌᐱᓂᑲᑌᑭᐸᓐ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ 
ᐧᐃᒋᐃᑯᐧᐃᓇᓐ; ᑲᔦ

• ᒋᐧᐃᑐᑲᑎᓇᓂᐧᐊᒃ ᐃᐃᒪ ᑲᑎᐸᓂᔭᑭᓐ ᑲᔦ 
ᑲᐃᔑ ᐸᑭᑎᓂᑲᑌᑭᓐ ᐧᐃᒋᐃᐧᐁᐧᐃᓇᓐ ᒋᑭ ᐅᒋ 
ᐧᐃᒋᒋᑲᑌᑭᐸᓐ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ.

ᒋᐅᓇᒋᑲᑌᒃ ᐅᓇᒋᑫᐧᐃᓐ, ᐊᓂᓂᑯ ᑫᐃᔑᓇᐧᑲᒃ ᒥᓴᐧᐊᒡ ᐅᓂᔑᔑᒃ, ᑲᐧᐃᓐ ᒋᑌᐱᓭᐧᐃᓇᐧᑲᒃ ᐧᐃᓀᑕ ᐃᐃᐧᐁ 
ᒋᐊᐸᑕᒃ. ᐃᐃᐧᐁ ᑲᐊᐱᒋᔥᑲᒪᑲᒃ ᐅᐅᐧᐁ ᐸᑲᓐ ᐁᔑᒪᒋᔥᑲᓂᐧᐊᒃ, ᐁᐊᓐᒋᓭᒋᑲᑌᑭᓐ ᐱᒪᑎᓯᐧᐃᓇᓐ ᐊᓐᑕᐧᐁᓐᑕᐧᑲᓐ 
ᑎᐸᑭᓐᒋᑲᑌᒃ ᓇᓇᑫ ᑲᔦ ᒋᑭᐧᐁ ᓇᓇᑲᒋᒋᑲᑌᒃ ᐧᐁᐧᐁᓂ ᐸᓂᒪ ᓇᓄᐱᐳᓐ ᑭᐃᔥᐧᑲ ᐃᔑᓭᒃ ᒋᓇᓇᓐᑕᐧᐃ 
ᑭᑫᓐᑕᐧᑲᒃ ᐊᓀᔑᓭᒃ ᐅᐅᐧᐁ ᑲᑭ ᐊᓐᑕᒋᑲᓂᐧᐊᒃ. ᐅᐅᐧᐁ ᐅᓇᒋᑫᐧᐃᓐ ᐃᑭᑐᒪᑲᓐ ᓂᔑᓐ ᑫᑯᓇᓐ ᒋᐅᒋ ᑭᑫᓐᑕᐧᑲᒃ 
ᑫᑭ ᐊᐸᑕᑭᐸᓐ ᐅᐅᐧᐁ ᒋᔑᒋᑲᓂᐧᐊᒃ, ᑲᔦ ᐁᐊᓐᑕᐧᐁᓐᑕᒧᒪᑲᒃ ᒋᐅᓇᒋᑲᑌᒃ ᑲᔦ ᒋᐊᓂᑲᑌᒃ ᑭᐧᓀᔥ ᑫᐱᒥᓭᒃ 
ᐅᓇᒋᑫᐧᐃᓇᓐ ᒋᐅᒋ ᒪᔥᑲᐧᐊᒋᑲᑌᒃ ᑲᓇᑕ ᑲᐃᔑ ᐱᒥᐧᐃᒋᑫᒡ ᒋᐅᒋ ᓇᓇᑲᒋᑐᒋᓐ ᒪᒥᑐᓀᓐᒋᑲᓂᐧᐃ ᒥᓄᔭᐧᐃ ᑲᔦ 
ᑫᐃᔑ ᐱᒥᓄᐱᒪᑎᓯᐧᐊᒡ ᐊᐧᐃᔭᒃ.

ᐧᐃᔥᐧᑲᔭᒡ ᑕᔥ, ᐅᐅᐧᐁ ᐅᓇᒋᑫᐧᐃᓐ ᑭᑫᓐᑕᐧᑲᓐ ᐁᓇᓐᑕᐧᐁᓐᑕᐧᑲᒃ ᑫᔭᐱ ᒋᑭ ᓇᓇᑲᑕᐧᐁᓐᒋᑲᑌᑭᐸᓐ ᐃᐃᐧᐁ ᑲᐧᐃ 
ᑲᐧᑫ ᐊᓐᑎᓂᑲᑌᒃ ᐱᒥᐧᐃᒋᑫᐧᐃᓐ. ᐅᐅᐧᐁ ᐅᓇᒋᑫᐧᐃᓐ ᐅᓇᓐᑕᐧᐁᓂᒪᓐ ᑲᑭᓇ ᑲᓇᑕ ᑲᔭᐧᐊᒡ ᐊᐧᐊᔑᒣ ᒋᑭ 
ᐧᐃᒋᐧᑕᐧᐊᐸᓐ ᐅᐅᒪ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᑲᐱᒥ ᐊᓄᑲᑌᒃ, ᒋᐊᓄᑲᑕᒧᐧᐊᒡ ᑫᐧᐃᓇᐧᐊ, ᑲᐃᔑ ᑎᐯᓐᑕᑯᓯᐧᐊᒡ 
ᑲᔦᓴᑯ ᒥᓯᐧᐁᑲᒥᒃ ᑲᔦ ᒋᑭ ᐅᒋ ᒪᒪᐤ ᐧᐃᒋᐃᑎᓇᓂᐧᐊᒃ ᓇᐧᐊᒡ ᒋᑭ ᐅᓂᔑᔑᑭᐸᓐ ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ 
ᐅᒪᓇᑫ ᑲᓇᑕ.

ᐃᐃᐧᐁ ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ ᐅᓇᒋᑫᐧᐃᓐ ᐅᐅᒪ ᑲᓇᑕ ᒪᔭ ᑲᐅᒋ ᑐᒋᑲᑌᒃ ᑲᓇᑕ ᑫᒋᓇᒡ ᒪᔭ 
ᒋᔑᒪᒐᐧᐊᒡ ᐃᐃᐧᐁ ᑲᐧᐃ ᑲᐧᑫ ᐊᓐᑕᒋᑫᐧᐊᒡ. ᐃᐃᐧᐁ ᑕᔥ ᑲᑭᒋ ᑕᔑᓐᒋᑲᑌᒃ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ 
ᐃᔑᓭᐧᐃᓇᓐ ᑲᔦ ᑲᓇᓐᑕᐧᐁᑕᑯᓯᐧᐊᒡ ᑯᑕᑭᔭᒃ ᐊᐧᐃᔭᒃ ᒋᑕᔑᓐᑕᒪᑯᐧᐊᒡ, ᐅᐅᐧᐁ ᐅᓇᒋᑫᐧᐃᓐ ᑕᐅᒋ ᐧᐃᒋᐃᐧᐁᓭ 
ᓇᐧᐊᒡ ᒋᑭ ᑕᐸᓯᓂᑲᑌᑭᐸᓐ ᐃᐃᐧᐁ ᑲᒣᓂᔐᓐᑕᒧᐃᐧᐁᒪᑲᒃ ᒪᒥᑐᓀᓐᒋᑲᓂᒃ ᓂᐱᐧᐊ ᐊᐧᐃᔭᒃ, ᑲᔦ ᐊᐧᐊᔑᒣ ᒋᑭ 
ᓂᑲᑌᓂᑲᑌᑭᐸᓐ ᒪᔐᓂᒥᑎᐧᐃᓐ ᐅᐅᒪ ᑲᐅᓐᒋᔑᔥᑲᒪᑲᒃ ᒣᓂᔐᓐᑕᒧᐧᐃᓂᒃ.

ᐅᐅᐧᐁ ᐅᓇᒋᑫᐧᐃᓐ ᑕᐅᒋ ᐧᐃᒋᐃᐧᐁᒪᑲᓐ ᐃᑭ ᐯᒪᑎᓯᐧᐊᒡ ᑲᒪᒥᑐᓀᓐᒋᑲᓇᐱᓀᐧᐊᒡ — ᐃᑭ ᐧᐃᓐᑫ ᑲᑭᒋᔑᔭᐧᐊᒡ ᑲᔦ 
ᐯᐸᑲᓐ ᑯᑕᑭᔭᓐ ᑲᐃᔑ ᒪᒥᑐᓀᓐᒋᑲᓇᐱᓀᐧᐊᒡ — ᐧᐁᐧᐁᓂ ᒋᐃᔑ ᑲᓇᐧᐊᐸᒥᓐᐧᑕ ᑲᔦ ᒋᑭᑫᓂᒥᓐᐧᑕ, ᑫᐧᐃᓇᐧᐊ ᒋᑭ 
ᒥᓄᐱᒪᑎᓯᐧᐊᐸᓐ ᑕᐱᔥᑯ ᐅᐅᒪ ᑲᑭᓇ ᑲᓇᑕ ᑲᔭᐧᐊᒡ ᐊᐧᐃᔭᒃ.

ᑭᑕᑲᔥᑭᑐᒥᓐ ᒪᒪᐤ ᐧᐃᑕᓄᑭᒥᑎᔭᒃ ᐅᐅᒪ ᑲᓇᑕ ᑲᑲᐯᔑᔭᒃ ᒋᑭ ᑌᐱᓇᒪᑭᐸᓐ ᑲᐅᓂᔑᔑᒃ ᒪᒥᑐᓀᓐᒋᑲᓇᐱᓀᐧᐃ 
ᐧᐃᒋᐃᑯᐧᐃᓐ ᑲᔦ ᒋᐅᒋ ᒥᓄᔭᔭᒃ.

ᐊᓂ ᐱᒥ ᒥᒐ ᐅᐅᒪ ᑲᓇᑕ ᒋᑭ ᑭᒋ ᒪᑕᓄᑲᑌᑭᐸᓐ ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ ᒋᐊᓄᑲᑌᒃ. ᐅᐅᐧᐁ 
ᐅᓇᒋᑫᐧᐃᓐ ᑕᐧᐃᒋᐃᐧᐁᓭ ᒋᑭ ᑲᔥᑭᑐᔭᒃ ᑲᐃᔑ ᐸᑯᓭᓐᑕᒪᒃ.

ᒪᒥᑐᓀᓐᒋᓇᐱᓀᐧᐃ ᒥᓄᔭᐧᐃᓐ, ᒪᒥᑐᓀᓐᒋᑲᓇᐱᓀᐧᐃᓐ, ᑲᐊᓂ ᔕᐳᔥᑭᑲᑌᒃ, ᑲᔦ ᒥᓄᐱᒪᑎᓯᐧᐃᓐ. 
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᑲᐃᒋᑲᑌᒃ ᐸᑲᓇᑕᓐ ᐱᒋᐧᐃᓐ ᐃᐃᐧᐁ ᒪᒥᑐᓀᓐᒋᑲᓇᐱᓀᐧᐃᓐ, ᒥᐊᓂᔥ ᐃᐃᒪ 
ᑲᔦ ᐧᐁᓐᒋ ᑕᑯᓭᒃ ᐃᐃᒪ ᑭᐱᒪᑎᓯᐧᐃᓂᓇᓐ. ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ ᑲᐃᒋᑲᑌᒃ ᐃᑭᑐᓇᓂᐧᐊᓐ ᐊᐧᐃᔭ 
ᑲᒥᓄᐱᒪᑎᓯᒡ ᐊᓂᔥ ᐅᐱᒪᑎᔅ ᐅᑭᑫᓐᑕᓐ ᐊᓀᔑ ᑲᔥᑭᐅᒡ, ᐁ ᑲᔥᑭᑐᒡ ᒋᑭ ᐊᓄᑲᑕᑭᓐ ᐧᐁᑯᓀᓇᓐ ᑲᓴᓇᑭᐃᑯᒡ 
ᐅᐱᒪᑎᓯᐧᐃᓂᒃ, ᒋᑲᔥᑭᑐᒡ ᒋᑭ ᐊᓄᑭᒡ ᐧᐁᐧᐁᓂ, ᑲᔦ ᑕᔥ ᐧᐃᓐᑫ ᐧᐁᐧᐁᓂ ᒋᑭ ᐊᓄᑭᑕᒪᑫᒡ ᐃᒪᓇᑫ ᐅᑕᔑᑫᐧᐃᓂᒃ.6

ᒪᒥᑐᓀᓐᒋᑲᓂ ᒥᓄᔭᐧᐃ ᒪᔑᓭᐧᐃᓇᓐ ᑲᔦ ᐃᓇᐱᓀᐧᐃᓇᓐ ᑲᐃᔑᓂᑲᑌᑭᓐ ᐃᓂ ᐃᔑᔭᐧᐃᓇᓐ, ᐃᓀᓐᑕᒧᐧᐃᓇᓐ 
ᒥᐃᒪ ᑲᐅᓐᒋᓭᑭᓐ ᓴᓇᑭᓭᐧᐃᓇᓐ, ᑲᐧᑲᑕᑭᑐᐧᐃᓇᓐ ᑫᒪ ᐁᐅᒋ ᒪᔑᓭᐃᑯᒡ ᐊᐧᐃᔭ ᐃᐃᒪ ᒣᐧᑲ ᑲᑭᑭᓄᐊᒪᑯᓯᒡ, 
ᐅᑕᓄᑭᐧᐃᓂᒃ, ᑲᐃᔑ ᐸᑎᓄᓇᓂᐧᐊᒃ ᑲᒪᒪᐧᐃᔥᑲᓂᐧᐊᒃ ᑫᒪ ᑲᑲᔥᑭᑐᓯᒃ ᒋᐯᔑᑯᑕᒡ. ᐯᐸᑲᓐ ᐊᔭᐱᒋᔥᑲᒪᑲᓄᓐ 
ᒪᒥᑐᓀᓐᒋᑲᓇᐱᓀᐧᐃᓇᓐ ᑕᐱᔥᑯ ᐅᒐᓂᒣᓐᑕᒧᐧᐃᓇᓐ ᑲᔦ ᒪᓀᓐᑕᒧᐧᐃᓇᓐ ᐱᓂᔥ ᐃᓂ ᓇᐧᐊᒡ ᐊᐱᒋ ᑲᐃᔑᔭᓯᒡ 
ᐊᐧᐃᔭ ᑎᓄ ᐧᐃᓐᑫ ᐊᐧᐃᔭ ᑲᒥᔑᓂᑯᒡ ᒪᒥᑐᓀᓐᒋᑲᓇᐱᓀᐧᐃᓐ ᑲᔦ ᐊᔦᔥᑲᒻ ᑲᐅᒋ ᑭᒋ ᒥᐧᓀᓐᑕᒃ ᑲᔦ ᑕᔥ 
ᑲᐅᒋ ᒪᓀᓐᑕᒃ.

ᑲᐧᐃᓐ ᐯᔑᐧᑲᔦᑲᓯᓄᓐ ᐧᐁᑯᓀᓐ ᑲᐅᒋ ᒪᒥᑐᓀᓐᒋᑲᓇᐱᓀᓇᓂᐧᐊᒃ ᒪᔭ, ᑲᔦ ᐊᐧᐃᔭ ᒋᑭ ᐧᐃᒪᔥᑲᒃ ᐅᐅᐧᐁ 
ᐃᓇᐱᓀᐧᐃᓐ, ᒥᓴᐧᐊᒡ ᐱᑯ ᐊᓐᑎᓇᑫᐃ ᑲᐃᔑ ᑲᐯᔑᒡ, ᑲᑕᓱᐱᐳᓀᒡ ᑲᔦ ᑲᐅᔥᑲᑎᓯᒡ ᑫᒪ ᑲᐃᓇᑲᓀᓯᒡ. 
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᒪᔑᓭᐧᐃᓇᓐ ᑲᔦ ᐊᑯᓯᐧᐃᓇᓐ ᐃᓀᓐᒋᑲᑌᐧᐊᓐ ᐃᐃᒪ ᐁᐅᒋᓭᒃ ᐯᐸᑲᓐ ᑫᑯᓇᓐ 
ᑎᓄᐧᐃ ᐱᒪᑎᓯᐧᐃᓐ, ᔓᓂᔭᐧᐃ ᑫᑯᓇᓐ, ᒪᒥᑐᓀᓐᒋᑲᓂᒃ, ᑲᐊᔭᓂᑫᔭᐱᓇᓂᐧᐊᒃ ᒥᐃᐧᐁ ᐁᔥᑲᒻ ᑲᐅᒋᔑᔭᓂᐧᐊᒃ 
ᒪᒥᑐᓀᓐᒋᑲᓇᐱᓀᐧᐃᓇᓐ ᑲᔦ ᒥᓄᐱᒪᑎᓯᐧᐃᓂᒃ.

ᐃᐃᐧᐁ ᑲᐃᓀᓐᒋᑲᑌᒃ ᑲᐊᓂ ᒥᐧᓀᔭᓂᐧᐊᒃ ᐃᑭᑐᒪᑲᓐ ᐧᐁᐧᐁᓂ ᑲᒥᓄᐱᒪᑎᓯᓇᓂᐧᐊᒃ ᑲᔦ ᐁᐧᐃᒋᐱᒪᑎᓯᒥᓐᐧᑕ ᑲᑭᓇ 
ᐊᐧᐃᔭᒃ, ᐊᓇ ᐧᐃᓂᑯ ᐁᔥᑲᒻ ᐁᑲᔥᑭᒋᑲᑌᓯᓄᒃ ᑲᑭᓇ ᑫᑯᓇᓐ ᒋᑭ ᑐᒋᑲᑌᑭᓐ ᑲᒪᒥᑐᓀᓐᒋᑲᓇᐱᓇᓂᐧᐊᒃ. ᐅᐅᒪ 
ᐅᓇᒋᑫᐧᐃᓂᒃ, ᐊᓂ ᐊᓐᒋᓂᑲᑌ ᐊᐧᐃᔭ ᑲᐊᓂ ᒥᓄᔭᒡ ᐃᐃᐧᐁ ᐊᐧᐃᔭ ᑲᒥᓄᐱᒪᑎᓯᒡ, ᐃᐃᐧᐁ ᑕᔥ ᑲᐅᒋᔑᓭᒃ, 
ᐯᐸᑲᓐ ᑲᐃᔑ ᓇᓇᑭᔥᑭᑲᑌᑭᓐ ᑲᐊᓂᔑᔭᓂᐧᐊᒃ ᒣᐧᑲ ᑲᒪᒥᑐᓀᓐᒋᑲᓇᐱᓇᓂᐧᐊᒃ ᐱᓂᔥ ᑲᐊᓂ ᒥᓄᔭᓂᐧᐊᒃ, ᒥᑯ 
ᐁᔑ ᑭᑫᓐᒋᑲᑌᒃ ᐃᐃᐧᐁ ᑲᑭᓇ ᐊᐧᐃᔭ ᒋᐃᓇᓐᑭᑕᒪᐧᐊᑲᓂᐧᐃᒡ ᐁᐊᓂ ᒥᓄᔭᒡ.

ᓂᓯᑎᓱᐧᐃᓐ ᑲᓇᑲᔥᑭᑲᑌᒃ ᐃᐃᒪ ᒪᒥᑐᓀᓐᒋᑲᓇᐱᓀᐃᐧ ᒥᓄᔭᐧᐃᓐ ᐅᐅᒪ ᑲᓇᑕ. ᓂᓯᑎᓱᐧᐃᓐ ᐧᐃᓐᑫ 
ᓂᐱᐧᐊ ᐅᑭᒋ ᒪᔑᑐᑕᑯᓇᐧᐊ ᐊᐧᐃᔭᒃ, ᑎᐯᓐᒋᑫᐧᐃᓇᓐ ᑲᔦ ᑕᔑᑫᐧᐃᓇᓐ ᐅᒪᓇᑫ ᑲᓇᑕ. ᓂᓯᑎᓱᐧᐃᓐ ᑲᔦ 
ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ ᒪᔑᓭᐧᐃᓇᓐ ᑲᔦ ᐊᑯᓯᐧᐃᓇᓐ ᐊᓐᑕᐧᐁᓐᑕᑲᓄᓐ ᒋᑭ ᑕᔑᓐᒋᑲᑌᐧᑲᐸᓐ. ᐃᑭ 4000 
ᑲᓇᑕ ᑲᔭᐧᐊᒡ ᑲᐅᑕᐱᓇᒧᐧᐊᒡ ᐅᐱᒪᑎᓯᐧᐃᓂᐧᐊ ᑕᓯᐱᐳᓐ, ᓂᐱᐧᐊ ᑭᒪᒥᑐᓀᓐᒋᑲᓇᐱᓀᐧᐊᒃ.7 ᒪᒥᑐᓀᓐᒋᑲᓂ 
ᒥᓄᔭᐧᐃᓐ ᒪᔑᓭᐧᐃᓇᓐ ᑲᔦ ᐊᑯᓯᐧᐃᓇᓐ ᑲᔦ ᐊᔭᐧᐊᓐ ᓂᐱᐧᐊ ᑲᓇᓂᓴᓇᑎᑭᓐ ᐃᔑᓭᐧᐃᓇᓐ ᑲᔦ ᐊᓂᓐ ᑫᐃᔑ 
ᓇᓇᑲᒋᒋᑲᑌᑭᐸᓐ ᒋᐃᔑᓭᓯᓄᒃ. ᐃᐃᐧᐁ ᒪᒥᑐᓀᓐᒋᑲᓂ ᒥᓄᔭᐧᐃᓐ ᐅᐅᒪ ᑲᓇᑕ ᐸᑎᓇᑐᓐ ᐸᑯᓭᓂᒧᐧᐃᓇᓐ ᑫᑭ 
ᑐᒋᑲᑌᐧᑲᐸᓐ, ᑭᔥᐱᓐ ᐊᓄᑲᑌᑭᓐ, ᑫᒋᓇᒡ ᑕᐅᒋ ᑕᐸᓯᔥᑲᐸᓐ ᓂᓯᑎᓱᐧᐃᓐ ᐅᒪᓇᑫ ᑲᓇᑕ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᒋᑌᒃ 1:
 ᒋᒪᑕᓄᑲᑌᒃ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᒥᓯᐧᐁ ᑲᐯᔑᐧᐃᓂᒃ, 
ᑭᑭᓄᐊᒪᑎᑲᒥᑯᓐ, ᐊᓄᑭᐧᐃᑲᒥᑯᒃ, ᑲᔦ ᒋᑭᐅᒋ ᑲᐧᑫ ᑭᐱᑎᓂᑲᑌᑭᐸᓐ 
ᒪᒥᑐᓀᓐᒋᑲᓇᐱᓀᐧᐃᓐ ᑲᔦ ᓂᓯᑎᓱᐧᐃᓐ ᑫᐃᔑ ᓇᐃᓭᒃ.

ᐃᐃᐧᐁ ᑭᒋ ᒪᑕᓄᑲᑌᒃ ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᔦ ᑲᑲᐧᑫ ᑭᐱᑎᓂᑲᑌᒃ ᒪᒥᑐᓀᓐᒋᑲᓇᐱᓀᐧᐃᓐ, ᑲᑲᔥᑭᑐᒥᓐ 
ᒋᑭ ᐧᐃᒋᐊᔭᒃ ᐊᐧᐃᔭᒃ ᑲᒥᐧᓀᓐᑕᒧᐧᐊᒡ ᐁᒥᓄᐱᒪᑎᓯᐧᐊᒡ ᑲᔦ ᒋᑭ ᑕᐸᓯᓂᑲᑌᑭᐸᓐ, ᐊᓂᓐ ᑫᐊᐱᒋᓭᒃ, ᐃᑭ ᐊᐱᒋ 
ᑲᒥᓄᐱᒪᑎᓯᐧᐊᒡ ᒪᒥᑐᓀᓐᒋᑲᓇᐱᓀᐧᐃᓐ ᐅᒋ, ᔭᐁᔥᑲᒻ ᑲᒪᒪᒥᑐᓀᓐᒋᑲᓇᐱᓀᓭᐧᐊᒡ, ᑫᒪ ᐃᑭ ᑲᐅᑕᐱᓇᒧᐧᐊᒡ 
ᐅᐱᒪᑎᓯᐧᐃᓂᐧᐊ.

ᑲᐅᓂᔑᔑᒃ ᒪᒥᑐᓀᓐᒋᑲᓂ ᒥᓄᔭᐧᐃᓐ — ᑲᒥᓄᔭᓂᐧᐊᒃ, ᑲᑲᔥᑭᒋᑲᑌᒃ ᒋᐊᓄᑭᓇᓂᐧᐊᒃ ᑲᔦ ᒋᑲᔥᑲᑭᒋᑲᑌᒃ 
ᒋᑭ ᐊᓄᑲᑌᑭᓐ ᐃᓂ ᑲᓇᓇᑭᔥᑭᑲᑌᑭᓐ ᐧᐁᑯᓀᓇᓐ — ᒥᐃᒪ ᐁᐊᓄᓐᒋ ᒥᓄᔭᒡ ᐊᐧᐃᔭ ᑲᒪᒥᑐᓀᓐᒋᑲᓇᐱᓀᒡ 
ᑲᔦ ᒋᐅᒋ ᒥᓄᐱᒪᑎᓯᒡ, ᒥᓴᐧᐊᒡ ᐊᐱᒋ ᑲᑭᓇ ᑫᑯᓇᓐ ᑲᑭ ᑐᑕᓯᒃ ᑭᒪᒥᑐᓀᓐᒋᑲᓇᐱᓀᒡ ᐅᒋ.8 ᐃᐃᐧᐁ ᑕᔥ 
ᑲᐧᐃᒋᐊᑲᓂᐧᐃᒡ ᑲᑭᓇ ᐯᒪᑎᓯᒡ ᒋᒥᓄᔭᒡ ᐅᒪᒥᑐᓀᓐᒋᑲᓂᒃ ᑲᑭᓇ ᐊᐧᐃᔭ ᑕᐅᒋ ᒥᐧᓀᓂᒧ.9

ᓇᐧᐊᒡ ᐃᑕᔥ ᒋᐅᓂᔑᔑᑭᓐ ᑫᑯᓇᓐ ᑫᐧᐃᒋᐃᑯᐧᐊᒡ ᐊᐧᐃᔭᒃ (ᑕᐱᔥᑯ, ᒋᑭᑫᓐᑕᒧᐧᐊᒡ ᐁᒪᒥᑐᓀᓐᑕᑯᓯᐧᐊᒡ, 
ᒋᒥᓄᐧᐃᒋᐧᐃᑎᓇᓂᐧᐊᒃ ᑲᔦ ᒋᒥᓄᐱᒪᑎᓯᒡ ᐧᐃᔭᐧᐃᒃ) ᑲᔦ ᑕᔥ ᒋᓂ̇ᑲᑌᓂᑲᑌᑭᓐ ᐃᓂ ᑲᓇᓂᓴᓂᐃᑯᐧᐊᒡ (ᑕᐱᔥᑯ, 
ᑭᐊᐱᓄᒋᔑᐧᐃᐧᐊᒡ ᑲᑭ ᑲᐧᑲᑕᑫᓐᑕᒥᐃᑯᐧᐊᒡ, ᑲᑭᑯᒋᒡ), ᑲᑲᔥᑭᑐᒥᓐ ᒋᑭ ᐧᐃᒋᐊᔭᒃ ᐃᓂ ᒪᒥᑐᓀᓐᒋᑲᓇᐱᓀᐧᐃᓇᓐ, 
ᒋᑕᐸᓯᓂᑲᑌᑭᓐ ᑲᐃᓇᒪᓐᒋᐅᐧᐊᒡ ᑲᔦ ᑲᒪᑭᐃᑯᐧᐊᒡ, ᑲᔦ ᒋᐧᐃᒋᑲᐸᐧᐃᑕᐧᐃᓐᐧᑕ ᑲᐊᓂ ᒥᓄᔭᐧᐊᒡ.10 ᐃᓂ ᑲᐃᔑ 
ᐧᐃᒋᐧᐃᑎᓇᓂᐧᐊᒃ ᑲᐅᒋ ᒪᔐᓐᑕᒧᐃᑯᐧᐊᒡ ᑲᔦ ᒋᐅᒋ ᐧᐃᒋᐃᓐᐧᑕ ᒋᐃᓀᓐᑕᓯᐧᑲ, ᑕᐱᔥᑯ ᒋᐅᓂᔑᔑᓂᒃ ᑫᐃᔑ 
ᑲᐯᔑᐧᐊᒡ ᑲᔦ ᐧᐁᐧᐁᓂ ᒋᑌᐱᓭᐧᐊᒡ ᑫᐅᓐᑕᑎᓯᐧᐊᒡ, ᒥᐅᓄ ᐁᑭᒋᓀᓐᑕᐧᑲᑭᓐ.

ᐊᓂ ᐱᒥ ᐸᑎᓇᑐᓐ ᓂᐱᐧᐊ ᑭᑭᓄᐊᒪᑫᐧᐃᓇᓐ ᑫᐧᐃᒋᐃᑯᐧᐊᒡ. ᐃᐃᐧᐁ ᑕᔥ ᐧᐃᓐᑫ ᑲᐅᓂᔑᔑᒃ ᑲᐊᓄᑲᑌᒃ 
ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ, ᒪᒥᑐᓀᓐᒋᑲᓇᐱᓀᐧᐃᓐ ᑲᑲᐧᑫ ᑭᐱᑎᓂᑲᑌᒃ, ᑲᔦ ᓂᓯᑎᓱᐧᐃᓐ ᑲᔥᑭᒋᑲᑌᐧᐊᓐ 
ᐃᓂ ᐅᓇᒋᑫᐧᐃᓇᓐ ᑲᐊᓂ ᐊᓄᑲᑌᑭᓐ ᐃᑭ ᐯᐸᑲᓐ ᑲᐊᐱᑕᑎᓯᐧᐊᒡ ᐊᐧᐃᔭᒃ ᑲᐃᓇᐱᓀᐧᐊᒡ (ᑲᐊᐱᑕᑎᓯᐧᐊᒡ 
ᑫᒪ ᑯᑕᑭᔭᓐ ᑫᑯᓇᓐ) ᑲᔦ ᑲᑕᓇᑲᒥᑭᓯᐧᐊᒡ (ᑭᑭᓄᐊᒪᑎᑲᒥᑯᒃ, ᑲᑕᓇᓄᑭᐧᐊᒡ ᐅᑲᐯᔑᐧᐃᓂᐧᐊ). ᐊᔭᐧᐊᓐ 
ᑫᐅᒋ ᑭᑫᓐᑕᐧᑲᒃ ᐊᓂᓐ ᑫᐃᔑ ᐧᐃᒋᐃᓐᐧᑕ ᐃᐃᒪ ᑲᐃᔑ ᓇᓂᓴᓂᓭᐧᐊᒡ ᑲᔦ ᑲᐃᔑ ᑲᐧᑫ ᐧᐃᒋᒋᑲᑌᒃ, 
ᐅᓇᒋᑲᑌᐧᐊᓐ ᑲᐧᐃ ᐊᓂᔑᒋᑲᓂᐧᐊᒃ, ᐧᐃᒋᑲᐸᐧᐃᒋᑲᑌᐧᐊᓐ ᑕᔑᑫᐧᐃᓐ ᑲᐧᐃ ᐃᔑ ᑲᐧᑫ ᐧᐃᒋᐧᑕᒡ, ᒥᑕᔥ ᑲᔦ ᐱᒥ 
ᐧᐃᒋᒋᑲᑌᐧᐊᓐ ᓄᒪᓇᒃ.11, 12

ᑲᐊᓄᑲᑌᑭᓐ ᒪᒥᑐᓀᓐᒋᑲᓇᐱᓀᐧᐃᓇᓐ ᑕᐱᔥᑯ ᑕᓱᑭᔑᑲ ᑲᓇᓇᑭᔥᑭᑲᑌᑭᓐ ᐃᔑᓭᐧᐃᓇᓐ ᒥᐃᒪ ᑫᐅᒋ 
ᑲᔥᑭᒋᑲᑌᑭᓐ ᒋᑭ ᑐᒋᑲᑌᑭᓐ ᐃᓂ ᐅᓇᒋᑫᐧᐃᓇᓐ ᑎᓄ ᑲᐧᐃ ᓇᓇᓐᑕᐧᐊᓄᑭᓇᓂᐧᐊᒃ, ᒋᐅᓂᔑᔑᒃ ᐊᐧᐃᔭ 
ᐅᐱᒪᑎᓯᐧᐃᓐ ᐯᐸᑲᓐ ᑲᐊᐱᑕᑎᓯᓇᓂᐧᐊᒃ, ᒋᐧᐃᒋᐃᓐᐧᑕ ᐧᐁᐧᐁᓂ ᒋᑭᑭᓄᐊᒪᑯᓯᐧᐊᒡ, ᑲᔦ ᒋᑕᐸᓯᔥᑲᒃ ᒪᒪ̇ᓂᐧᐃᓐ.13, 
14 ᒥᑕᔥ ᑫᐃᔑᒋᑲᓂᐧᐊᒃ ᒋᑲᔥᑭᒋᑲᑌᒃ, ᒋᐊᓄᑲᑌᑭᓐ ᒪᒪᐤ ᐱᓐᒋᐃ ᑲᔦ ᐊᐧᑲᒋᔭᐧᐃ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ 
ᑲᐃᔑ ᓇᓇᑲᒋᒋᑲᓂᐧᐊᒃ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 1: ᑲᓂᑲᓀᓐᑕᐧᑲᑭᓐ

1.1 ᐊᐧᐊᔑᒣ ᒋᑭ ᑭᑫᓐᑕᑯᒋᑲᑌᒃ ᐊᓂᓐ 
ᑫᐃᔑ ᐧᐃᒋᒋᑲᑌᒃ ᒪᒥᑐᓀᓐᒋᑲᓂᐧᐃ 
ᒥᓄᔭᐧᐃᓐ, ᒋᑭᐱᑎᓂᑲᑌᒃ 
ᒪᒥᑐᓀᓐᒋᑲᓇᐱᓀᐧᐃᓐ ᑲᔦ ᓂᓯᑎᓱᐧᐃᓐ 
ᐊᓐᑎᓇᑫᐃ ᑫᐃᔑ ᓇᐃᓭᒃ, ᑲᔦ 
ᒋᑕᐸᓯᓂᑲᑌᒃ ᒣᓂᔐᓐᑕᒧᐧᐃᓐ.

1.2 ᐊᐧᐊᔑᒣ ᒋᐧᐃᒋᒋᑲᑌᑭᓐ 
ᑎᐯᓐᒋᑫᐧᐃᓇᓐ, ᐅᐸᒥᐃᐧᐁᒃ, 
ᑭᑭᓄᐊᒪᑎᑲᒥᑯᓐ, ᑭᒋ 
ᑭᑭᓄᐊᒪᑎᑲᒥᑯᓐ ᑲᔦ ᑕᔑᑫᐧᐃᓐ 
ᒪᒋᑕᐧᐃᓇᓐ ᒋᑭ ᐊᓄᑲᓂᓐᐧᑕᐸᓐ 
ᐅᒪᒥᑐᓀᓐᒋᑲᓂᐧᐃ ᒥᓄᔭᐧᐃᓂᐧᐊ ᐅᔥᑭ 
ᐊᐱᓄᒋᔕᒃ, ᐊᐱᓄᒋᔕᒃ, ᑲᔦ ᐅᔥᑲᑎᓴᒃ, 
ᒋᑭᐱᓂᑎᑲᑌᒃ ᒪᒥᑐᓀᓐᒋᑲᓇᐱᓀᐧᐃᓐ 
ᑲᔦ ᓂᓯᑎᓱᐧᐃᓐ ᑫᐃᔑ ᓇᐃᓭᒃ, ᑲᔦ 
ᐧᐁᐧᐃᑉ ᒋᑲᐧᑫ ᐧᐃᒋᐊᑲᓂᐧᐃᒡ ᐊᐧᐃᔭ 
ᒋᐧᐸ ᑭᒋ ᒪᒥᑐᓀᓐᒋᑲᓀᐧᐊᐱᓀᒡ.

1.3 ᒋᐅᓇᑌᑭᓐ ᒪᒥᑐᓀᓐᒋᑲᓀᐧᐊᐱᓀᐧᐃ 
ᑭᑭᓄᐊᒪᑫᐧᐃᓇᓐ.

1.4 ᐊᐧᐊᔑᒣ ᒋᑭ ᑭᑭᓄᐊᒪᐧᐃᓐᐧᑕᐸᓐ 
ᒪᒥᑐᓀᓐᒋᑲᓇᐱᓀᐧᐃᓐ ᐃᑭ ᐊᓂ 
ᑫᑌᔭᑎᓯᐧᐊᒡ, ᑎᐯᓐᒋᑫᐧᐃᓇᓐ, 
ᑲᐃᔑ ᑲᓇᐧᐁᓐᑕᑯᓯᐧᐊᒡ 
ᐊᐧᐃᔭᒃ ᑲᔦ ᑕᔑᑫᐧᐃᓂᒃ ᒋᑭ 
ᐊᐸᒋᑐᐧᐊᐸᓐ ᓂᑲᓐ ᑫᐊᓂ 
ᐱᒪᑎᓯᐧᐊᒡ, ᒋᑭ ᑭᐱᓂᑎᑲᑌᑭᐸᓐ 
ᒪᒥᑐᓀᓐᒋᑲᓇᐱᓀᐧᐃᓐ ᑲᔦ ᓂᓯᑎᓱᐧᐃᓐ 
ᑫᐃᔑ ᓇᐃᓭᒃ, ᑲᔦ ᐧᐁᐧᐃᑉ ᒋᑲᐧᑫ 
ᐧᐃᒋᐊᑲᓂᐧᐃᒡ ᐊᐧᐃᔭ ᒋᐧᐸ ᑭᒋ 
ᒪᒥᑐᓀᓐᒋᑲᓀᐧᐊᐱᓀᒡ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 2:
ᒋᑲᓇᐧᐁᓐᑕᐧᑲᑭᓐ ᑲᐊᓂ ᒥᓄᔭᓂᐧᐊᒃ ᑲᔦ ᒋᒥᓄᐱᒪᑎᓯᐧᐊᒡ ᐃᑭ ᐊᐧᐃᔭᒃ 
ᐯᐸᑲᓐ ᑲᐊᐱᑕᑎᓯᐧᐊᒡ ᑲᒪᒥᑐᓀᓐᒋᑲᓇᐱᓀᐧᐊᒡ, ᑲᔦ ᒋᑲᓇᐧᐁᓐᑕᒪᐧᐃᓐᐧᑕ 
ᐅᒪᔥᑲᐧᐃᓯᐧᐃᓂᐧᐊ.

ᐃᐃᐧᐁ ᑲᐃᑭᑐᒪᑲᒃ ‘ᑲᐊᓂ ᒥᓄᔭᓂᐧᐊᒃ’ ᐃᑭᑐᒪᑲᓐ ᐊᐧᐃᔭ ᐊᐸᓀ ᑲᐊᓂ ᔕᐳᔥᑲᒃ ᒋᑭ ᐊᓂ ᒥᓄᔭᒡ, 
ᑫᐃᔑ ᐊᐱᒋ ᑲᔥᑭᑐᒡ, ᐊᓂᔑᓇᐯᒃ ᐅᑕᓂ ᑲᔥᑭᑐᓇᐧᐊ ᐧᐃᓇᐧᐊ ᒋᐊᓂ ᐅᓀᓐᑕᒪᓱᐧᐊᒡ ᐊᓐᑎ ᑫᐃᔑ 
ᓇᓇᓐᑐᓇᒧᐧᐊᒡ ᐧᐃᒋᐃᑯᐧᐃᓐ, ᐧᐃᒋᐃᐧᐁᐧᐃᓇᓐ ᑲᔦ ᓇᓇᓐᑕᐧᐃᐃᐧᐁᐧᐃᓇᓐ ᐃᐃᒪ ᒋᑭ ᐊᓄᓐᒋ ᒥᓄᐱᒪᑎᓯᐧᐊᐸᓐ, 
ᒋᐅᑕᐯᓂᒧᐧᐃᓂᐧᐊᒡ, ᑲᔦ ᒋᐧᐃᒋᐱᒪᑎᓯᒪᐧᐊᒡ ᐧᐃᒋ ᐱᒪᑎᓴᓐ, ᔕᑯᒡ ᑫᔭᐱ ᐁᔥᑲᒻ ᑫᑯᓇᓐ ᐁᑲᔥᑭᑐᓯᐧᑲ ᒋᑭ 
ᐃᔑᒋᑫᐧᐊᒡ ᐃᐃᐧᐁ ᑲᐃᓇᐱᓀᐧᐊᒡ.15 ᐃᐃᐧᐁ ᐊᐧᐃᔭ ᑲᐊᓂ ᒥᓄᔭᒡ ᑲᐃᔑ ᐧᐃᒋᒋᑲᑌᒃ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ 
ᑲᐃᔑ ᐱᒥᐧᐃᒋᑲᑌᒃ ᐃᐧᓇᑌ ᒋᐧᐃᒋᑲᐸᐧᐃᑕᐧᐃᓐᐧᑕ ᑲᔦ ᒋᑭᐱᒥ ᐧᐃᒋᐃᓐᐧᑕ ᐊᐧᐃᔭᒃ ᐅᐅᒪ ᑲᐃᔑ ᐱᒥᔭᐧᐊᒡ.

ᐊᓇᐧᐃᓂᑯ ᐁᐊᔭᑭᓐ ᓂᐱᐧᐊ ᑫᑯᓇᓐ ᑲᐃᔑᒋᑲᓂᐧᐊᒃ ᑲᐧᐃᒋᐃᓐᐧᑕ ᐊᐧᐃᔭᒃ ᑲᐊᓂ ᒥᓄᔭᐧᐊᒡ ᑲᔦ 
ᐅᒥᓄᐱᒪᑎᓯᐧᐃᓂᐧᐊ ᐅᒪᓇᑫ ᒥᓯᐧᐁ ᑲᓇᑕ, ᐊᔭᐧᐊᓐ ᓂᐱᐧᐊ ᑫᑯᓇᓐ ᑫᓇᓇᑭᔥᑭᑲᑌᑭᓐ ᑲᔦ ᑲᐧᐊᓂᐧᐃᓂᐧᐁᒪᑲᑭᓐ 
ᐃᐃᒪ ᐊᐧᐃᔭ ᒣᐧᑲ ᑲᐊᓂ ᒥᓄᔭᒡ ᑲᔦ ᑕᔥ ᐃᐃᒪ ᑲᐃᔑ ᐊᓄᑲᑌᒃ.16, 17 ᑕᐱᔥᑯ, ᑲᓂᓂᑯ ᐃᐃᐧᐁ ᐃᑭᑐᓇᓂᐧᐊᓯᓄᓐ 
‘ᐁᓀᐱᒋ ᓇᑲᓂᑯᒡ,’ ᑲᔦ ᐁᑭᑐᒪᑲᓯᓄᒃ ᐃᐃᐧᐁ ᒪᔥᑭᑭᓐ ᑲᐸᑭᑎᓂᑲᑌᑭᓐ ᒋᐧᐁᐱᓂᑲᑌᑭᓐ ᒣᔥᐧᑲᒡ ᑯᑕᑭᔭᓐ 
ᐧᐃᒋᐃᐧᐁᐧᐃᓇᓐ ᒋᐊᐸᒋᒋᑲᑌᑭᓐ. ᐅᐅᐧᐁ ᔕ ᑲᐃᒋᑲᑌᒃ, ᐊᐧᐃᔭ ᑲᐊᓂ ᒥᓄᔭᒃ ᐧᐃᓐ ᐊᓂᔥ ᐃᔑᓭᓂ ᒋᐅᓀᓐᑕᒪᓱᒡ, 
ᑲᔦ ᒋᑫᒋᓇᒋᑲᑌᒃ ᑯᑕᑭᔭᓐ ᐧᐃᒋᐃᐧᐁᐧᐃᓇᓐ ᒋᐧᑲᔭᓐᑕᑭᓐ ᑫᐃᔑ ᐧᐃᒋᐃᑯᒡ ᐊᐧᐃᔭ.

ᐃᐃᒪ ᑕᔥ ᑲᐅᒋ ᐊᓂ ᒥᓄᔭᓂᐧᐊᒃ ᐃᐃᒪ ᐊᐯᓂᒧᐧᐃᓂᒃ, ᐧᐁᐧᐁᓂ ᑲᐧᐃᓐᑕᒪᐧᐃᓐᐧᑕ ᑫᐃᔑ ᐅᓀᓐᑕᒧᐧᐊᒡ ᑫᑯᓇᓐ, 
ᒋᑭᒋ̇ᓀᓂᒥᑎᓱᒡ ᑲᔦ ᒋᐸᐸᒥᓯᑲᑕᒃ ᒥᐃᒪ ᑫᐅᒋ ᒥᓄᔭᐧᐊᒡ ᐊᐱᓄᒋᔕᒃ ᑲᔦ ᑲᑫᑌᔭᑎᓯᐧᐊᒡ ᑲᔦᓴᑯ ᐃᑭ ᑭᒋᔭᐧᐃᔭᐊᒃ 
ᑲᒪᒥᑐᓀᓐᒋᑲᓇᐱᓀᐧᐊᒡ. ᐃᐃᐧᐁ ᐊᐧᐃᔭ ᑲᐊᓂ ᒥᐧᓀᔭᒡ ᑲᐃᔑ ᐧᐃᒋᒋᑲᑌᒃ ᒪᒥᑐᓀᓐᒋᑲᓂᐧᐃᓐ ᐃᓀᓐᒋᑲᑌ ᒋᑭ ᐅᒋ 
ᐧᐃᒋᐃᐧᐁᐧᐊᐸᓐ ᑯᑕᑭᔭᒃ ᐊᐧᐃᔭᒃ ¬— ᐃᑭ ᐧᐃᒋᐃᐧᐁᐧᐃᓐ ᑲᐸᒥᓇᒧᐧᐊᒡ, ᑎᐯᓐᒋᑫᐧᐃᓇᓐ, ᐅᑐᑌᒥᒪᒃ — ᒋᑭ ᐅᒋ 
ᐧᐃᒋᑲᐸᐧᐃᑕᐧᐃᓐᐧᑕᐸᓐ ᐊᐧᐃᔭᒃ ᒣᐧᑲ ᑲᐊᓂ ᒥᓄᔭᐧᐊᒡ ᑲᔦ ᒋᑭ ᒥᓄᐱᒪᑎᓯᐧᐊᐸᓐ.

ᐧᐁᐧᐁᓂ ᑲᐅᒋ ᑲᓇᐧᐁᓐᑕᐧᑲᒃ ᐃᑭ ᑲᒪᒥᑐᓀᓐᒋᑲᓇᐱᓀᐧᐊᒡ ᐅᒪᔥᑲᐧᐃᓯᐧᐃᓂᐧᐊ ᐧᐃᓐᑫ ᑭᒋ̇ᓀᓐᑕᐧᑲᓐ ᐅᐅᐧᐁ 
ᑲᐃᔑ ᑲᐧᑫ ᐧᐃᒋᐃᓐᐧᑕ ᑲᐊᓂ ᒥᓄᔭᐧᐊᒡ ᑲᔦ ᒋᐊᓂ ᒥᓄᐱᒪᑎᓯᐧᐊᒡ. ᑲᑭᐱᔥᑲᑫᒪᑲᑭᓐ — ᑲᑭᒋ ᐧᐃᓂᑲᑌᒃ 
ᐊᐧᐃᔭ ᐅᒪᔥᑲᐧᐃᓯᐧᐃᓐ, ᐃᔑᔭᐧᐃᓐ ᑲᔦ ᑲᐃᔑ ᐅᓐᑕᑲᓀᓯᒡ ᐊᐧᐃᔭ — ᑲᐅᒋ ᒪᔐᓂᒥᑎᓇᓂᐧᐊᒃ ᐃᑭ 
ᑲᒪᒥᑐᓀᓐᒋᑲᓇᐱᓀᐧᐊᒡ ᐊᓐᑕᐧᐁᓐᑕᐧᑲᓐ ᒋᑭ ᐃᔑᓭᓯᓄᑭᐸᓐ.

ᑲᐧᐊ ᐅᓴᒥ ᐃᔑᑲᓇᐧᐊᐸᒥᓐᐧᑕ ᑲᒪᒥᑐᓀᓐᒋᑲᓇᐱᓀᐧᐊᒡ ᐃᒪᓇᑫ ᑎᐸᑯᓂᑫᐧᐃᓂᒃ ᑲᐃᔑᐱᒥᐧᐃᒋᑲᑌᒃ ᐃᔑ 
ᑭᑫᓐᑕᐧᑲᓐ ᐁᑭᒋᓀᓐᑕᐧᑲᒃ ᐃᓴᓐ ᒋᑭᑌᓐᒋᑲᑌᓂᒃ ᐊᐧᐃᔭ ᐅᒪᔥᑲᐧᐃᓯᐧᐃᓐ ᑫᐧᐃᓇᐧᐊ ᐯᔑᐧᑲᓐ ᒋᐃᔑ ᑲᓇᐧᐊᐸᒥᓐᐧᑕ 
ᐧᐃᒋᐃᑯᐧᐃᓐ ᒋᒥᓂᓐᐧᑕ ᑲᔦ ᐃᓂ ᐧᐃᒋᐃᐧᐁᐧᐃᓇᓐ ᑲᐸᑎᓂᑲᑌᑭᓐ ᐅᒪᓇᑫ ᑲᓇᑕ. ᐃᐃᐧᐁ ᑕᔥ ᑲᑲᐧᑫ ᑕᐸᓯᓂᑲᑌᒃ 
ᓇᐧᐊᒡ ᒋᑭ ᐊᔭᓯᐧᑲᐸᓐ ᑲᒪᒥᑐᓀᓐᒋᑲᓇᐱᓀᐧᐊᒡ ᐃᐃᒪ ᑎᐸᑯᓂᑫᐧᐃᓂᒃ ᐊᓐᑕᐧᐁᓐᑕᐧᑲᓐ ᒋᑭ ᑭᒋ ᐊᓄᑲᑌᑭᐸᓐ, ᑲᔦ 
ᐊᐱᒋ ᑲᐊᔭᓯᒃ ᒪᒥᑐᓀᓐᒋᑲᓂᐧᐃ ᐧᐃᒋᐃᐧᐁᐧᐃᓇᓐ, ᐊᓐᑕᐧᐃᐃᐧᐁᐧᐃᓇᓐ, ᑲᔦ ᐧᐃᒋᐃᑯᐧᐃᓇᓐ ᐅᒪᓇᑫ ᑎᐸᑯᓂᑲᐧᐃᓂ 
ᐱᒥᐧᐃᒋᑫᐧᐃᓂᒃ ᐊᓐᑕᐧᐁᓐᑕᐧᑲᓐ ᒋᑭ ᑕᔑᓐᒋᑲᑌᑭᐸᓐ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 2: ᑲᑭᒋᓀᓐᑕᐧᑲᒃ

2.1 ᒋᐊᓐᑕᒋᑲᑌᑭᓐ ᐸᓐᑭᒡ 
ᐅᓇᑯᓂᑫᐧᐃᓀᓴᓐ ᑲᔦ ᑐᑕᒧᐧᐃᓇᓐ 
ᐃᐃᒪ ᐊᐧᐃᔭ ᑲᐊᓂ ᒥᓄᔭᒡ ᑲᔦ 
ᐅᒥᓄᐱᒪᑎᓯᐧᐃᓂᒃ ᐃᑭ ᑲᑭᓇ 
ᐊᐧᐃᔭᒃ ᐯᐸᑲᓐ ᑲᐊᐱᑕᑎᓯᐧᐊᒡ 
ᑲᒪᒥᑐᓀᓐᒋᑲᓇᐱᓀᐧᐊᒡ, ᑲᔦ 
ᐅᑎᐯᓐᒋᑫᐧᐃᓂᐧᐊ.

2.2 ᑫᐧᐃᓇᐧᐊ ᒋᑕᑯᓂᓐᐧᑕ ᐃᑭ 
ᑲᒪᒥᑐᓀᓐᒋᑲᓇᐱᓀᐧᐊᒡ ᑲᔦ 
ᐅᑎᐯᓐᒋᑫᐧᐃᓂᐧᐊ ᑲᐅᓀᓐᑕᐧᑲᑭᓐ 
ᑫᑯᓇᓐ ᐅᐅᒪ ᐧᐃᒋᐃᐧᐁᐧᐃᓐ ᑲᐃᔑ 
ᐱᒥᐧᐃᒋᑲᑌᒃ.

2.3 ᒋᐅᒋ ᓇᓇᑲᑕᐧᐁᓐᒋᑲᑌᓂᑭᓐ 
ᐅᒪᔥᑲᐧᐃᓯᐧᐃᓂᐧᐊ ᐃᑭ 
ᑲᒪᒥᑐᓀᓐᒋᑲᓇᐱᓀᐧᐊᒡ.

2.4 ᒋᑕᐸᓯᓂᑲᑌᒃ ᑲᐅᓴᒥ ᐊᔦᓇᑭᒥᓐᐧᑕ 
ᑲᒪᒥᑐᓀᓐᒋᑲᓇᐱᓀᐧᐊᒡ ᐃᐃᒪ 
ᑎᐸᑯᓂᑫᐧᐃᓂᒃ ᑲᔦ ᒋᐸᑭᑎᓂᑲᑌᑭᓐ 
ᐧᐃᒋᐃᐧᐁᐧᐃᓇᓐ, ᓇᓇᓐᑕᐧᐃᐃᐧᐁᐧᐃᓇᓐ 
ᑲᔦ ᐧᐃᒋᐃᑯᐧᐃᓇᓐ ᐃᑭ ᐃᒪ 
ᑲᐱᓐᑎᑫᓭᐧᐊᒡ ᑎᐸᑯᓂᑫᐧᐃᓂᒃ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 3:
ᒋᐸᑭᑎᓂᑲᑌᑭᓐ ᐃᓂ ᒪᔭ ᑫᐧᐃᒋᐃᑯᐧᐊᒡ ᐧᐃᒋᐃᐧᐁᐧᐃᓇᓐ, ᓇᓇᓐᑕᐧᐃᐃᑎᐧᐃᓇᓐ, 
ᐧᐃᒋᐃᑯᐧᐃᓇᓐ, ᐱᑯ ᐊᓐᑎ ᑲᔦ ᐊᓇᐱ ᐊᐧᐃᔭ ᑲᐊᓐᑕᐧᐁᓐᑕᒃ.

ᐊᔕ ᓂᑭ ᐊᔭᒥᓐ, ᑲᔦ ᓂᐱᒥ, ᐊᓄᑲᑕᒥᓐ ᐃᐃᐧᐁ ᑲᒪᒥᑐᓀᓐᒋᑲᓇᐱᓀᐧᐊᒡ ᐊᐧᐃᔭᒃ ᐅᒪᓇᑫ ᑲᓇᑕ. ᑫᔭᐱ 
ᑕᔥ, ᐊᐱᒋ ᑲᐅᒐᓂᒥᓭᒃ ᐧᐃᒋᐃᐧᐁᐧᐃᓇᓐ ᑲᔦ ᑲᓄᑌᓭᒡ ᔓᓂᔭ ᐃᐃᒪ ᑲᐃᔑ ᐧᐃᒋᒋᑲᑌᒃ ᒪᒥᑐᓀᓐᒋᑲᓇᐱᓀᐧᐃ 
ᐱᒥᐧᐃᒋᑫᐧᐃᓇᓐ ᒥᓯᐧᐁ ᑲᓇᑕ ᐧᐃᓐᑫ ᐃᔑᓇᐧᑲᓐ ᒋᑭ ᑌᐱ ᐧᐃᒋᐃᓐᐧᑕ ᑲᒪᒥᑐᓀᓐᒋᑲᓇᐱᓀᐧᐊᒡ ᐊᐧᐃᔭᒃ ᐅᒪᓇᑫ 
ᑲᓇᑕ. ᐃᑭ ᐊᐧᐃᔭᒃ ᑲᒪᒥᑐᓀᓐᒋᑲᓇᐱᓀᐧᐊᒡ — ᐱᓴᓂᑯ ᐊᓂᓐ ᐊᐧᐃᔭ ᑲᐊᐱᑕᑎᓯᒡ ᑫᒪ ᐊᓂᓐ ᑲᐊᐱᒋᔥᑲᒪᑲᓂᒃ 
ᐅᑕᑯᓯᐧᐃᓐ — ᑲᔦ ᐅᑎᐯᓐᒋᑫᐧᐃᓂᐧᐊ ᑫᐧᐃᓂᐧᐊ ᒋᑭ ᑌᐱᓇᒧᐧᐊᐸᓐ ᒪᒥᑐᓀᓐᒋᑲᓂ ᐧᐃᒋᐃᐧᐁᐧᐃᓇᓐ, 
ᓇᓇᓐᑕᐧᐃᐃᐧᐁᐧᐃᓇᓐ, ᑲᔦ ᐧᐃᒋᐃᑯᐧᐃᓇᓐ, ᑕᐱᔥᑯ ᐊᐧᐃᔭ ᑲᓇᑭᔥᑲᒃ ᐅᑌᐃᐧᐊᐱᓀᐧᐃᓐ ᑫᒪ ᑲᐊᒧᐧᐁᒪᑲᒃ ᐊᑯᓯᐧᐃᓐ.

ᒪᒥᑐᓀᓐᒋᑲᓀᐧᐊᐱᓀᐧᐃᓐ - ᐃᓇᑫᐃ ᑲᔭᑭᓐ ᐧᐃᒋᐃᐧᐁᐧᐃᓇᓐ, ᓇᓇᓐᑕᐧᐃᐃᐧᐁᐧᐃᓇᓐ, ᑲᔦ ᐧᐃᒋᐃᑯᐧᐃᓇᓐ ᐸᑎᐧᓇᔦᒃ 
ᐃᔑ ᐸᑭᑎᓂᑲᑌᐧᐊᓐ ᐃᑭ ᐯᐸᑲᓐ ᐃᐃᐧᐁ ᑲᐃᓇᓄᑭᐧᐊᒡ, ᐊᑯᓯᐧᐃ ᐅᑕᓄᑭᑕᒪᑫᒃ, ᑯᑕᑭᔭᓐ ᐧᐃᒋᐃᐧᐁᐧᐃᓇᓐ 
ᑲᐸᑭᑎᓇᒧᐧᐊᒡ ᑲᔦ ᐃᑭ ᑲᒧᒋ ᐧᐃᒋᐧᑕᐧᐊᒡ. ᐃᑭ ᑲᐊᓐᑕᐧᐁᓐᑕᒧᐧᐊᒡ ᒋᐧᐃᒋᐊᑲᓂᐧᐃᐧᐊᒡ, ᐅᐅᐧᐁ ᒣᐧᑲ ᑲᐃᔑ 
ᐱᒥᐧᐃᒋᑲᑌᒃ ᐧᐃᓐᑫ ᓴᓇᑭᓇᐧᑲᓐ, ᑕᐱᔥᑯ ᐃᑭ ᓂᐱᐧᐊ ᑯᑕᑭᔭᒃ ᐊᐧᐃᔭᒃ ᑲᐸᑭᑎᓇᒧᐧᐊᒡ ᐅᓄ ᐧᐃᒋᐃᐧᐁᐧᐃᓇᓐ, 
ᓇᓇᓐᑕᐧᐃᐃᐧᐁᐧᐃᓇᓐ, ᑲᔦ ᐧᐃᒋᐃᑯᐧᐃᓇᓐ ᐊᐧᐃᔭ ᑲᓇᓐᑕᐧᐁᓐᑕᒧᐧᐊᒡ. ᐁᑭᑫᓐᑕᐧᑲᓯᓄᒃ ᐧᐃᓂᑯ ᒋᐊᔭᓯᓄᒃ ‘ᐯᔑᒃ 
ᐁᑕᑯ ᑫᑯᓐ ᒋᐊᐸᑕᒃ’ ᑲᑲᐧᑫ ᒥᐧᓇᒋᑲᑌᒃ, ᓂᓐᑭᐃᔑᐅᓀᓐᑕᒥᓐ ᒋᑭ ᐊᔭᑭᐸᓐ ᐱᒥᐧᐃᒋᑫᐧᐃᓐ ᒋᑭ ᐊᔭᑭᐸᓐ ᒪᔭ 
ᐧᐃᒋᐃᑯᐧᐃᓐ ᑲᓇᓇᓐᑐᓇᒧᐧᐊᒡ ᐃᑭ ᒪᒥᑐᓀᓐᒋᑲᓇᐱᓀᐧᐃᓐ ᓇᐧᐊᒡ ᑲᓱᓐᑭᔭᒪᑲᒃ, ᓇᐧᐊᒡ ᑲᐅᓂᔑᔑᒃ ᑲᐃᔑ 
ᐊᓐᑕᐧᐁᓐᑕᒧᐧᐊᒡ ᑲᔦ ᓇᐧᐊᒡ ᐸᓇᒋᒋᑫᐧᐃᓂᐧᐊᓯᓄᒃ ᐊᐱᒋ.

ᐊᓐᑕᐧᐁᓐᑕᐧᑲᓐ ‘ᑕᐱᑕ’ ᒋᐃᔑ ᓇᓯᑭᑲᑌᒃ ᐃᑭ ᐊᐧᐃᔭᒃ ᐊᔕ ᑲᑌᐱᓇᒧᐧᐊᒡ ᐅᐅᐧᐁᓂ ᐊᐱᒋ ᑲᓴᓇᑲᓂᒃ 
ᐧᐃᒋᐃᐧᐁᐧᐃᓐ, ᓇᓇᓐᑕᐧᐃᐃᐧᐁᐧᐃᓇᓐ, ᑲᔦ ᐧᐃᒋᐃᑯᐧᐃᓇᓐ ᑲᐊᓐᑕᐧᐁᓐᑕᒧᐧᐊᒡ, ᑲᔦ ᑕᔥ ᒋᐅᒋ ᑲᔥᑭᑐᐧᐊᒡ ᒋᐊᓂ 
ᐊᔭᓐᒋᔥᑲᐧᐊᒡ ᑲᐊᓂ ᐊᔭᐱᒐᑭᓐ ᐧᐃᒋᐃᑯᐧᐃᓇᓐ. ᐯᐸᑲᓐ ᐊᓂ ᐊᐱᒋᔥᑲᐧᐊᒃ ᐃᑭ ᑲᐱᒥ ᒥᓄᔭᐧᐊᒡ, ᑲᔦ ᒪᔭ 
ᑲᒥᑭᑲᑌᓂᒃ ᑫᐃᔑ ᐧᐃᒋᐃᓐᐧᑕ ᐧᐃᒋᐃᐧᐁᐧᐃᓇᓐ, ᓇᓇᓐᑕᐧᐃᐃᐧᐁᐧᐃᓇᓐ, ᑲᔦ ᐧᐃᒋᐃᑯᐧᐃᓇᓐ ᐃᐃᒪ ᑕᐅᓐᒋ 
ᐅᓀᓐᑕᐧᑲᓐ ᐧᐃᓐ ᐧᐊᐊ ᑲᓇᓇᓐᑐᐧᐃᒋᐃᑯᐧᐃᓯᒡ ᑲᔦ ᐊᓀᐱᒋᔥᑲᒪᑲᓂᒃ ᐃᐃᐧᐁ ᐅᑎᓇᐱᓀᐧᐃᓐ. ᑲᑭᓇ ᑕᔑᑫᐧᐃᓇᓐ 
ᐅᑕᔭᓇᐧᐊ ᑫᐊᐸᒋᑐᐧᐊᒡ ᐧᐃᒋᐃᐧᐁᐧᐃᓇᓐ ᑲᔦ ᑫᐃᔑᒋᑫᐧᐊᒡ ᑫᑯᓇᓐ ᑲᓇᓇᑭᔥᑲᒧᐧᐊᒡ.

ᓇᐧᐊᒡ ᐃᑕᔥ ᑲᒪᒪᐧᐃᓂᑲᑌᒃ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐱᒥᐧᐃᒋᑫᐧᐃᓐ ᐊᓐᑕᐧᐁᓐᑕᐧᑲᓐ ᑲᑭᓇ ᐃᐃᒪ ᒋᐅᒋ 
ᓴᑭᓯᑭᓐ ᑕᔑᑫᐧᐃᓂᒃ ᑲᔦ ᑯᑕᑭᔭᓐ ᐧᐃᒋᐃᐧᐁᐧᐃᓇᓐ ᑲᔭᑭᓐ. ᒪᔥᑭᑭᐧᐃᓂᐧᐊᒃ, ᐅᑭᑭᓄᐊᒪᑫᒃ, ᑕᑯᓂᐧᐁᐧᐃᓂᓂᐧᐊᒃ 
ᑭᐧᓀᔥ ᑲᐱᒥᓭᓂᒃ ᐊᐧᐃᔭ ᐅᑕᑯᓯᐧᐃ ᐸᒥᐃᑯᐧᐃᓐ ᐊᓄᑭᐊᑲᓇᒃ ᒥᐧᐊᒃ ᐅᑯ ᐁᔑᓭᓂᒃ ᒋᑭ ᐧᐃᑕᓄᑭᒥᑎᐧᐊᐸᓐ ᑲᔦ 
ᐃᑭ ᒪᒥᑐᓀᓐᒋᑲᓇᐱᓀᐧᐃᓐ ᑲᐊᓄᑲᑕᒧᐧᐊᒡ ᒋᐊᓄᑲᑕᒧᐧᐊᒡ ᒪᒥᑐᓀᓐᒋᑲᓇᐱᓀᐧᐃᓂ. ᓇᐧᐊᒡ ᐧᐁᐧᐁᓂ ᑲᐃᔑ 
ᐊᓄᑲᑌᒃ ᑲᔦ ᑲᒪᒪᐧᐃ ᐱᒥᐧᐃᒋᑲᑌᒃ ᓇᐧᐊᒡ ᑕᐅᓂᔑᔑᓐ ᓂᐱᐧᐊ ᐧᐃᒋᐃᐧᐁᐧᐃᓇᓐ ᒋᑭ ᐊᔭᐧᑲᐸᓐ ᒋᐅᒋ ᐧᐃᒋᐃᓐᐧᑕ 
ᐊᐧᐃᔭᒃ ᒋᑭ ᐊᓂ ᒥᓄᔭᐧᐊᐸᓐ: ᐧᐁᐧᐃᑉ ᓇᐧᐊᒡ ᑲᔦ ᒋᑭ ᑌᐱᓇᒧᐧᐊᐸᓐ ᒪᔥᑭᑭᓐ ᑲᔦ ᒋᐅᓂᔑᔑᓂᒃ ᑫᐃᔑ ᑲᐯᔑᐧᐊᒡ; 
ᑲᑲᓄᔑᐧᐁᐧᐃᓂᒃ ᑲᔦ ᑲᐃᔑ ᒪᒪᐧᐊᐱᐃᑎᓇᓂᐧᐊᒃ ᑲᐅᒋ ᐧᐊᐧᐃᒋᐃᑎᓇᓂᐧᐊᒃ; ᑲᔦ ᒋᐃᒋᐧᑕᓇᓂᐧᐊᒃ ᒋᐅᓇᒋᑲᑌᒃ 
ᑲᔦ ᒋᐧᐃᒋᐃᓐᐧᑕ ᑲᐧᐃ ᑭᑭᓄᐊᒪᑯᓯᐧᐊᒡ ᑲᔦ ᑲᓇᓇᓐᑕᐧᐊᓄᑭᐧᐊᒡ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 3: ᑲᑭᒋᓀᓐᑕᐧᑲᒃ

3.1 ᒋᓇᓐᑭᓂᑲᑌᒃ ᑲᐃᔑ ᐱᒥᐧᐃᒋᑲᑌᒃ 
ᐊᑯᓯᐧᐃ ᐱᒥᐧᐃᒋᑫᐧᐃᓐ ᐃᐃᒪᓇᑫᐃ 
ᒪᒥᑐᓀᓐᒋᑲᓇᐱᓀᐧᐃᓐ ᑲᐃᔑ 
ᐊᓐᑕᐧᐁᓐᑕᐧᑲᒃ.

3.2 ᓇᐧᐊᒡ ᒋᑭ ᓇᓐᑭᓭᑭᐸᓐ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᑯᐧᐃᓐ 
ᑲᔦ ᐧᐁᐧᐁᓂ ᒋᐱᒥᐧᐃᒋᑲᑌᒃ 
ᐃᐃᒪ ᑕᔑᑫᐧᐃᓂᒃ ᑲᑭᓇ ᐊᐧᐃᔭ 
ᑲᐊᐱᑕᑎᓯᐧᐊᒡ ᑲᐊᐸᒋᑐᐧᐊᒡ.

3.3 ᓇᐧᐊᒡ ᒋᐅᓂᔑᔑᒃ ᑲᓴᓇᑲᒃ, 
ᑲᑭᒋᐊᓂᒪᒃ, ᑲᔦ ᑲᑭ ᐃᔥᐸᒃ ᐅᐅᐧᐁ 
ᐧᐃᒋᐃᐧᐁᐧᐃᓐ, ᓇᓇᓐᑕᐧᐃᐃᐧᐁᐧᐃᓇᓐ, 
ᑲᔦ ᐧᐃᒋᐃᑯᐧᐃᓇᓐ ᑲᐃᔑ 
ᐊᓐᑕᐧᐁᓐᑕᒧᐧᐊᒡ ᐃᑭ ᑲᑭᒋ 
ᒪᒥᑐᓀᓐᒋᑲᓇᐱᓀᐧᐊᒡ.

3.4 ᒋᑭ ᓂᓯᑕᐧᐃᑲᓂᑲᑌᒃ ᐃᑭ ᑲᒪᒪᐧᐃ 
ᐧᐃᒋᐃᑎᐧᐊᒡ ᐧᐃᓐᑫ ᐃᓴᓐ ᐁᐅᓂᔑᔑᒃ 
ᐃᐃᒪ ᒪᒥᑐᓀᓐᒋᑲᓇᐱᓀᐧᐃ 
ᐧᐃᒋᐃᐧᐁᐧᐃᓇᓐ.

3.5 ᒋᓇᓐᑭᓂᑲᑌᒃ ᒋᑭ ᐊᓄᓐᒋ 
ᑌᐱᓇᒧᐧᐊᒡ ᐧᐊᑲᐃᑲᓐ ᒋᐅᒋ ᐧᐃᒋᐃᓐᐧᑕ 
ᑲᔦ, ᐃᐃᒪ ᔓᓂᔭᑲᓐᒃ, ᐊᓄᑭᐧᐃᓂᒃ, 
ᑲᔦ ᒋᑭ ᑭᑭᓄᐊᒪᑯᓯᐧᐊᐸᓐ ᐃᑭ 
ᑲᒪᒥᑐᓀᓐᒋᑲᓇᐱᓀᐧᐊᒡ, ᑲᔦ 
ᐊᐧᐊᔑᒣ ᒋᑭ ᒥᓂᓐᐧᑕᐸᓐ ᐧᐃᒋᐃᑯᐧᐃᓐ 
ᑎᐯᓐᒋᑫᐧᐃᓇᓐ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 4:
ᒋᑕᐸᓯᓂᑲᑌᑭᓐ ᑲᒥᓄᓭᐃᑯᓯᐧᑲ ᐃᓂ ᑲᓇᓂᓴᓂᐃᐧᐁᒪᑲᑭᓐ ᑲᔦ ᒋᑌᐱᓂᑲᑌᑭᓐ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᑯᐧᐃᓇᓐ, ᑲᔦ ᒋᑭᒋ ᐊᓄᑲᑌᑭᓐ ᐧᐃᒋᐃᑯᐧᐃᓇᓐ 
ᑲᐊᓐᑕᐧᐁᓐᑕᐧᑲᑭᓐ ᑕᔑᑫᐧᐃᓂᒃ ᑲᔦ ᑭᐧᐁᑎᓄᐧᐃᓂᐧᐊᒃ.

ᑲᑭᓇ ᐅᒪᓇᑫ ᑲᓇᑕ ᑲᔭᐧᐊᒡ ᐃᔑᓭᓂ ᑫᐧᐃᓇᐧᐊ ᒋᑭ ᒥᓂᓐᐧᑕᐸᓐ ᑲᐅᓂᔑᔑᒃ ᒪᒥᑐᓀᓐᒋᑲᓇᐱᓀᐧᐃ 
ᐧᐃᒋᐃᑯᐧᐃᓇᓐ ᑲᔦ ᑫᐅᒋ ᒥᓄᐱᒪᑎᓯᐧᐊᒡ. ᒣᐧᑲ, ᐁᐃᔑᓭᓯᓄᒃ ᐅᐅᐧᐁ ᑕᐱᑕ ᒋᑭ ᐃᔑᓭᑭᓐ ᐧᐃᒋᐃᑯᐧᐃᓇᓐ.

ᐅᐅᐧᐁ ᐅᓇᒋᑫᐧᐃᓂᓐ ᑲᐧᐃᔑ ᒪᒋᔥᑲᓂᐧᐊᒃ ᐊᓄᑲᑌ ᐊᐧᐊᔑᒣ ᒋᑭ ᐅᓂᔑᔑᑭᐸᓐ ᒪᒥᑐᓀᓐᒋᑲᓇᐱᓀᐧᐃ 
ᐧᐃᒋᐃᑯᐧᐃᓇᓐ ᑲᐊᓐᑕᐧᐁᓐᑕᒧᐧᐊᒡ ᐃᑭ ᑲᓇᓂᓴᓂᐃᑯᐧᐊᒡ ᒪᒥᑐᓀᓐᒋᑲᓇᐱᓀᐧᐃᓇᓐ, ᑫᒪ ᐃᑭ ᑕᐱᑕ ᑲᐃᔑᓭᓯᓂᒃ 
ᐅᐧᐃᒋᐃᑯᐧᐃᓂᐧᐊ ᐃᒪᓇᑫ ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᑯᐧᐃᓇᓐ ᐯᑐ ᑲᐃᔑᐱᒪᑎᓯᐧᐊᒡ; ᑲᐅᓐᑕᑲᓀᓯᐧᐊᒡ, 
ᑲᓇᑭᔥᑲᒧᐧᐊᒡ ᒪᔑᑲᓇᐧᐊᐸᒥᑎᐧᐃᓂᒃ ᑲᔦ ᑯᑕᑭᔭᓐ ᒪᔑ ᐧᐃᒋᐧᐃᑎᐧᐃᓇᓐ, ᑲᔦ ᐃᐃᐧᐁ ᑲᐃᔑᓭᒃ ᐊᐧᐃᔭ ᑲᐊᓐᒋᔥᑲᐧᐊᒡ 
ᐸᑲᓇᑭᓐᒃ; ᑭᐧᐁᑎᓄᒃ ᑲᐃᔑ ᑲᐯᔑᐧᐊᒡ ᑫᒪ ᐊᐱᒋ ᑲᓇᐧᐃᓇᐧᑲᓂᒃ ᐅᑕᔑᑫᐧᐃᓂᐧᐊ; ᑲᐸᑲᓂᑭᔑᐧᐁᐧᐊᒡ (ᐱᐧᕋᓐᑯᐳᓐ 
ᑫᒪ ᐊᓐᒃᓛᐳᓐ); ᑲᔦ ᑲᐃᔑᓇᑯᓯᐧᐊᒡ ᑫᒪ ᑲᐃᔑ ᐊᐧᐃᒋᐧᐃᑎᐧᐊᒡ ᑲᐃᓇᑫᓇᑯᓯᐧᐊᒡ.

ᐃᐃᐧᐁ ᑲᑭᑎᒪᑭᓯᐧᐊᒡ, ᑲᑌᐱᓭᓯᐧᑲ ᑲᐯᔑᐧᐃᓐ, ᑲᒥᑲᓯᓐᐧᑲ ᐊᓄᑭᐧᐃᓐ ᑫᒪ ᑲᑲᔥᑭᑐᓯᐧᑲ ᒋᐅᑕᐱᓇᒧᐧᐊᒡ 
ᑭᑭᓄᐊᒪᑯᓯᐧᐃᓐ ᒥᐅᓄ ᐁᔥᑲᒻ ᑲᐅᒋᔑᓭᒃ ᐊᐧᐃᔭ ᒋᐊᓂ ᒪᒥᑐᓀᓐᒋᑲᓇᐱᓀᒡ. ᐧᐁᑎ ᑭᐧᐁᑎᓄᒃ ᑲᐯᔑᐧᐃᓇᓐ 
ᑲᔭᑭᓐ, ᑲᐅᓂᔑᔑᓂᒃ ᐅᓂᐱ̇ᒥᐧᐊ, ᑲᐊᓐᑭᑌᓂᒃ ᒥᒋᒻ, ᑲᔦ ᐊᑯᓯᐧᐃ ᐧᐃᒋᐃᐧᐁᐧᐃᓇᓐ ᐧᐃᓐᑫ ᐃᓂ ᓂᐱᐧᐊ 
ᐅᓇᑭᔥᑲᓇᐧᐊ. ᓂᐱᐧᐊ ᐅᓂᑲᓂᑕᒪᑫᒃ ᐊᓐᑕᐧᐁᓐᑕᑯᓯᐧᐊᒃ ᒋᐊᓄᑲᑕᒧᐧᐊᒡ ᒋᑭ ᐊᓐᑕᒋᑲᑌᑭᐸᓐ ᐊᑯᓯᐧᐃ 
ᐧᐃᒋᐃᐧᐁᐧᐃᓇᓐ ᑲᔦ ᑯᑕᑭᔭᓐ ᐧᐃᒋᐃᐧᐁᐧᐃᓇᓐ ᐅᓇᑯᓂᑫᐧᐃᓀᓴᓐ ᑲᐃᔑᑕᑯᓭᑭᓐ ᒋᑭ ᑕᐸᓯᓂᑲᑌᑭᐸᓂᓐ ᐅᓄ 
ᑕᐱᑕ ᑲᐃᓀᓂᒥᑎᓇᓂᐧᐊᓯᓄᒃ ᑲᔦ ᑲᐃᔑᓭᐃᑯᐧᐊᒡ ᐅᒪᒥᑐᓀᓐᒋᑲᓇᐱᓀᐧᐃᓂᐧᐊ.

ᐧᐃᓐᑫ ᓴᓇᑲᓐ ᒋᑭ ᑌᐱᓇᒧᐧᐊᒡ ᐧᐃᒋᐃᐧᐁᐧᐃᓇᓐ ᓂᐱᐧᐊ ᐊᐧᐃᔭᒃ. ᓇᓐᑕᐧᐃᑎᐃᐧᓇᓐ ᑲᔦ ᐧᐃᒋᐃᑯᐧᐃᓇᓐ 
ᐊᓐᑕᐧᐁᓐᑕᐧᑲᓄᓐ ᐧᐁᐧᐁᓂ ᐊᐧᐃᔭ ᒋᑭ ᒥᓇᑲᓂᐧᐃᐸᓐ ᑲᔦ ᒋᑭ ᐧᐃᒋᐃᑯᐧᐊᐸᓐ ᐅᐅᒪ ᑲᓇᑕ ᐯᐸᑲᓐ 
ᑲᐃᓇᑲᓀᓯᓇᓂᐧᐊᒃ. ᒪᒋᑕᐧᐃᓇᓐ ᑲᔦ ᐧᐃᒋᐃᐧᐁᐧᐃᓇᓐ ᑲᐸᑭᑎᓇᒧᐧᐊᒡ ᐊᓐᑕᐧᐁᓐᑕᑯᓯᐧᐊᒃ ᒋᑭ ᑭᑫᓐᑕᒧᐧᐊᐸᓐ ᑲᐃᔑ 
ᒪᔭᑭᓭᑭᓐ ᐊᓂᔑᓇᐯᐧᐊᑎᓯᐧᐃᓇᓐ, ᐃᔑᑭᔑᐧᐁᐧᐃᓇᓐ, ᑲᐃᔑᓇᑯᓯᓇᓂᐧᐊᒃ, ᑲᔦ ᑲᐃᔑ ᐊᐧᐃᒋᐃᐧᑎᓇᓂᐧᐊᒃ, ᑲᔦ 
ᑲᐱᓇᓇᑭᔥᑲᒧᐧᐊᒡ ᒪᔑ ᐧᐃᒋᐧᐃᑎᐧᐃᓇᓐ. ᐅᐅᐧᐁ ᑲᐧᐃ ᐃᔑ ᓇᓇᒋᒋᑲᑌᒃ ᐃᔑ ᑕᑯᓭᐧᐊᓐ ᐃᐃᐧᐁ ᒋᑌᐱᓂᑲᑌᑭᓐ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᑯᐧᐃᓇᓐ ᑲᔦ ᒋᑭᑫᓐᑕᐧᑲᑭᓐ ᐃᓂ ᐯᐸᑲᓐ ᑲᔭᐃᔑ ᑭᔑᐧᐁᒪᑲᑭᓐ ᑕᔑᑫᐧᐃᓇᓐ 
(ᐱᐧᕋᓐᑯᐳᓐ ᑫᒪ ᐊᓐᒃᓛᐳᓐ), ᐱᑯ ᑲᔦ ᑯᑕᑭᔭᓐ ᐃᔑᑭᔑᐧᐁᐧᐃᐧᓇᓐ.

ᑕᑯ ᑲᔦ, ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ ᑲᐃᔑ ᐱᒥᐧᐃᒋᑲᑌᒃ ᐊᓐᑕᐧᐁᓐᑕᐧᑲᓐ ᐊᐧᐊᔑᒣ ᒋᑭ 
ᓇᓇᑲᒋᒋᑲᑌᐧᑲᐸᓐ ᐃᐃᒪ ᑕᔑᑫᐧᐃᓂᒃ, ᒪᒋᑕᐧᐃᓇᓐ ᑲᐃᔑᔭᑭᓐ ᑲᔦ ᐃᐃᒪ ᑕᔑᑫᐧᐃᓂᒃ ᑲᔭᑭᓐ ᐧᐃᒋᐃᐧᐁᐧᐃᓇᓐ 
ᑲᐃᔑ ᐊᓄᑭᑕᒪᑲᓂᐧᐊᒃ. ᐧᐃᓐᑫ ᑭᒋᓀᓐᑕᐧᑲᓐ ᒋᓇᓇᑲᒋᒋᑲᑌᑭᓐ ᐃᐃᐧᐁ ᐊᓂᔑᓇᐯ ᑭᑫᓐᑕᒪᐧᐃᓇᓐ, 
ᐊᓂᔑᓇᐯᐧᐊᑎᓯᐧᐃᓇᓐ, ᑲᔦ ᐅᑎᓇᑲᓀᓯᐧᐃᓂᐧᐊ ᐃᐃᒪ ᒋᑭ ᐅᒋ ᐊᓄᑲᑌᐧᑲᐸᓐ ᒪᒥᑐᓀᓐᒋᑲᓇᐱᓀᐧᐃᓇᓐ ᐃᑭ 
ᑲᐸᐊᓐᑕᑭ̇ᐧᐊᒡ, ᑲᐱᑕᐧᑲᒧᐧᐊᒡ ᐸᑲᓇᑭᓐᒃ, ᑲᐸᑲᓀᓯᐧᐊᒡ ᐊᓂᔑᓇᐯᒃ, ᑲᔦ ᑲᐃᔑ ᑲᓇᐧᐊᐸᒪᑲᓄᐧᐊᒡ ᑕᔑᑫᐧᐃᓇᓐ, 
ᑲᔦ ᒋᐅᓂᔑᔑᒋᑲᑌᑭᓐ ᐧᐃᒋᐃᐧᐁᐧᐃᓇᓐ ᐃᓂ ᑲᑲᔥᑭᒋᑲᑌᑭᓐ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 4: ᑲᑭᒋᓀᓐᑕᐧᑲᒃ

4.1 ᒋᑭ ᐊᓄᑲᑌᑭᓐ ᑲᐧᐃ ᒥᐧᓇᒋᑲᑌᑭᓐ 
ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ 
ᒣᐧᑲ ᑲᐱᒥ ᐊᓄᑲᑌᑭᓐ ᒋᑭ ᐅᒋ 
ᒥᓄᐱᒪᑎᓯᐧᐊᐸᓐ ᑲᔦ ᒋᐅᓂᔑᔑᒃ 
ᒪᔥᑭᑭᐧᐃ ᐧᐃᒋᐃᐧᐁᐧᐃᓇᓐ.

4.2 ᒋᒥᐧᓇᒋᑲᑌᑭᓐ ᒪᒥᑐᓀᓐᒋᑲᓇᐱᓀᐧᐃ 
ᒥᓄᔭᐧᐃ ᐧᐃᒋᐃᐧᐁᐧᐃᓇᓐ 
ᑲᔦ ᐧᐃᒋᐃᑯᐧᐃᓇᓐ ᐃᑭ ᑲᐱ 
ᐊᓐᑕᑭᐧᐊᒡ, ᑲᐸᑲᓀᓯᐧᐊᒡ ᑲᔦ 
ᑲᒪᔑ ᐧᐃᒋᐧᐊᑲᓂᐧᐃᐧᐊᒡ ᐊᐧᐃᔭᒃ 
ᑲᐃᓇᑲᓀᓯᐧᐊᒡ.

4.3 ᒋᐊᓄᑲᑌᑭᓐ ᑲᒪᔑᓭᑭᓐ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᐧᐁᐧᐃᓇᓐ 
ᑭᐧᐁᑎᓄᒃ ᑕᔑᑫᐧᐃᓇᓐ ᑲᔭᑭᓐ.

4.4 ᓇᐧᐊᒡ ᒋᒪᔥᑲᐧᐊᒋᑲᑌᑭᓐ ᑫᐃᔑ 
ᐊᓄᑲᑌᑭᓐ ᒪᒥᑐᓀᓐᒋᑲᓇᐱᓀᐧᐃ 
ᐧᐃᒋᐃᐧᐁᐧᐃᓇᓐ ᐃᑭ ᑲᐸᑲᓂᑭᔑᐧᐁᐧᐊᒡ 
ᑕᔑᑫᐧᐃᓇᓐ (ᐱᐧᕋᓐᑯᐳᓐ ᑫᒪ 
ᐊᓐᒃᓛᐳᓐ).

4.5 ᒋᓇᓇᑲᒋᒋᑲᑌᑭᓐ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᐧᐁᐧᐃᓇᓐ 
ᒋᓇᓇᑲᒋᑕᒪᐧᐃᓐᐧᑕ ᐃᑭ ᐊᐧᐃᔭᒃ 
ᑲᐃᔑ ᐸᐸᑲᓂᓯᐧᐊᒡ ᑲᔦ ᑲᐃᔑ 
ᐧᐊᐧᐃᒋᐧᐃᑎᐧᐊᒡ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 5:
ᒋᐧᐃᑕᓄᑭᒥᓐᐧᑕ ᐊᓂᔑᓇᐯᒃ, ᐃᓐᔪᐧᐃᑦ, ᑲᔦ ᐧᐃᓴᑯᑌᐧᐃᓂᐧᐊᒃ 
ᒋᓇᓇᑲᒋᒋᑲᑌᓂᒃ ᒪᒥᑐᓀᓐᒋᑲᓇᐱᐧᐃᓀ ᐧᐃᒋᐃᑯᐧᐃᓇᓐ, ᒋᓂᓯᑕᐧᐃᓂᑲᑌᓂᒃ 
ᑲᐃᔑᓭᐧᐊᒡ, ᐅᒪᔥᑲᐧᐃᓯᐧᐃᓂᐧᐊ, ᑲᔦ ᐅᑎᓇᑲᓀᓯᐧᐃᓂᐧᐊ.

ᐊᓂᔑᓇᐯᒃ, ᐃᓐᔪᐧᐃᑦ, ᑲᔦ ᐧᐃᓴᑯᑌᐧᐃᓂᐧᐊᒃ ᐅᑎᓇᑲᓀᓯᐧᐃᓂᐧᐊ ᑲᔦ ᑲᐃᔑ ᑌᐧᐯᑕᒧᐧᐊᒡ ᐅᐅᒪ ᐊᑭᒃ ᓂᐱᐧᐊ 
ᑫᑯᓇᓐ ᐅᓐᒋᓭᐧᐊᓐ ᐅᐅᐧᐁ ᑲᐧᐃ ᑲᐧᑫ ᐊᓐᑕᒋᑲᑌᒃ ᑲᐃᔑ ᐱᒥᐧᐃᒋᑲᑌᒃ ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐅᒪᓇᑫ 
ᑲᓇᑕ. ᐅᓄ ᑲᓂ̇ᑲᓀᓐᑕᐧᑲᑭᓐ ᐅᐅᒪ ᐅᓇᒋᑫᐧᐃᓐ ᑫᐊᓂᔑ ᒪᒋ̇ᔥᑲᓂᐧᐊᒃ ᑭᒋᓀᓐᑕᐧᑲᓐ ᑲᑭᓇ ᐅᐅᒪ ᑲᓇᑕ 
ᑲᑲᐯᔑᐧᐊᒡ, ᐯᔑᐧᑲᓐ ᑎᓄ ᑯᑕᑭᔭᒃ ᑲᓂ̇ᑲᓀᓐᑕᐧᑲᑭᓐ ᑲᔦ ᐊᔭᓐᐧᑲᒥᑕᑯᓯᐧᐃᓇᓐ ᑫᐃᔑ ᐊᓄᑲᑌᑭᓐ ᐃᐃᒪ 
ᐅᓇᒋᑫᐧᐃᓐ ᑫᐧᐃᓇᐧᐊ ᒋᐊᔑᑎᓇᐧᐊᒡ ᐊᓂᔑᓇᐯᒃ, ᐃᔪᐧᐃᑦ, ᑲᔦ ᐧᐃᓴᑯᑌᐧᐃᓂᐧᐊᒃ.

ᐅᐅᐧᐁ ᐊᓄᑭᐧᐃᓐ ᑫᐊᓂᔑ ᒪᒋ̇ᔥᑲᓂᐧᐊᒃ ᑕᐧᑲᑌᐧᐊᓐ ᑫᐃᔑ ᐊᓄᑲᐧᐊᑲᓂᐧᐃᐧᐊᒡ ᐊᓂᔑᓇᐯᒃ, ᐃᓐᔪᐧᐃᑦ, ᑲᔦ 
ᐧᐃᓴᑯᑌᐧᐃᓂᐧᐊᒃ. ᐅᐅᐧᐁ ᑲᐧᐃ ᐃᔑᒋᑲᓂᐧᐊᒃ ᑭᑌᓐᒋᑲᑌᐧᐊᓐ ᑲᐃᔑ ᒪᒪᔭᑭᓇᐧᑲᑭᓐ ᐃᓇᑲᓀᓯᐧᐃᓇᓐ ᑲᔦ ᐅᑕᓇᒃ 
ᑲᑭᐱᔑ ᐱᒪᑎᓯᐧᐊᒡ ᑲᑭᓇ ᑲᑕᓱ ᐸᐯᔑᐧᑲᑭᓐ, ᑲᔦ ᐃᓂ ᐅᒪᓂᑐᐧᐃ ᒥᓂᑯᐧᐃᓂᐧᐊ, ᐅᓇᔓᐧᐁᐧᐃᓐ, ᑎᐯᓂᒥᑎᓱᐧᐃ 
ᓇᑯᒥᑎᐧᐃᓇᓐ, ᑲᔦ ᑯᑕᑭᔭᓐ ᑫᑯᓇᓐ. ᑕᑯ ᑕᔥ, ᐊᓂᓐᑦ ᑲᑭᒋᓀᓐᑕᐧᑲᑭᓐ ᑭ ᑭᑭᓇᐧᐊᑌᓐᑕᐧᑲᓄᓐ ᐃᐃᐧᐁ ᐅᒋ 
ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ ᑲᐃᔑ ᐊᓐᑕᐧᐁᓐᑕᒧᐧᐊᒡ ᐊᓂᔑᓇᐯᒃ, ᐃᓐᔪᐧᐃᑦ, ᑲᔦ ᐧᐃᓴᑯᑌᐧᐃᓂᐧᐊᒃ ᐃᐃᒪ 
ᑕᐧᐃᓂᒃ ᑲᔦ ᑭᐧᐁᑎᓄᒃ ᑲᑲᐯᔑᐧᐊᒡ, ᐁᑭᑫᓐᑕᐧᑲᑭᓐ ᑲᐃᔑ ᒪᔑᓭᐃᑯᐧᐊᒡ ᐅᑯ ᐊᓂᔑᓇᐯᒃ, ᐃᓐᔪᐧᐃᑦ, ᑲᔦ 
ᐧᐃᓴᑯᑌᐧᐃᓂᐧᐊᒃ ᐃᐃᐧᐁ ᐅᒋ ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ ᐱᓴᓂᑯ ᐊᓐᑎᓇᑫᐃ ᑲᐃᔑ ᑲᐯᔑᐧᐊᒡ.

ᐃᓂ ᑕᔥ ᑲᓂᑲᓀᓐᑕᐧᑲᑭᓐ ᑫᐃᔑ ᐊᓄᑲᑌᑭᓐ ᑭᐅᓇᒋᑲᑌᐧᐊᓐ ᐃᐃᒪ ᑲᐱᒥ ᑕᔑᓐᑕᒪᐧᐃᓐᐧᑕ ᑲᓇᑕ ᐅᑭᒪᑲᓇᒃ, 
ᐃᓐᔪᐧᐃᑦ ᑕᐱᕋᑦ ᑲᓇᑕᒥ, ᐧᐃᓴᑯᑌᐧᐃᓂᐧᐃ ᐊᑭᐧᐃᑭᒪᐧᐃᓐ, ᐊᓂᔑᓇᐯᐧᐊᓐ ᑲᐅᑭᒪᐧᐃᓐᑕᐧᐊᒡ, ᐊᓂᔑᓇᐯᐧᑫᒃ 
ᒪᒪᐧᐃᓄᐧᐃᓐ ᐅᐅᒪ ᑲᓇᑕ, ᑲᔦ ᑯᑕᑭᔭᒃ ᑲᐱᒥ ᐧᐃᑐᑲᑫᐧᐊᒡ ᒪᒋᑕᐧᐃᓇᓐ, ᑕᐱᔥᑯ ᐊᓂᔑᓇᐯᐧᐃᑲᒥᑯᓐ ᐅᒪᓇᑫ 
ᒥᓯᐧᐁᑲᒥᒃ ᑲᐱᒥᐧᐃᑐᐧᐊᒡ.

ᐅᐅᐧᐁ ᐅᓇᒋᑫᐧᐃᓐ ᑫᐃᔑ ᒪᒋ̇ᔥᑲᓂᐊᐧᒃ ᑭᒋ ᐊᓄᑲᓇᐧᐊᒃ ᐊᓂᔑᓇᐯᒃ, ᐃᓐᔪᐧᐃᑦ, ᑲᔦ ᐧᐃᓴᑯᑌᐧᐃᓂ ᑎᐯᓐᒋᑫᐧᓇᓐ 
ᑲᔦ ᑕᔑᑫᐧᐃᓇᓐ ᒋᑭ ᐅᒋ ᐊᓂ ᒥᓄᔭᐧᐊᐸᓐ ᐃᐃᐧᐁ ᑲᐱ ᐊᔭᓂᑫᓭᒃ ᐊᐱᓄᒋᔕᒃ ᑲᑭᐱ ᑲᐧᑲᑕᑭᐃᓐᐧᑕᐸᓐ ᒣᐅᔕ 
ᑭᑭᓄᐊᒪᑎᑲᒥᑯᒃ ᑲᑭ ᑲᓇᐧᐁᓐᑕᑯᓯᐧᐊᒡ, ᐊᐱᓄᒋᔑᐧᐃ ᑲᓇᐧᐁᓐᒋᑫᐧᐃᓐ ᐅᓇᑯᓂᑫᐧᐃᓀᓴᓐ, ᑲᔦ ᑯᑕᑭᔭᓐ ᑲᐃᔑ 
ᐸᐱᑭᔑᓄᐧᐊᒡ ᐊᐧᐃᔭᒃ ᐊᐱᒋ ᑲᔭᓯᐧᑲ ᒪᒥᑐᓀᓐᒋᑲᓂ ᐧᐃᒋᐃᑯᐧᐃᓇᓐ. ᒥᑕᔥ ᑫᑐᒋᑲᑌᒃ ᒋᑭ ᐧᐃᒋᑲᐸᐧᐃᑕᐧᐃᓐᐧᑕ 
ᒋᑭ ᐊᓂ ᒥᓄᔭᐧᐊᐸᓐ, ᐊᓂᔑᓇᐯᒃ, ᐃᓐᔪᐧᐃᑦ, ᑲᔦ ᐧᐃᓴᑯᑌᐧᐃᓂ — ᐱᑯ ᐊᓐᑎᓇᑫ ᐁᑕᐧᐊᒡ — ᐊᓐᑕᐧᐁᓐᑕᐧᑲᓐ 
ᒋᑭ ᑌᐱᓇᒧᐧᐊᐸᓐ ᐧᐃᒋᐃᑯᐧᐃᓐ ᐃᐃᒪ ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃ ᐧᐃᒋᐃᐧᐁᐧᐃᓇᓐ, ᓇᓇᓐᑕᐧᐃᐃᑎᐧᐃᓇᓐ ᑲᔦ 
ᐧᐃᒋᐃᑯᐧᐃᓇᓐ, ᐃᐃᒪ ᒋᐅᒋ ᐱᒥᐧᐃᒋᑲᑌᒃ ᑲᐃᔑ ᒪᒪᐧᐃ ᐧᐃᑕᓄᑭᒥᑎᐧᐊᒡ ᑲᐱᒥᐧᐃᑐᐧᐊᒡ ᐅᐅᐧᐁ ᐧᐃᒋᐃᐧᐁᐧᐃᓐ, ᑲᔦ 
ᐊᓂᔑᓇᐯᒃ, ᐃᓐᔪᐧᐃᑦ, ᑲᔦ ᐧᐃᓴᑯᑌᐧᐃᓂ ᒪᒋᑕᐧᐃᓇᓐ. ᒋᐱᒥ ᐊᓄᑲᑕᒧᐧᐊᒡ ᑲᑭᓇ ᐧᐁᑭᒪᐧᐊᑎᓯᐧᐊᒡ ᒋᐊᓄᑲᑕᒧᐧᐊᒡ 
ᐃᔑᓭᐧᐃᓇᓐ ᑕᐱᔥᑯ ᒪᔑᐧᐃᒋᐧᐃᑎᐧᐃᓇᓐ, ᐅᑭᒪᐧᐃᓇᓐ, ᑲᔦ ᑭᑎᒪᑭᓭᐧᐃᓇᓐ ᒥᐅᓄ ᑲᔦ ᑲᐊᓐᑕᐧᐁᓐᑕᐧᑲᑭᓐ 
ᒋᐊᓄᑲᑌᑭᓐ.

ᑲᐧᐃᓐ ᒥᓯᐧᐁ ᐊᓂᔑᓇᐯᑕᔑᑫᐧᐃᓇᓐ ᐅᓇᑭᔥᑲᓯᓇᐧᐊ ᐅᐧᐁᓂ ᓂᓯᑎᓱᐧᐃᓂ, ᐃᓐᔪᐧᐃᑦ, ᑲᔦ ᐧᐃᓴᑯᑌᐧᐃᓂ 
ᑕᔑᑫᐧᐃᓇᓐ, ᔕᑯᒡ ᑕᔥ ᒥᓯᐧᐁ ᑕᔑᑫᐧᐃᓇᓐ ᑲᔭᑭᓐ ᐅᐅᒪ ᑲᓇᑕ ᐅᑐᓐᒋᓴᓇᑭᐃᑯᓇᐧᐊ. ᒥᑯ ᐁᔑᓭᒡ ᑲᑭᓇ ᐊᐧᐃᔭ 
ᒋᓇᓇᑲᑕᐧᐁᓂᒥᓐᒡ, ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ ᑲᔦ ᓂᓯᑎᓱᐧᐃᓐ ᒋᑭ ᓇᓇᑲᑕᐧᐁᓐᑕᐧᑲᑭᐸᓐ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 5: ᑲᑭᒋᓀᓐᑕᐧᑲᒃ

5.1 ᐊᓂᔑᓇᐯ ᐧᐃᒋᐃᑎᐧᐃᓐ ᑫᐃᔑ 
ᐱᒥᐊᓄᑲᑌᒃ: ᒋᐅᓇᒋᑲᑌᒃ 
ᑲᒪᒪᐧᐃ ᐧᐃᒋᒋᑲᑌᒃ 
ᒪᒥᑐᓀᓐᒋᑲᓂᐧᐃ ᐧᐃᒋᐃᐧᐁᐧᐃᓇᓐ 
(ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ 
ᑲᔦ ᑫᑯᓇᓐ ᑲᐱᒥᐊᐸᒋᒋᑲᑌᑭᓐ 
ᑕᐱᔥᑯ ᒪᒋᒪᔥᑭᑭᑫᐧᐃᓐ 
ᐧᐃᒋᐃᐧᐁᐧᐃᓇᓐ) ᐊᓂᔑᓇᐯᒃ 
ᒋᐧᐃᒋᐃᓐᐧᑕ ᑫᒪ ᑫᐧᐃᓇᐧᐊ, ᑕᑯ ᑲᔦ 
ᐊᓂᔑᓇᐯᐧᐊᑎᓯᐧᐃᓐ, ᐃᓇᑲᓀᓯᐧᐃᓐ, 
ᑲᔦ ᐊᓂᓐ ᑫᐃᔑ ᒪᒋᒋᑲᑌᑭᓐ 
ᐧᐃᒋᐃᑯᐧᐃᓇᓐ.

5.2 ᐃᓐᔪᐧᐃᑦ ᐧᐃᒋᐃᑎᐧᐃᓐ ᑫᐃᔑ 
ᐱᒥᐊᓄᑲᑌᒃ: ᒋᐅᓇᒋᑲᑌᒃ ᒪᒪᐧᐃ 
ᐧᐃᒋᐃᑎᐧᐃᓐ ᐃᐃᒪ ᒪᒥᑐᓀᓐᒋᑲᓂ 
ᒥᓄᔭᐧᐃ ᐧᐃᒋᐃᐧᐁᐧᐃᓇᓐ 
(ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᔦ 
ᑫᑯᓇᓐ ᑲᐱᒥᐊᐸᒋᒋᑲᑌᑭᓐ ᑕᐱᔥᑯ 
ᒪᒋᒪᔥᑭᑭᑫᐧᐃᓐ ᐧᐃᒋᐃᐧᐁᐧᐃᓇᓐ) 
ᐃᓐᔪᐧᐃᑦ ᒋᐧᐃᒋᐃᓐᐧᑕ ᑫᒪ ᑫᐧᐃᓇᐧᐊ, 
ᑕᑯ ᑲᔦ ᐊᓂᔑᓇᐯᐧᐊᑎᓯᐧᐃᓐ, 
ᐃᓇᑲᓀᓯᐧᐃᓐ, ᑲᔦ ᐊᓂᓐ ᑫᐃᔑ 
ᒪᑕᓄᑲᑌᒃ ᒪᔥᑭᑭᐧᐃᓂᑲᒃ.

5.3 ᐧᐃᓴᑯᑌᐧᐃᓂᐧᐊᒃ ᐧᐃᒋᐃᑎᐧᐃᓐ 
ᑫᐃᔑ ᐱᒥᐊᓄᑲᑌᒃ: ᒋᐅᓇᒋᑲᑌᒃ 
ᐧᐃᓴᑯᑌᐧᐃᓂᓂᐧᐃ ᐧᐃᒋᐃᐧᐁᐧᐃᓐ 
ᒋᐅᓂᔑᔑᒃ ᒪᒥᑐᓀᓐᒋᑲᓂᐧᐃ 
ᐧᐃᒋᐃᐧᐃᐧᐁᓇᓐ ᑲᔦ ᓇᐧᐊᒡ ᐧᐁᐧᐁᓂ 
ᒋᑭ ᐅᒋ ᑌᐱᓇᒧᐧᐊᐸᓐ ᒪᒥᑐᓀᓐᒋᑲᓂ 
ᒥᓄᔭᐧᐃᓐ ᑲᔦ ᑲᒪᔑᑐᑕᑯᐧᐊᒡ 
ᒪᔥᑭᑭᑫᐧᐃᓐ ᑲᔦ ᒥᓂᐧᑫᐧᐃ 
ᐧᐃᒋᐃᐧᐁᐧᐃᓇᓐ ᑫᐃᔑ ᑭᒋᓀᓐᑕᐧᑲᒃ, 
ᒋᐱᒥᓭᒃ, ᑲᔦ ᑕᐱᑕ ᒋᐃᔑ ᒪᒪᐧᐃ 
ᐸᒥᓂᑲᑌᑭᓐ ᐊᓄᑭᐧᐃᓇᓐ ᑲᔦ 
ᓇᓇᓐᑕᐧᐃ ᑭᑫᓐᒋᑫᐧᐃᓇᓐ.

5.4 ᓇᐧᐊᒡ ᒋᑭ ᒪᔥᑲᐧᐊᑭᐸᓐ ᑫᐃᔑ 
ᐊᓄᑲᐧᐃᓐᐧᑕ ᐊᓂᔑᓇᐯᒃ, ᐃᓐᔪᐧᐃᑦ, 
ᑲᔦ ᐧᐃᓴᑯᑌᐧᐃᓂᐧᐊᒃ ᐃᐃᒪ ᑕᐧᐃᓂᒃ 
ᑲᔦ ᑭᐧᐁᑎᓄᒃ ᑲᑲᐯᔑᐧᐊᒡ ᐃᐃᐧᐁ 
ᒪᒥᑐᓀᓐᒋᑲᓇᐱᓀᐧᐃ ᐃᔑᓭᐧᐃᓇᓐ, ᑲᔦ 
ᒋᑭ ᓂᓯᑐᒋᑲᑌᐧᑲᐸᓐ ᑲᐸᐸᑲᓂᑭᓭᑭᓐ 
ᑲᐃᔑ ᑲᓇᐧᐊᐸᓐᒋᑲᑌᑭᓐ 
ᒪᒥᑐᓀᓐᒋᑲᓇᐱᓀᐧᐃᓇᓐ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 6:
ᒋᐅᓇᓯᓐᐧᑕ ᐅᓂᑲᓂᑕᒪᑫᒃ, ᓂᐱᐧᐊ ᒋᐊᔭᒪᑲᒃ ᑭᑫᓐᑕᒪᐧᐃᓐ, ᑲᔦ ᒋᐅᓇᒋᑲᑌᒃ 
ᐧᐃᑕᓄᑭᒥᑎᐧᐃᓐ ᐅᑯ ᑲᑭᓇ ᑲᑕᔑᒥᓐᐧᑕ.

ᑲᑕᓱᔭᒪᑲᑭᓐ ᓂᑲᓂᑕᒪᑫᐧᐃᓇᓐ, ᐃᐃᒪ ᐁᐅᒋ ᑭᑭᓄᔥᑲᒪᑯᐧᐊᒡ ᑲᐧᑲᔭᓐᑕᒃ ᑭᑫᓐᑕᒪᐧᐃᓐ, ᐊᓐᑕᐧᐁᓐᑕᐧᑲᓐ 
ᒋᑭ ᑌᐱᓂᑲᑌᑭᐸᓐ ᐅᐅᐧᐁ ᑲᑭ ᐃᔑᐅᓇᒋᑲᓂᐧᐊᒃ ᐅᐅᒪ ᐅᓇᒋᑫᐧᐃᓂᒃ. ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᔦ 
ᒪᒥᑐᓀᓐᒋᑲᓇᐱᓀᐧᐃᓐ ᑲᐧᐃᓐ ᐁᑕᑯ ᐃᐃᐧᐁ ‘ᑕᐱᔥᑯ’ ᐊᑯᓯᐧᐃ ᒪᔑᓭᐧᐃᓐ ᑫᒪ ‘ᑕᐱᔥᑯ’ ᐊᐧᐃᔭ ᑲᓇᑭᔥᑲᒃ ᐊᑯᓯᐧᐃᓐ. 
ᐯᐸᑲᓐ ᐃᓂ ᒪᒥᑐᓀᓐᒋᑲᓇᐱᓀᐧᐃᓇᓐ ᐯᐸᑲᓐ ᑭᑎᔑᔥᑲᑯᒥᓇᓐ ᑲᔦ ᐯᐸᑲᓐ ᐊᐱᒋᔥᑲᒪᑲᓄᓐ, ᒥᐊᓂᔥ ᑲᐅᒋᔑᓭᒃ 
ᐃᐃᒪ ᐅᑭᒪᐧᐃᓂᒃ ᐁᐅᒋ ᑭᒋᓀᓐᑕᐧᑲᒃ ᑲᔦ ᐃᑭ ᑯᑕᑭᔭᒃ ᑲᐃᔑ ᐱᒥ ᓇᓇᑲᒋᒋᑫᐧᐊᒡ.

ᐧᐁᑭᒪᐧᐊᑎᓯᐧᐊᒡ ᒥᓯᐧᐁ ᐅᐅᒪ ᑲᓇᑕ ᐊᓐᑕᐧᐁᓐᑕᑯᓯᐧᐊᒃ ‘ᒋᒪᒪᐧᐃ ᐧᐃᑕᓄᑭᒥᑎᐧᐊᒡ’ ᒋᓇᓇᑲᒋᑐᐧᐊᒡ ᒋᑭ ᒪᒪᐧᐃ 
ᐧᐃᑕᓄᑭᒥᑎᐧᐊᐸᓐ ᐃᐃᒪ ᒪᒥᑐᓀᓐᒋᑲᓀᐧᐊᐱᓀᐧᐃ ᒥᓄᔭᐧᐃᓐ ᐅᓇᑯᓂᑫᐧᐃᓀᓴᓐ ᑲᔦ ᐃᔑᑫᐧᐃᓇᓐ ᐃᐃᒪ ᓂᐱᐧᐊ 
ᑯᑕᑭᔭᓐ ᑲᔭᑭᓐ ᑲᐅᒋ ᓇᓇᑲᒋᒋᑫᐧᐊᒡ, ᑲᔦ ᒋᐧᐃᑐᑲᑫᐧᐊᒡ ᐃᑭ ᑭᒋ ᐊᑭᐧᐃ ᐅᓂᑲᓂᑕᒪᑫᒃ. ᐊᔑᒡ ᑲᔦ, ᐃᑭ 
ᑲᐱᒥᐧᐃᑐᐧᐊᒡ ᐧᐃᒋᐃᐧᐁᐧᐃᓐ ᑲᔦ ᑲᐱᒥᐧᐃᑐᐧᐊᒡ ᐊᑯᓯᐧᐃ ᐧᐃᒋᐃᐧᐁᐧᐃᓐ ᑲᔦ ᑯᑕᑭᔭᓐ ᐧᐃᒋᐃᐧᐁᐧᐃᓇᓐ ᐃᐧᓇᐧᐊ 
ᐅᓐᑌᕆᔪ ᐧᐁᑭᒪᐧᐊᑎᓯᒡ ᑲᔦ ᑯᑕᑭᔭᓐ ᐊᑭᐧᐃ ᑎᐯᓐᒋᑫᐧᐃᓇᓐ ᐁᐸᐸᒥᓯᑲᑕᒧᐧᐊᒡ, ᐊᔭᐧᐊᓐ ᓂᐱᐧᐊ ᑫᑯᓇᓐ ᐧᐊᐊ 
ᑲᓇᑕ ᐅᑭᒪᐧᐃᓐ ᑫᑭᐃᔑ ᓇᓇᑲᑕᐧᐁᓐᑕᑭᐸᓐ ᑲᔦ ᐊᓐᑎᓇᑫ ᒥᓯᐧᐁ ᑲᓇᑕ ᐅᓇᒋᑫᐧᐃᓇᓐ ᒋᑭ ᐧᐃᒋᐃᑯᐧᐊᐸᓐ ᑲᑭᓇ 
ᐊᑭᐧᐃ ᑎᐯᓐᒋᑫᐧᐃᓇᓐ ᒋᑭ ᐅᓂᔑᔑᑭᐸᓐ ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᐧᐁᐧᐃᓇᓐ.

ᑲᐱᒥ ᓇᓇᑲᒋᒋᑲᑌᑭᓐ ᐊᓀᐱᒋᔥᑲᒪᑲᓄᐧᐊᐧᑫᓐ ᐃᐃᐧᐁ ᑲᐧᐃ ᑲᐧᑫ ᒥᐧᓇᒋᑲᓂᐧᐊᒃ ᐅᒪᓇᑫ ᒥᓯᐧᐁ ᑲᓇᑕ ᐧᐃᓐᑫ 
ᑭᒋᓀᓐᑕᐧᑲᓐ ᒥᑕᔥ ᐁᔑᓭᒃ ᐧᐁᐧᐁᓂ ᒋᐱᒥ ᓇᓇᑲᒋᒋᑲᑌᑭᓐ ᑲᔦ ᒋᓂᓯᑕᐧᐃᓂᑲᑌᒃ, ᐃᐃᒪ ᑲᒪᐧᐊᓐᑐᓂᑲᑌᑭᓐ 
ᓇᓇᑲᒋᒋᑫᐧᐃᓇᓐ. ᐃᐃᒪ ᑕᔥ ᑫᐅᒋᔑᓭᒃ, ᓂᐧᔕᔦᒃ ᑲᐃᔑ ᐱᒥᒃᑲᒥᓐ: ᓂᑕᒻ, ᒋᑭᑭᓇᐧᐊᒋᒋᑲᑌᑭᓐ ᐧᐁᑯᓀᓐ 
ᑫᒪᐧᐊᓐᑐᐱᐃᑲᑌᑭᓐ ᐊᐱᒋ ᑫᓴᓇᑲᓯᓄᒃ, ᒋᐅᓇᒋᑲᑌᒃ ᓂᐱᐧᐊ ᑫᑯᓇᓐ ᑫᒪᐧᐊᓐᑐᐱᐃᑲᑌᑭᓐ ᑫᐃᔑ ᐊᓄᑲᑌᑭᓐ ᑲᔦ 
ᐊᓂᓐ ᑫᐃᔑᒋᑲᓂᐧᐊᒃ ᐊᐱ ᐧᐃᒪᐧᐊᓐᑐᓂᑲᓂᐧᐊᒃ.

ᐃᐃᐧᐁ ᑲᑭᒋ ᒪᔑᓭᒃ ᔓᓂᔭ ᑲᑌᐱᓭᓯᒃ ᐃᐃᒪ ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃ ᓇᓇᓐᑕᐧᐃ ᑭᑫᓐᒋᑫᐧᐃᓂᒃ 
ᐊᓐᑕᐧᐁᓐᑕᐧᑲᓐ ᒋᑭ ᒥᓄᓂᑲᑌᑭᐸᓐ ᑲᔦ ᒋᐅᓇᒋᑲᑌᒃ ᑫᐃᔑ ᓇᓇᓐᑕᐧᐃ ᑭᑫᓐᒋᑲᓂᐧᐊᒃ ᐊᓂᓐ ᑫᐃᓇᐸᑎᓯᒡ ᐧᐊᐊ 
ᔓᓂᔭ ᑲᐧᐃ ᓇᓇᓐᑕᐧᐃ ᑭᑫᓐᒋᑲᓂᐧᐊᒃ. ᑕᑯ ᑲᔦ, ᒋᐅᓇᒋᑲᑌᑭᓐ ᑫᐱᒥᓂᔕᐃᑲᑌᑭᓐ ᑲᔦ ᑫᐃᔑ ᑲᓇᐧᐊᐸᓐᒋᑲᑌᑭᓐ 
ᐊᓂᓐ ᐧᐁᐧᐃᑉ ᑫᐃᔑ ᒪᑕᓄᑲᑌᒃ ᐃᐃᐧᐁ ᑭᑫᓐᑕᒪᐧᐃᓇᓐ ᑫᑌᐱᓂᑲᑌᑭᓐ ᑲᔦ ᒋᑭ ᐅᒋ ᐅᓂᔑᔑᑭᐸᓐ ᐧᐃᒋᐃᐧᐁᐧᐃᓐ. 
ᑲᐅᓂᔑᔑᒃ ᐅᓇᒋᑫᐧᐃᓐ ᐃᐃᐧᐁ ᑫᐃᔑ ᐊᓄᑲᑌᒃ ᒪᒥᑐᓀᓐᒋᑲᓂ ᒥᓄᔭᐧᐃᓐ ᐊᓄᑭᑕᒪᑫᐧᐃᓐ ᐊᐱᒋ ᑲᑌᐱᓭᓯᒃ 
ᓄᑯᒻ ᑲᔦ ᒪᒥᑐᓀᓐᒋᑲᓇᐱᓀᐧᐃ ᒥᓄᐧᔭᐧᐃᓐ ᐊᓄᑭᐊᑲᓇᒃ ᒋᑭ ᐅᒋ ᑲᔥᑭᑐᐧᐊᐸᓐ ᐃᐃᐧᐁ ᑫᐅᔥᑭᓭᒃ ᑲᔦ ᓇᐧᐊᒡ 
ᓂᐱᐧᐊ ᑯᑕᑭᔭᓐ ᐧᐃᒋᐃᐧᐁᐧᐃᓇᓐ ᑲᐊᓐᑕᐧᐁᓐᑕᐧᑲᑭᓐ ᐧᐃᓐᑫ ᑭᒋᓀᓐᑕᐧᑲᓐ ᐅᐅᐧᐁ ᒋᑭ ᑲᔥᑭᒋᑲᑌᒃ ᒥᐧᓇᒋᑫᐧᐃᓐ.

ᐃᐃᐧᐁ ᑕᔥ ᐊᓂᔑᓂᓂᐧᐊᒃ ᑲᑐᑭᔥᑲᑯᐧᐊᒡ ᐅᑎᔑᓭᐧᐃᓂᐧᐊ ᓇᐧᐊᒡ ᐊᓐᑕᐧᐁᓐᑕᐧᑲᓐ ᒋᑭ ᑭᒋᓀᓐᑕᒧᐧᐊᐸᓐ 
ᐅᓂᑲᓂᑕᒪᑫᐧᐃᓂᒥᐧᐊᓐ ᑲᔦ ᒋᑭ ᐸᑎᓇᑎᐧᑲᐸᓐ ᐅᐧᐃᒋᐃᑯᐧᐃᓂᐧᐊ ᒥᐁᑕᑯ ᐃᐃᒪ ᑫᐅᒋᔑᓭᒃ ᒋᑭᑌᓂᒪᐧᐊᒡ 
ᐅᓂᑲᓂᑕᒪᑫᐧᐃᓂᐧᐊᓐ. ᐅᐅᐧᐁ ᑕᔥ ᑲᓇᐧᐊᐸᓐᒋᑫᐧᐃᓐ ᐊᓐᑕᐧᐁᓐᑕᐧᑲᓐ ᒋᑭ ᓇᓇᑲᒋᒋᑲᑌᑭᐸᓐ ᒋᑭ 
ᑭᑭᓄᐊᒪᐧᐃᓐᐧᑕᐸᓐ ᐅᓂᑲᓂᑕᒪᑫᒃ ᑫᐃᔑ ᐱᒥᐧᐃᒋᑫᐧᐊᒡ ᐃᑭ ᑲᐊᓄᑲᐧᐊᐧᐊᒡ ᐅᑕᓂᔑᓂᓂᒥᐧᐊᓐ ᐅᐅᐧᐁ ᑐᐧᐃ 
ᐃᓇᐱᓀᐧᐃᓐ ᑲᑭᑫᓐᑕᒧᐧᐊᒡ ᐃᐃᒪ ᐅᑕᔑᑫᐧᐃᓂᐧᐊ, ᒥᓯᐧᐁ ᑲᓇᑕ ᑲᔦ ᒥᓯᐧᐁᑲᒥᒃ ᑲᔭᑭᓐ ᓂᑲᓂᑕᒪᑫᐧᐃᓇᓐ.



ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐅᓇᒋᑫᐧᐃᓐ ᐅᐅᒪ ᑲᓇᑕ – ᐧᐃᓐᑕᒪᑫᐧᐃᓀᔅ – ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐊᓄᑭᐧᐃᓐ ᑲᓇᑕ 19

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 6: ᑲᑭᒋᓀᓐᑕᐧᑲᒃ

6.1 ᒋᐅᓇᒋᑲᑌᑭᓐ ᒪᒥᑐᓀᓐᒋᑲᓂ ᒥᓄᔭᐧᐃ 
ᐅᓇᑯᓂᑫᐧᐃᓀᓴᓐ ᒥᓯᐧᐁ ᐁᐧᑭᒪᐧᐊᑎᓯᒡ 
ᐅᐱᒥᐧᐃᒋᑫᐧᐃᓇᓐ ᑲᔦ ᐃᑭ ᑲᐃᔑ 
ᓇᓇᑲᒋᒋᑫᐧᐊᒡ.

6.2 ᒋᐅᓂᔑᔑᒃ ᒪᒥᑐᓀᓐᒋᑲᓂ ᒥᓄᔭᐧᐃᓐ 
ᒪᐧᐊᓐᑐᐱᐃᑫᐧᐃᓐ ᑲᐅᑕᐱᓂᑲᑌᒃ, 
ᓇᓇᓐᑕᐧᐃ ᑭᑫᓐᒋᑫᐧᐃᓐ ᑲᔦ 
ᑭᑫᓐᑕᒪᐧᐃᓇᓐ ᑲᐊᐸᑕᑭᓐ ᒥᓯᐧᐁ 
ᑲᓇᑕ.

6.3 ᒋᒪᔥᑲᐧᐊᒋᑲᑌᒃ ᒪᒥᑐᓀᓐᒋᑲᓂ 
ᒥᓄᔭᐧᐃᓐ ᐊᓄᑭᐊᑲᓇᒃ 
ᑲᐊᓄᑭᑕᒪᑫᐧᐊᒡ.

6.4 ᒋᓇᓐᑭᓂᑲᑌᒃ ᐅᓂᑲᓂᑕᒪᑫᒃ ᑫᐃᔑ 
ᐸᐸᒥᓯᑲᑕᐧᐊᐧᐊᒡ ᐊᓂᔑᓂᓂᐧᐊᓐ 
ᑲᒪᒥᑐᓀᓐᒋᑲᓇᐱᓀᓂᒡ, ᑲᔦ 
ᐅᑎᐯᓐᒋᑫᐧᐃᓂᐧᐊ, ᐃᐃᒪ 
ᓇᑫᐃ ᒪᒥᑐᓀᓐᒋᑲᓂ ᒥᓄᔭᐧᐃᓐ 
ᓇᓇᑲᒋᒋᑫᐧᐃ ᐅᓇᑯᓂᑫᐧᐃᓀᓯᓐᒃ.

ᑲᑭᓇ ᑲᓂᐱᑌᐱᐃᑲᑌᑭᓐ ᐊᔭᓐᐧᑲᒥᑕᑯᓯᐧᐃᓇᓐ ᑫᐊᓄᑲᑌᑭᓐ

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 1:
ᑲᓂᑲᓀᓐᑕᐧᑲᑭᓐ ᑲᔦ ᐊᔭᓐᐧᑲᒥᑕᑯᓯᐧᐃᓇᓐ ᑫᐊᓄᑲᑌᑭᓐ

1.1 ᐊᐧᐊᔑᒣ ᒋᑭᑫᓐᑕᑯᒋᑲᑌᑭᓐ ᐊᓂᓐ ᑫᐃᔑ ᐊᓄᑲᑌᒃ ᒪᒥᑐᓀᓐᒋᑲᓂ ᒥᓄᔭᐧᐃᓐ, ᒋᑭ ᓇᑲᔥᑭᑲᑌᒃ 
ᒪᒥᑐᓀᓐᒋᑲᓇᐱᓀᐧᐃᓐ ᑲᔦ ᓂᓯᑎᓱᐧᐃᓐ ᐊᓐᑎᓇᑫᐃ ᑫᐃᔑ ᓇᐃᓭᒃ, ᑲᔦ ᒋᑭᐱᑌᓂᑲᑌᒃ 
ᒣᓂᔐᓐᑕᒧᐧᐃᓐ.
1.1.1 ᒋᐧᐊᐸᓐᑕᐃᓐᐧᑕ ᐅᓇᑯᓂᑫᐧᐃᓀᓴᓐ 

ᑲᐅᓇᑐᐧᐊᒡ, ᐊᓄᑭᐧᐃᓇᓐ ᑲᐸᑭᑎᓇᒧᐧᐊᒡ. 
ᑲᔦ ᑲᑭᓇ ᐊᐧᐃᔭᒃ ᐊᓀᔑᓭᒃ ᐧᐁᐧᐁᓂ 
ᑲᐊᓄᑲᑌᒃ ᒪᒥᑐᓀᓐᒋᑲᓂ ᒥᓄᔭᐧᐃᓐ ᐅᒪᓇᑫ 
ᑲᓇᑕ ᑲᑲᐯᔑᐧᐊᒡ ᑲᔦ ᑲᐃᔑ ᒥᓄᓭᒃ ᑲᐅᒋ 
ᐱᒪᒋᐅᓇᓂᐧᐊᒃ.

1.1.2 ᐊᐧᐊᔑᒣ ᒋᑭ ᓂᓯᑐᑕᒧᐃᐧᑕᐸᓐ ᐊᐧᐃᔭᒃ 
ᐊᓂᓐ ᑫᐃᔑᒋᑫᐧᐊᒡ ᒋᒥᓄᔭᐧᐊᒡ 
ᐅᒪᒥᑐᓀᓐᒋᑲᓂᐧᐊ ᑲᔦ ᐅᐱᒪᑎᓯᐧᐃᓂᐧᐊ, 
ᑲᔦ ᒋᐧᐃᒋᑲᐸᐧᐃᒋᑲᑌᑭᓐ ᑕᔑᑫᐧᐃᓇᓐ 
ᒋᐊᓄᑲᑕᒧᐧᐊᒡ ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᔦ 
ᒋᒥᓄᐱᒪᑎᓯᐧᐊᒡ.

1.1.3 ᐊᐧᐊᔑᒣ ᒋᑭ ᓂᓯᑐᑕᒧᐃᐧᑕᐸᓐ 
ᐊᐧᐃᔭᒃ ᐊᓂᓐ ᑫᐃᔑ ᓂᓯᑕᐧᐃᓇᒧᐧᐊᒡ 
ᒪᒥᑐᓀᓐᒋᑲᓇᐱᓀᐧᐃᓇᓐ, ᐊᓐᑎ ᑫᐃᔑ 
ᓇᓇᓐᑐᓇᒧᐧᐊᒡ ᐧᐃᒋᐃᑯᐧᐃᓐ ᑭᔥᐱᓐ 
ᐊᓐᑕᐧᐁᓐᑕᒧᐧᐊᒡ, ᑲᔦ ᐊᓂᓐ ᑫᐃᔑᒋᑫᒡ 
ᐊᐧᐃᔭᓐ ᒋᐧᐃᒋᐊᒡ.

1.1.4 ᒋᑭᑭᓄᐊᒪᐧᐃᓐᐧᑕ ᐊᓄᑭᐊᑲᓇᒃ ᐱᒪᑎᓯᐧᐃᓇᓐ 
ᑲᐊᓄᑲᑕᒧᐧᐊᒡ ᒋᑭ ᓂᓯᑕᐧᐃᓇᒧᐧᐊᐸᓐ 
ᒪᒥᑐᓀᓐᒋᑲᓇᐱᓀᐧᐃᓇᓐ ᑲᔦ ᒋᑭ 
ᑭᐱᑎᓇᒧᐧᐊᐸᓐ ᒪᒥᑐᓀᓐᒋᑲᓇᐱᓀᐧᐃᓐ ᑲᔦ 
ᓂᓯᑎᓱᐧᐃᓐ ᐊᓐᑎᓇᑫᐃ ᑫᐃᔑ ᓇᐃᓭᒃ.

1.1.5 ᒋᒥᑲᒋᑲᑌᒃ ᒣᓂᔐᓐᑕᒧᐃᐧᐁᐧᐃᓐ ᒋᐅᒋ 
ᑕᑯᓂᑲᑌᑭᓐ ᐊᓐᑎᓇᑫᐃ ᑫᐃᔑ ᒪᑕᓄᑲᑌᒃ, 
ᒋᑭᐱᑎᓂᑲᑌᒃ ᑲᔦ ᐊᓂᓐ ᑫᐃᔑᒋᑲᓂᐧᐊᒃ 
ᐧᐁᐧᐃᑉ ᒋᑭ ᐊᓄᑲᑌᐧᑲᐸᓐ ᒋᐅᓇᒋᑲᑌᑭᓐ 
ᑫᐃᔑ ᐧᐃᒋᐃᓐᐧᑕ ᑲᔦ ᑫᐃᔑ ᑲᑲᓄᓂᓐᐧᑕ 
ᑲᒪᒥᑐᓀᓐᒋᑲᓇᐱᓀᐧᐊᒡ.

1.2 ᒋᓇᓐᑭᓂᑲᑌᒃ ᐧᐃᒋᐃᑯᐧᐃᓇᓐ ᐃᐃᒪ ᑎᐯᓐᒋᑫᐧᐃᓂᒃ, ᐅᐸᒥᓂᑫᒃ, ᑭᑭᓄᐊᒪᑎᑲᒥᑯᓐ, 
ᑭᒋ ᑭᑭᓄᐊᒪᑫᐧᐃᑲᒥᑯᓐ ᑲᔦ ᑕᔑᑫᐧᐃᓂ ᒪᒋᑕᐧᐃᓇᓐ ᒋᑭ ᐊᓄᑲᑌᐧᑲᐸᓐ ᒪᒥᑐᓀᓐᒋᑲᓂ 
ᒥᓄᔭᐧᐃᓐ ᒋᑭᑭᓄᐊᒪᐧᐃᓐᐧᑕ ᐅᔥᑭ ᐊᐱᓄᒋᔕᒃ, ᐊᐱᓄᒋᔕᒃ, ᑲᔦ ᐅᔥᑲᑎᓴᒃ, ᒋᑭᐱᑎᓂᑲᑌᒃ 
ᒪᒥᑐᓀᓐᒋᑲᓇᐱᓀᐧᐃᓐ ᑲᔦ ᓂᓯᑎᓱᐧᐃᓐ ᐊᓐᑎᓇᑫᐃ ᑫᐃᔑ ᓇᐃᓭᒃ, ᑲᔦ ᐧᐁᐧᐃᑉ 
ᒋᐧᐃᒋᐊᑲᓂᐧᐃᐧᐊᒡ ᐊᐱ ᓂᑕᒻ ᓇᑭᔥᑲᒧᐧᐊᒡ ᐅᐅᐧᐁ ᐃᓇᐱᓀᐧᐃᓐ.
1.2.1 ᐊᐧᐊᔑᒣ ᒋᐧᐃᒋᐃᓐᐧᑕ ᐅᓂᑭᐃᑯᒪᒃ ᑲᔦ 

ᐅᑲᓇᐧᐁᓐᒋᑫᒃ ᒋᑭ ᑭᑭᓄᐊᒪᑫᐧᐊᐸᓐ 
ᒥᓄᐱᒪᑎᓯᐧᐃᓐ ᑲᔦ ᐃᓀᓐᑕᒧᐧᐃ 
ᑭᑭᓄᐊᒪᑫᐧᐃᓐ ᒣᐧᑲ ᑲᐊᐱᓄᒋᔑᐧᐃᐧᐊᒡ, ᐃᑭ 
ᒪᐧᐊᒡ ᒋᐊᓄᑲᓂᓐᐧᑕ ᑲᓇᓂᓴᓂᓭᐧᐊᒡ.

1.2.2 ᐊᐧᐊᔑᒣ ᒋᓇᓐᑭᓂᑲᑌᑭᓐ ᐅᓇᒋᑫᐧᐃᓐ ᐊᓂᓐ 
ᑫᐃᔑ ᓂᓯᑕᐧᐃᓂᑲᑌᑭᓐ ᑲᐊᓂᔑ ᐱᒥᑭᐧᐊᒡ 
ᐊᐱᓄᒋᔕᒃ, ᑲᔦ ᐅᔥᑲᑎᓯᓴᒃ, ᑲᔦ ᐧᐁᑯᓀᓇᓐ 
ᐧᐃᒋᐃᐧᐁᐧᐃᓇᓐ ᑫᐊᔭᑭᓐ ᑲᔦ ᐧᐃᒋᐃᑯᐧᐃᓇᓐ 
ᐊᓂᓐ ᑫᐃᔑᒋᑲᓂᐧᐊᒃ ᒋ ᓇᓇᑲᑕᐧᐁᓐᑕᐧᑲᑭᓐ.

1.2.3 ᐊᐧᐊᔑᒣ ᒋᑭ ᑭᑭᓄᐊᒪᑲᓂᐧᐊᑭᐸᓐ 
ᑭᑭᓄᐊᒪᑎᑲᒥᑯᒃ ᒥᓄᔭᐧᐃᓐ ᑲᔦ ᐃᐃᒪ 
ᑭᒋ ᑭᑭᓄᐊᒪᑎᑲᒥᑯᒃ ᒪᒥᑐᓀᓐᒋᑲᓂ 
ᒥᓄᔭᐧᐃ ᐅᓇᒋᑫᐧᐃᓇᓐ ᒋᐅᒋ ᑭᑫᓐᑕᒧᐧᐊᒡ 
ᑭᑭᓄᐊᒪᐧᐊᑲᓇᒃ ᑲᑭᓇ ᑲᔦ ᒋᑕᑯᓂᑲᑌᑭᓐ 
ᐊᓂᓐ ᑫᐃᔑᒋᑫᒡ ᐊᐧᐃᔭ ᒋᑭᐱᑎᓇᒃ ᐃᑭ 
ᑲᓇᓂᓴᓂᓭᐃᑯᐧᐊᒡ.

1.2.4 ᐊᐧᐊᔑᒣ ᒋᑭ ᐊᔭᐧᑲᐸᓐ ᑎᐯᓐᒋᑫᐧᐃᓇᓐ 
ᑫᐃᔕᐧᐊᒡ ᐧᐃᒋᐃᐧᐁᐧᐃᑲᒥᑯᓐ ᑲᔦ 
ᑕᔑᑫᐧᐃᓂᒃ ᒋᐊᔭᑭᓐ ᒪᒥᑐᓀᓐᒋᑲᓇᐱᓀᐧᐃ 
ᑭᑭᓄᐊᒪᑫᐧᐃᓇᓐ ᐃᑭ ᐊᐱᓄᒋᔕᒃ ᑲᔦ 
ᐅᔥᑲᑎᓴᒃ ᑲᓇᓂᓴᓂᐃᑯᐧᐊᒡ.

1.3 ᒋᐅᓇᒋᑲᑌᑭᓐ ᑫᐃᔑ ᒥᓄᑐᑕᑯᒡ ᐅᒪᒥᑐᓀᓐᒋᑲᓂᒃ ᐊᐧᐃᔭ ᑫᑕᓇᓄᑭᒡ.
1.3.1 ᒋᐅᓇᒋᑲᑌᒃ ᒪᒥᑐᓀᓐᒋᑲᓐ ᒥᓄᔭᐧᐃᓐ 

ᑲᔦ ᐊᔭᐧᑲᒥᐧᐃ ᐅᓇᒋᑫᐧᐃᓇᓐ ᐃᐃᒪ 
ᐊᓄᑭᐧᐃᑲᒥᑯᓐ ᑲᑭᓇ ᑲᐃᔑᔭᑭᓐ.

1.3.2 ᐊᐧᐊᔑᒣ ᒋᑭ ᐅᓇᒋᑲᑌᐧᑲᐸᓐ ᑫᐃᔑᒋᑲᓂᐧᐊᒃ 
ᑫᐃᔑ ᒥᓄᑐᑕᑯᒡ ᐅᒪᒥᑐᓀᓐᒋᑲᓂᒃ ᐊᐧᐃᔭ 
ᐃᐃᒪ ᑲᑕᓇᓄᑭᒡ.

1.4 ᐊᐧᐊᔑᒣ ᒋᑭᑭᓄᐊᒪᐧᐃᓐᐧᑕᐸᓐ ᑭᒋᔭᐊᒃ, ᑎᐯᓐᒋᑫᐧᐃᓇᓐ, ᑲᑕᔑ ᑲᓇᐧᐁᓐᑕᑯᓯᐧᐊᒡ ᐅᑕᑯᓯᒃ, 
ᑲᔦ ᑕᔑᑫᐧᐃᓇᓐ ᒋᑭ ᑭᑫᓐᑕᒧᐧᐊᐸᓐ ᒪᒥᑐᓀᓐᒋᑲᓂ ᒥᓄᔭᐧᐃᓐ ᓂᑲᓐ ᑫᐊᓂ ᐊᐸᒋᑐᐧᐊᒡ, 
ᒋᑭᐱᑎᓂᑲᑌᒃ ᒪᒥᑐᓀᓐᒋᑲᓇᐱᓀᐧᐃᓐ ᑲᔦ ᓂᓯᑎᓱᐧᐃᓐ ᐊᓐᑎᓇᑫᐃ ᑫᐃᔑ ᓇᐃᓭᒃ, ᑲᔦ ᐧᐁᐧᐃᑉ 
ᒋᐧᐃᒋᐊᑲᓂᐧᐃᐧᐊᒡ ᐊᐱ ᓂᑕᒻ ᓇᑭᔥᑲᒧᐧᐊᒡ ᐅᐅᐧᐁ ᐃᓇᐱᓀᐧᐃᓐ.
1.4.1 ᒋᓇᓇᑲᑕᐧᐁᓐᑕᐧᑲᑭᓐ ᑲᐃᔑᓭᐃᑯᐧᐊᒡ 

ᑲᐊᔭᐱᑕᑎᓱᐧᐊᒡ ᒪᒥᑐᓀᓐᒋᑲᓇᐱᓀᐧᐃᓂ.

1.4.2 ᒋᐧᐃᒋᐃᓐᐧᑕ ᑲᑫᑌᔭᑎᓯᐧᐊᒡ ᒋᐧᐃᒋᐧᑕᐧᐊᒡ 
ᑲᒪᒪᐤ ᐃᔑᒋᑲᓂᐧᐊᒃ ᑫᑯᓇᓐ ᑫᐅᒋ 
ᐧᐃᒋᐃᑯᐧᐊᒡ, ᑲᔦ ᐧᐁᐧᐁᓂ ᒋᐧᐃᒋᐃᓐᐧᑕ 
ᒋᒥᓄᐧᐃᒋᐧᐊᐧᐊᒡ ᐊᐧᐃᔭᓐ ᑲᔦ ᓴᑯ 
ᑲᐃᔑ ᐸᐯᔑᑯᐧᐊᒡ ᑲᔦ ᐧᐁᐧᐁᓂ ᒋᑭ 
ᒥᓄᐱᒪᑎᓯᐧᐊᐸᓐ ᐧᐃᔭᐧᐊ.

1.4.3 ᐊᐧᐊᔑᒣ ᒋᑭᑭᓄᐊᒪᐧᐃᓐᐧᑕ ᑲᑫᑌᔭᑎᓱᐧᐊᒡ 
ᑭᒋᔭᐊᒃ, ᐅᑎᐯᓐᒋᑫᐧᐃᓂᐧᐊ ᑲᔦ 
ᐃᑭ ᑲᐊᓄᑲᑯᐧᐊᒡ ᒋᓂᓯᑕᐧᐃᓇᒧᐧᐊᒡ 
ᒪᒥᑐᓀᓐᒋᑲᓇᐱᓀᐧᐃᓐ, ᑲᐊᓂᑭᑫᓐᑕᓯᐧᑲ, 
ᑲᒪᔑᑐᑕᐧᐃᓐᐧᑕ ᑭᒋᔭᐊᒃ, ᑲᓇᓂᓴᓂᓇᐧᑲᒃ 
ᓂᓯᑎᓱᐧᐃᓐ, ᑲᔦ ᐧᐁᐧᐃᑉ ᒋᑲᐧᑫ ᐊᓄᑲᑌᒃ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 2:
ᑲᓂᑲᓀᓐᑕᐧᑲᑭᓐ ᑲᔦ ᐊᔭᐧᑲᒥᑕᑯᓯᐧᐃᓇᓐ ᑫᐊᓄᑲᑌᑭᓐ

2.1 ᐸᓐᑭ ᒋᐊᓐᑎᓂᑲᑌᑭᓐ ᐅᓇᑯᓂᑫᐧᐃᓀᓴᓐ 
ᑲᔦ ᐃᔑᒋᑫᐧᐃᓇᓐ ᐃᐃᐧᐁ ᐅᒋ 
ᐊᐧᐃᔭ ᑲᐊᓂᒥᓄᔭᒡ ᑲᔦ ᑲᑭᓇ 
ᐊᐧᐃᔭᒃ ᑲᒪᒥᑐᓀᓐᒋᑲᓇᐱᓀᐧᐊᒡ, ᑲᔦ 
ᐅᑎᐯᓐᒋᑫᐧᐃᓂᐧᐊ.

2.1.1 ᒋᐅᓇᑌᑭᓐ ᓇᐧᐊᒡ ᒋᐸᑎᓇᑭᓐ ᐅᓇᒋᑫᐧᐃᓇᓐ 
ᑫᑭ ᐧᐃᒋᑯᐧᐊᐸᓐ ᐃᑭ ᑫᐊᓂᒥᓄᔭᐧᐊᒡ ᐅᒪᓇᑫ 
ᑲᓇᑕ, ᑕᑯ ᑲᔦ ᒋᐅᓇᒋᑲᑌᒃ ᑲᔦ ᒋᐊᓄᑲᑌᒃ 
ᑫᐱᒥᔕᐊᒧᐧᐊᒡ ᐊᐱ ᒥᓄᔭᐧᐊᒡ.

2.1.2 ᐊᐧᐊᔑᒣ ᒋᑭᑫᓐᑕᒧᐃᐧᑕ ᑭᑭᓄᐊᒪᑫᐧᐃᓐ ᑲᔦ 
ᒋᑭᑭᓄᐊᒪᐧᐃᓐᐧᑕ ᒪᒥᑐᓀᓐᒋᑲᓇᐱᓀᐧᐃᓐ 
ᑲᐊᓄᑲᑕᒧᐧᐊᒡ, ᐊᑯᓯᐧᐃ ᐊᓄᑭᐊᑲᓇᒃ, 
ᑯᑕᑭᔭᒃ ᐧᐃᒋᐃᐧᐁᐧᐃᓐ ᑲᐊᓄᑲᑕᒧᐧᐊᒡ ᐅᐅᒪ 
ᑎᓄ ᑲᐊᓂ ᒥᓄᔭᐧᐊᒡ ᐃᓇᑫᐃ ᑲᐃᔑ 
ᐊᓄᑲᓂᓐᐧᑕ.

2.1.3 ᒋᓇᓐᑭᓂᑲᑌ ᐊᐧᐊᔑᒣ ᐃᐃᐧᐁ ᐊᓂᓐ ᑫᐃᔑ 
ᐊᓄᑲᓂᑎᓱᒡ ᑲᐅᓇᑕᒪᐧᐃᓐᐧᑕ ᑫᑐᑕᒧᐧᐊᒡ 
ᐃᑭ ᑲᐊᓂ ᒥᓄᔭᐧᐊᒡ ᑲᔦ ᒋᑭ ᐊᓄᓐᒋ 
ᒥᓄᐱᒪᑎᓯᐧᐊᐸᓐ.

2.1.4 ᒋᑭᑭᓄᐊᒪᑲᓂᐧᐊᒃ ᑫᐃᔑ ᐊᐸᑕᑭᓐ 
ᑲᐱᒥᓂᔕᐃᑲᑌᑭᓐ ᐃᑭ ᐁᔥᑲᒻ ᑲᑭᒋ 
ᒪᒥᑐᓀᓐᒋᑲᓇᐱᓀᐧᐊᒡ ᐊᐧᐃᔭᒃ ᑲᑲᔥᑭᑐᓯᐧᑲ 
ᐧᐁᑯᓀᓇᓐ ᒋᑭ ᐅᓀᓐᑕᒧᓱᐧᐊᒡ.

2.1.5 ᒋᐅᓇᒋᑲᑌᑭᓐ ᑫᐃᔑᒋᑫᐧᐊᒡ ᐃᑭ ᐊᐧᐃᔭᒃ 
ᐧᐃᓇᐧᐊ ᒋᓇᓇᑲᒋᑕᒪᓱᐧᐊᒡ ᐅᔓᓂᔭᐧᐃ 
ᐱᒥᐧᐃᒋᑫᐧᐃᓂᐧᐊ, ᑲᓇᑕ ᑲᐃᓇᑌᒃ ᑫᐃᔑ 
ᐱᒥᓂᔕᐃᑲᑌᒃ.

2.1.6 ᓇᐧᐊᒡ ᐊᐧᐊᔑᒣ ᒋᑭ ᐊᔭᑭᐸᓐ 
ᐧᐃᒋᐃᐧᐁᐧᐃᓐ ᐃᑭ ᑎᐯᓐᒋᑫᐧᐃᓇᓐ ᐃᐧᓇᐧᐊ 
ᒋᑲᓇᐧᐊᐸᓐᑕᒪᓱᐧᐊᒡ ᑲᐊᓂᔑ ᒥᓄᔭᐧᐊᒡ, 
ᒋᐅᓐᒋᑕᒪᓱᐧᐊᒡ ᑫᐃᔑ ᐸᒥᐅᐧᐊᒡ, ᑲᔦ 
ᑫᐃᔑ ᐧᐃᒋᐃᑎᓱᐧᐊᒡ ᐊᐱ ᓇᑭᔥᑲᒧᐧᐊᒡ 
ᐅᒐᓂᒣᓐᑕᒧᐧᐃᓐ ᑲᔦ ᐧᐊᓂᒋᑫᐧᐃᓐ.

2.1.7 ᐊᐧᐊᔑᒣ ᒋᑭ ᑭᑫᓐᑕᒧᐧᐊᐸᓐ ᑭᑫᓐᑕᒪᐧᐃᓐ 
ᐃᑭ ᐧᐃᒋᐃᐧᐁᐧᐃᓐ ᑲᐸᑭᑎᓇᒧᐧᐊᒡ. 
ᑲᒪᒥᑐᓀᓐᒋᑲᓇᐱᓀᐧᐊᒡ, ᑲᔦ ᐃᑭ 
ᑎᐯᓐᒋᑫᐧᐃᓇᓐ ᐧᐁᑯᓀᓐ ᑫᐅᓂᔑᔑᒃ ᑫᐃᔑ 
ᐧᐃᑐᑕᑯᐧᐊᒡ ᐅᑎᐯᓐᒋᑫᐧᐃᓂᐧᐊ ᑲᔦ ᑫᐃᔑ 
ᒪᓇᒋ ᐸᐸᒪᒋᒧᓯᐧᑲ.

2.2 ᒋᑕᑯᓇᑲᓂᐧᐃᐧᐊᒡ ᑲᒪᒥᑐᓀᓐᒋᑲᓇᐱᓀᐧᐊᒡ ᑲᔦ ᐅᑎᐯᓂᒪᑲᓂᐧᐊ ᑫᐃᔑ ᐅᓀᓐᑕᒧᐧᐊᒡ ᐃᐃᐧᐁ 
ᐧᐃᒋᐃᐧᐁᐧᐃᓐ ᑲᐃᔑ ᐱᒥᐧᐃᒋᑲᑌᒃ.
2.2.1 ᐊᐧᐊᔑᒣ ᒋᑕᑯᓂᓐᐧᑕ ᐃᑭ 

ᑲᒪᒥᑐᓀᓐᒋᑲᓇᐱᓀᐧᐊᒡ ᑲᔦ ᐅᑎᐯᓂᒪᑲᓂᐧᐊ 
ᐃᐃᒪ ᐅᑭᒪᐧᐃᓂᒃ, ᒋᐸᑭᑎᓇᐧᐊᒡ ᐊᐧᐊᓀᓇᓐ 
ᑫᐅᓇᔓᐧᐊᓂᑯᐧᐊᒡ, ᐱᒥᓇᓇᑲᒋᒋᑫᐧᐃᓐ, ᑲᔦ 
ᐃᑭ ᑫᐧᐃᑐᑲᑯᐧᐊᒡ ᐧᐃᒋᐃᐧᐁᐧᐃ ᐱᒥᐧᐃᒋᑫᐧᐃᓐ 
ᑲᐃᓇᑌᒃ.

2.2.2 ᒋᐅᓇᑕᒪᐧᐃᓐᐧᑕ ᐃᑭ ᑲᒪᒥᑐᓀᓐᒋᑲᓇᐱᓀᐧᐊᒡ 
ᒋᐅᑕᐱᓇᒧᐧᐊᒡ ᒪᒥᑐᓀᓐᒋᑲᓇᐱᓀᐧᐃ 
ᐧᐃᒋᐃᑯᐧᐃᓇᓐ ᑲᐸᑭᑎᓂᑲᑌᑭᓐ.

2.3 ᐧᐁᐧᐁᓂ ᒋᐃᔑᑲᓇᐧᐊᐸᓂᐧᑕ ᐅᒪᔥᑲᐧᐃᓯᐧᐃᓂᐧᐊ ᐃᑭ ᑲᒪᒥᑐᓀᓐᒋᑲᓇᐱᓀᐧᐊᒡ.
2.3.1 ᒋᓂᑲᑌᓂᑲᑌᑭᓐ ᑲᑭᐱᔥᑭᑫᒪᑲᑭᓐ 

ᒋᐧᐃᒋᐃᓐᐧᑕ ᐃᑭ ᑲᒪᒥᑐᓀᓐᒋᑲᓇᐱᓀᐧᐊᒡ 
ᐃᒪᓇᑫ ᐊᓄᑭᐧᐃᓂᒃ, ᑭᑭᓄᐊᒪᑎᑲᒥᑯᓐ (ᑲᔦ 
ᑭᒋ ᑭᑭᓄᐊᒪᑎᑲᒥᑯᒃ), ᑲᔦ ᑯᑕᑭᓐᒃ.

2.3.2 ᒋᑭᐱᑎᓂᑲᑌᒃ ᑎᐸᒋᒥᑯᐧᐃᓐ ᐃᐃᐧᐁ ᐅᒋ 
‘ᑕᑯᓂᐧᐁᐧᐃᓂ ᑲᓇᓇᑲᒋᑐᒡ ᐊᐧᐃᔭ ᒪᒪᓂᐧᐃᓐ’ 
ᑲᐃᓇᑌᒃ ᑕᑯᓂᐧᐁᐧᐃᓂ ᑲᐱᒥᓂᔕᐊᒃ ᐃᐃᐧᐁ 
ᒪᒥᑐᓀᓐᒋᑲᓇᐱᓀᐧᐃ ᐅᓇᑯᓂᑫᐧᐃᓐ.

2.3.3 ᒋᓇᓇᑲᒋᒋᑲᑌᒃ ᑲᔦ, ᑭᔥᐱᓐ ᐃᔑ 
ᐊᓐᑕᐧᐁᓐᑕᐧᑲᒃ, ᒋᐅᔥᑭᒋᑲᑌᒃ ᐅᓇᔓᐧᐁᐧᐃᓐ 
ᑲᔦ ᒋᒥᐧᓇᒋᑲᑌᒃ ᐅᓇᑯᓂᑫᐧᐃᓀᓴᓐ ᒥᓯᐧᐁ 
ᑲᐃᔑ ᑎᐯᓐᒋᑲᓂᐧᐊᒃ ᑲᔦ ᐱᒥᐧᐃᒋᑫᐧᐃᓂᒃ 
ᒋᑭ ᑌᐱᓂᑲᑌᑭᐸᓐ ᐧᐁᐧᐁᓂ ᐧᐃᑐᑲᑫᐧᐃᓐ 
ᐃᐃᒪ UN ᑭᒋ ᒪᐧᐊᒋᐃᑎᐧᐃᓐ ᐅᒋ 
ᐅᒪᔥᑲᐧᐃᓯᐧᐃᓂᐧᐊ ᐊᐧᐃᔭᒃ ᑲᒪᑭᐱᒪᑎᓯᐧᐊᒡ.

2.3.4 ᒋᐅᓇᒋᑲᑌᒃ ᑲᔦ ᒋᐊᓄᑲᑌᒃ ᑫᐊᐸᑕᒃ 
ᐊᐧᐃᔭ ᑲᐊᓂ ᒥᓄᔭᒡ, ᑲᐃᔑ ᑭᒋ ᒪᑭᐃᑯᒡ 
ᐊᐧᐃᔭ ᐅᑕᑯᓯᐧᐃᓐ ᑫᐃᔑ ᐧᐃᒋᐃᓐᒡ ᑕᐱᔥᑯ 
ᑲᑭᐸᐧᑲᐅᓐᒡ ᐱᓇᒪ ᐊᑲᐧᐁ, ᑲᑭᒋᐧᐊᐱᓂᓐᒡ, 
ᐃᐃᐧᐁ ᑕᔥ ᒋᐃᓇᒋᑲᓂᐧᐊᒃ ᐅᓄ 
ᐃᔑᒋᑫᐧᐃᓇᓐ ᒋᑭ ᐊᐸᒋᒋᑲᑌᓯᓄᑭᓐ.

2.3.5 ᒋᐧᐃᒋᑲᐸᐧᐃᒋᑲᑌᒃ ᐧᐃᑐᑲᑫᐧᐃᓐ 
ᐃᑭ ᑲᒪᒥᑐᓀᓐᒋᑲᓇᐱᓀᐧᐊᒡ ᑲᔦ 
ᐅᑎᐯᓂᒪᑲᓂᐧᐊᓐ.

2.4 ᒋᑕᐸᓯᓂᑲᑌᒃ ᑲᐧᐊᐅᓴᒪᒋᒥᓐᐧᑕ ᑲᒪᒥᑐᓀᓐᒋᑲᓇᐱᓀᐧᐊᒡ ᐃᐃᒪ ᑎᐸᑯᓂᑫᐧᐃᓂᒃ ᑲᔦ ᒋᒥᓂᓐᐧᑕ 
ᐧᐃᒋᐃᐧᐁᐧᐃᓐ ᑲᓇᐃᓇᐧᑲᒃ, ᓇᓇᑕᐧᐃᐃᐧᐁᐧᐃᓐ ᑲᔦ ᐧᐃᒋᐃᑯᐧᐃᓐ ᐃᒪᓇᑫ ᑲᐃᔑ ᐱᓐᑎᑫᓭᐧᐊᒡ.
2.4.1 ᐊᐧᐊᔑᒣ ᒋᐸᑭᑎᓂᑲᑌᑭᓐ ᑭᑭᓄᐊᒪᑫᐧᐃᓇᓐ 

ᑫᐃᔑ ᐧᐃᒋᐃᓐᐧᑕ ᑲᒪᒥᑐᓀᓐᒋᑲᓇᐱᓀᐧᐊᒡ 
ᐃᒪᓇᑫ ᑭᐸᐧᑲᐅᑎᐧᐃᑲᒥᒃ, ᑕᑯ ᑲᔦ 
ᑎᐸᑯᓂᑫᐧᐃᑲᒥᒃ ᑲᐃᔑ ᑎᐸᑯᓂᓐᐧᑕ 
ᑲᒪᒥᑐᓀᓐᒋᑲᓇᐱᓀᐧᐊᒡ ᑲᔦ ᑯᑕᑭᔭᓐ 
ᐧᐃᒋᐃᐧᐁᐧᐃᓇᓐ ᑲᔦ ᐧᐃᒋᐃᑯᐧᐃᓇᓐ 
ᑲᒥᓐᓂᓐᑕ ᐅᔥᑲᑎᓴᒃ ᑲᔦ ᑭᒋᔭᐊᒃ.

2.4.2 ᒋᐸᑭᑎᓂᑲᑌᑭᓐ ᑲᐃᓇᐧᑲᑭᓐ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᐧᐁᐧᐃᓇᓐ, 
ᐊᓐᑕᐧᐃᐃᑎᐧᐃᓇᓐ ᑲᔦ ᐧᐃᒋᐃᑯᐧᐃᓇᓐ 
ᐃᒪᓇᑫ ᐅᔥᑲᑎᓴᒃ ᑲᔦ ᑭᒋᔭᐊᒃ 
ᑎᐸᑯᓂᑫᐧᐃᓂᒃ, ᑲᔦ ᒋᐅᒋ ᓇᓇᑲᒋᐃᓐᐧᑕ 
ᑫᒋᓇᒡ ᐧᐁᐧᐁᓂ ᒋᐊᔭᓂᒃ ᐧᐃᒋᐃᑯᐧᐃᓐ ᐊᐱ 
ᐸᑭᑎᓂᓐᐧᑕ ᑎᐸᑯᓂᑫᐧᐃᓂᒃ ᐊᐸᓀ ᑕᔥ ᐊᓂ 
ᑭᐧᐁᐧᐊᒡ ᐅᑕᔑᑫᐧᐃᓂᐧᐊ.

2.4.3 ᒋᑕᔑᓐᒋᑲᑌᑭᓐ ᑲᐃᔑ ᐊᔭᓯᒃ ᐧᐃᒋᐃᐧᐁᐧᐃ 
ᑭᑭᓄᐊᒪᑫᐃᐧᓇᓐ ᐃᑭ ᐅᔥᑲᑎᓴᒃ 
ᑲᔦ ᑭᒋᔭᐊᒃ ᑲᒪᒪᓂᐧᐊᒡ ᑲᔦ ᑲᑭᒋ 
ᒪᒥᑐᓀᓐᒋᑲᓇᐱᓀᐧᐊᒡ.

2.4.4 ᐊᐧᐊᔑᒣ ᒋᑭ ᐊᔭᑭᐸᓐ ᑫᐃᔑ 
ᐸᐸᒥᓯᒡ ᐃᐃᐧᐁ ‘ᑎᐸᑯᓂᑫᐧᐃᓂᒃ’ 
ᒪᒥᑐᓀᓐᒋᑲᓇᐱᓀᐧᐃᓐ ᑲᐃᔑ ᐊᓄᑲᑌᒃ ᒋᑭ 
ᐊᔭᑭᐸᓐ ᐧᐃᒋᐃᐧᐁᐧᐃᓐ, ᓇᓇᓐᑕᐧᐃᑎᐧᐃᓐ, 
ᑲᔦ ᐧᐃᒋᐃᑯᐧᐃᓇᓐ ᑫᒥᓂᓐᐧᑕ ᐃᐃᒪ 
ᑎᐸᓂᑫᐧᐃᑲᒥᑯᒃ.

2.4.5 ᒋᑭᑫᓐᑕᒧᐃᐧᑕ ᑕᑯᓂᐧᐁᐧᐃᓂᐧᐊᒃ, 
ᑎᐸᑯᓂᑫᐧᐃᑲᒥᑯᐧᐃ ᐊᓄᑭᐊᑲᓇᒃ ᒋᑭ 
ᓂᓯᑐᑕᒧᐧᐊᐸᓐ ᒪᒥᑐᓀᓐᒋᑲᓇᐱᓀᐧᐃᓐ 
ᑲᐃᔑᔥᑲᒪᑲᒃ ᑲᔦ ᐊᓂᓐ ᑫᐃᔑᒋᑫᐧᐊᒡ 
ᑭᔥᐱᓐ ᑫᑯᓐ ᐅᒋᔑᔭᐧᐊᒡ, ᑲᔦ ᒋᑭ 
ᑭᑫᓐᑕᒧᐧᐊᐸᓐ ᐧᐃᓐᑕᒪᑫᐧᐃᓐ ᑲᐸᑭᑎᓂᑲᑌᒃ 
ᐃᒪᓇᑫ ᑲᑕᓇᓄᑭᐧᐊᒡ ᐃᓇᑫᐃ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 3:
ᑲᓂᑲᓀᓐᑕᐧᑲᑭᓐ ᑲᔦ ᐊᔭᐧᑲᒥᑕᑯᓯᐧᐃᓇᓐ ᑫᐊᓄᑲᑌᑭᓐ

3.1 ᒋᑭ ᓇᓐᑭᓂᑲᑌᑭᐸᓐ ᑫᐃᔑ ᐸᐸᒥᓯᑲᓐᒋᑲᑌᒃ ᒪᒥᑐᓀᓐᒋᑲᓇᐱᓀᐧᐃᓐ ᑫᐃᔑ ᐸᒥᓂᑲᑌᒃ.
3.1.1 ᒋᑭ ᒪᔥᑲᐧᐊᑭᐸᓐ ᒪᒪᐧᐃ ᐧᐃᑐᑲᑫᐧᐃᓐ ᐃᐃᐧᐁ 

ᑫᐃᔑ ᐊᓄᑲᑌᒃ ᒪᒥᑎᓀᓐᒋᑲᓇᐱᓀᐧᐃᓐ 
ᐃᒪᓇᑫ ᐁᐧᐁᐧᓂ ᑫᐃᔑ ᐊᓄᑲᑕᒧᐧᐊᒡ, 
ᒋᐸᑭᑎᓇᑲᓂᐧᐃᒡ ᔓᓂᔭ, ᑲᔦ 
ᒋᑭᑭᓄᐊᒪᑲᓂᐧᐊᒃ ᐅᐅᐧᐁ ᑎᓄ ᑫᑭᐃᔑ 
ᑭᑫᓐᒋᑲᑌᑭᐸᓐ.

3.1.2 ᒋᒪᒪᐧᐃᓂᑲᑌᑭᓐ ᑫᑐᒋᑲᑌᒃ ᐊᐧᐃᔭ ᑲᐊᓂ 
ᒥᓄᔭᒡ ᐃᐃᒪ ᒪᒥᑐᓀᓐᒋᑲᓇᐱᓀᐧᐃ 
ᐸᒥᐃᐧᐁᐧᐃᓂᒃ, ᒋᑕᑯᓇᑲᓂᐧᐃᐧᐊᒡ 
ᑲᒪᒥᑐᓀᓐᒋᑲᓇᐱᓀᐧᐊᒡ ᑲᔦ 
ᐅᑎᐯᓂᒪᑲᓂᐧᐊᓐ ᐃᐃᒪ ᐅᓇᒋᑫᐧᐃᓂᒃ, ᑲᔦ 
ᒋᑭᑭᓄᐊᒪᑲᓂᐧᐊᒃ ᐊᓂᓐ ᑫᐃᔑ ᐧᐃᒋᐃᑎᓱᒡ 
ᐊᐧᐃᔭ ᑲᔦ ᐃᑭ ᑯᑕᑭᔭᒃ ᑲᐅᒋ ᐧᐃᒋᐃᑯᐧᐊᒡ.

3.1.3 ᒋᒪᑕᓄᑲᒋᑌᑭᓐ ᑫᐱᒥᓂᔕᐃᑲᑌᑭᓐ 
ᑫᐃᔑ ᓇᓇᑲᒋᐃᓐᐧᑕ, ᐧᐃᒋᐃᐧᐁᐧᐃᓇᓐ, 
ᓇᓇᓐᑕᐧᐃᐃᑎᐧᐃᓇᓐ ᑲᔦ ᐧᐃᒋᐃᑯᐧᐃᓇᓐ 
ᐃᑭ ᑲᒪᒥᑐᓀᓐᒋᑲᓇᐱᓀᐧᐊᒡ ᑲᔦ 
ᑫᑯᓇᓐ ᑲᓴᑲᐱᓀᐃᑯᐧᐊᒡ ᑲᔦ ᑲᑲᐧᑫ 
ᓂᔑᐧᐊᓇᒋᐃᑎᓱᐧᐊᒡ, ᐃᑭ ᒪᔭ ᑲᑭᒋ 
ᑲᐧᑲᑕᑲᐱᓀᐧᐊᒡ ᐅᑕᑯᓯᐧᐃᓂᐧᐊ.

3.1.4 ᒋᐅᒋ ᓇᓇᑲᒋᒋᐃᓐᐧᑕ 
ᑲᒪᒥᑐᓀᓐᒋᑲᓇᐱᓀᐧᐊᒡ ᒋᑭ ᑌᐱᓇᒧᐧᐊᐸᓐ 
ᐧᐃᒋᐃᑯᐧᐃᓐ ᑲᔦ ᐧᐁᐧᐁᓂ ᒋᐅᒋ 
ᓇᓇᑲᒋᐃᓐᐧᑕ ᐊᑯᓯᐧᐃ ᐸᒥᐃᑯᐧᐃᓐ.

3.1.5 ᒋᐊᐸᑕᒃ ᐅᔥᑭ ᐊᐸᒋᑕᑲᓐ ᒋᐅᒋ ᐊᓄᑲᑌᒃ 
ᐧᐃᑕᓄᑭᒥᑎᐧᐃᓐ, ᐊᐧᐊᔑᒣ ᒋᑭ ᑌᐱᓇᒧᐧᐊᐸᓐ 
ᐧᐃᒋᐃᐧᐁᐧᐃᓇᓐ, ᑲᔦ ᒋᐧᐃᑐᑲᐧᐃᓐᐧᑕ ᑫᐃᔑ 
ᐧᐃᒋᐃᑎᓱᐧᐊᒡ ᐃᑭ ᑲᒪᒥᑐᓀᓐᒋᑲᓇᐱᓀᐧᐊᒡ.

3.2 ᐊᐧᐊᔑᒣ ᒋᑭ ᐸᑭᑎᓂᑲᑌᑭᐸᓐ ᑲᔦ ᑫᐃᔑ ᐊᓄᑲᑌᒃ ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᐧᐁᐧᐃᓇᓐ 
ᐃᒪᓇᑫ ᑕᔑᑫᐧᐃᓂᒃ ᐃᑭ ᑲᑭᓇ ᑲᐊᐱᑕᑎᓯᐧᐊᒡ ᐊᐧᐃᔭᒃ.
3.2.1 ᐊᐧᐊᔑᒣ ᒋᐸᑭᑎᓂᑲᑌᑭᓐ ᐧᐃᒋᐃᐧᐁᐧᐃ 

ᐊᐸᒋᑕᑲᓇᓐ ᑫᐅᒋ ᐧᐃᒋᒋᑲᑌᑭᓐ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᑯᐧᐃᓇᓐ 
ᐃᒪᓇᑫ ᑕᔑᑫᐧᐃᓂᒃ ᐃᑭ ᑲᑭᓇ ᐊᐃᐧᔭ 
ᑲᐊᐱᑕᑎᓯᐧᐊᒡ ᑲᐃᓇᐱᓀᐧᐊᒡ.

3.2.2 ᐊᐧᐊᔑᒣ ᒋᑭ ᐅᓂᔑᔑᑭᐸᓐ ᐃᐧᒋᐃᑯᐧᐃᓐ 
ᑲᐃᔑ ᐊᓄᑲᑌᒃ ᑲᔦ ᒪᒪᐧᐃ ᐧᐃᑐᑲᑫᐧᐃᓐ 
ᐃᐃᒪ ᑲᔦ ᒥᓯᐧᐁ ᒪᒥᑐᓀᓐᒋᑲᓇᐱᓀᐧᐃᓐ, 
ᒥᓄᔭᐧᐃᓐ, ᑲᓴᑭᓂᐧᐁᒪᑲᑭᓐ ᐊᑯᓯᐧᐃᓇᓐ 
ᑲᔦ ᑯᑕᑭᔭ ᐧᐃᒋᐃᑯᐧᐃᓇᓐ ᑲᐊᐸᒋᑐᐧᐊᒡ 
ᑲᑭᓇ ᐊᐧᐃᔭᒃ ᑲᐊᐱᑕᑎᓱᐧᐊᒡ, ᑲᔦ 
ᒋᐅᓐᒋᑕᒪᑲᓂᐧᐊᒃ ᐊᐸᒋᑕᑲᓇᓐ ᑲᔦ 
ᐧᐃᒋᐃᑯᐧᐃᓇᓐ ᑫᐃᔑ ᐱᒥᐧᐃᒋᑲᑌᒃ ᐅᐅᐧᐁ.

3.2.3 ᒋᐅᓇᒋᑲᑌᑭᓐ ᐊᓂᓐ ᒥᓂᒃ ᑫᐱᐅᐧᐊᒡ 
ᐃᒪᓇᑫ ᑕᔑᑫᐧᐃᓂᒃ ᒪᒥᑐᓀᓐᒋᑲᓇᐱᓀᐧᐃ 
ᐧᐃᒋᐃᑯᐧᐃᓐ ᑲᐊᓐᑕᐧᐁᓐᑕᒧᐧᐊᒡ ᐃᑭ ᑲᑭᓇ 
ᐊᐧᐃᔭᒃ ᑲᑕᑕᓱᐱᐳᓀᐧᐊᒡ.

3.2.4 ᐊᐧᐊᔑᒣ ᒋᑭ ᐊᔭᑭᐸᓐ ᑭᐧᐊᔥᐧᑫ 
ᒪᔥᑭᑭᐧᐃᓂ ᑲᐅᒋ ᓇᓇᑲᒋᐊᒋᓐ ᑲᔦ ᑲᐃᔑ 
ᑲᑲᓄᔑᐧᐊᓂᐧᐊᒃ ᑲᐸᑭᑎᓇᒧᐧᐊᒡ ᐅᐅᐧᐁ 
ᐧᐃᒋᐃᐧᐁᐧᐃᓐ ᐊᓂᓐ ᑫᐃᔑ ᐅᓂᔑᔑᒃ 
ᐊᐧᐃᔭ ᑫᐃᔑ ᐃᐧᒋᐃᐊᑲᓂᐧᐃᒡ.

3.2.5 ᒋᓂᑲᑌᓂᑲᑌᑭᓐ ᔓᓂᔭ ᑲᑭᐱᔥᑭᑫᒡ 
ᐃᑭ ᐊᐱᓄᒋᔕᒃ ᑲᔦ ᐅᔥᑲᑎᓴᒃ ᑲᔦ 
ᐅᑎᐯᓐᒋᑫᐧᐃᓂᐧᐊ ᑲᑲᐧᑫ ᑌᐱᓇᒧᐧᐊᒡ ᒋᑭ 
ᐧᐊᐸᒪᐧᐊᒡ ᑭᐧᐊᔥᐧᑫ ᒪᔥᑭᑭᐧᐃᓂᓂᐧᐊᓐ ᑲᔦ 
ᑲᐃᔑ ᐱᒥᑲᑲᓄᓂᐧᑕ.

3.3 ᐊᐧᐊᔑᒣ ᒋᑭ ᐸᑭᑎᓂᑲᑌᑭᐸᓐ ᓇᐧᐊᒡ ᑲᓴᓇᑲᒃ ᐧᐃᒋᐃᐧᐁᐧᐃᓐ ᓇᓇᓐᑕᐃᐧᐁᐧᐃᓐ, ᑲᔦ 
ᐧᐃᒋᐃᑯᐧᐃᓇᓐ ᑲᐊᓐᑕᐧᐁᓐᑕᒧᐧᐊᒡ ᐃᑭ ᑲᑭᒋ ᒪᒥᑐᓀᓐᒋᑲᓇᐱᓀᐧᐊᒡ ᑫᒪ ᑲᑭ ᐧᐃᒋᐊᑲᓂᐧᐃᓯᐧᑲ 
ᐅᐅᐧᐁ ᑲᐃᓇᐱᓀᐧᐊᒡ.
3.3.1 ᒋᐅᓇᒋᑲᑌᑭᓐ ᑫᐃᔑ ᐧᑲᔭᓐᑕᑭᓐ ᐧᐃᓐᑫ 

ᑲᓴᓇᑲᑭᓐ, ᑲᒪᔥᑲᐧᐊᑌᑭᓐ ᑲᔦ ᑲᐃᔥᐸᑭᓐ 
ᓇᓇᓐᑕᐧᐃᐃᐧᐁᐧᐃᓇᓐ, ᑲᔦ ᐧᐃᒋᐃᑯᐧᐃᓇᓐ 
ᐃᑭ ᐊᐧᐃᔭᒃ ᐯᐸᑲᓐ ᑲᑕᓱ ᐱᐳᓀᐧᐊᒡ ᑲᑭᒋ 
ᒪᒥᑐᓀᓐᒋᑲᓇᐱᓀᐧᐊᒡ.

3.3.2 ᒋᓇᒋᑲᑌᑭᓐ ᐊᐧᐃᔭ ᑲᐊᓂ ᒥᓄᔭᒡ ᑲᔦ 
ᑫᐅᒋ ᒥᓄᐱᒪᑎᓯᒡ ᐅᓇᑯᓂᑫᐧᐃᓀᓴᓐ 
ᑲᔦ ᐃᔑᒋᑫᐧᐃᓇᓐ ᐃᐃᒪ ᐧᐃᓐᑫ 
ᑲᓴᓇᑲᑭᓐ, ᑲᒪᔥᑲᐧᐊᑌᑭᓐ ᑲᔦ ᑲᐃᔥᐸᑭᓐ 
ᓇᓇᓐᑕᐧᐃᐃᐧᐁᐧᐃᓇᓐ ᒪᒥᑐᓀᓐᒋᑲᓇᐱᓀᐧᐃ 
ᐧᐃᒋᐃᐧᐁᐧᐃᓇᓐ.

3.3.3 ᒋᑭᑭᓄᐊᒪᑲᓂᐧᐊᒃ ᐧᐃᒋᐃᑯᐧᐃᓇᓐ ᐊᐱ 
ᐊᐧᐃᔭ ᑲᓴᑲᐊᒃ ᐃᐃᒪ ᐧᐃᓐᑫ ᑲᐃᔑ ᓴᑲᓇᑲᒃ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᐧᐁᐧᐃᓂᒃ, ᑕᑯ 
ᑲᔦ ᒋᐅᒋ ᓇᓇᑲᒋᐃᓐᐧᑕ ᑭᐃᔥᐧᑲ ᐸᑭᑎᓂᐧᑕ 
ᐊᑯᓯᐧᐃᑲᒥᑯᒃ ᑲᔦ ᒋᑭ ᑌᐱᓇᒧᐧᐊᐸᓐ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᐧᐁᐧᐃᓇᓐ 
ᐃᒪᓇᑫ ᐅᑕᔑᑫᐃᐧᓂᐧᐊ.

3.3.4 ᒋᑕᔑᒋᑲᑌᑭᓐ ᑲᑭᐱᔥᑫᒪᑲᑭᓐ ᑕᐱᑕ ᑲᐃᔑ 
ᒥᓇᑲᓂᐧᐃᓯᐧᑲ ᒪᔥᑭᑭᓐ ᑫᐊᐸᒋᑐᐧᐊᒡ.

3.3.5 ᒋᓂᑲᑌᓂᑲᑌᑭᓐ ᑲᑭᐸᑯᔥᑭᑫᒪᑲᑭᓐ ᐃᓂ 
ᑲᐃᔑ ᐊᔭᓐᒋᓭᑭᓐ ᐊᐱᓄᒋᔥ, ᐅᔥᑲᑎᔥ 
ᑲᔦ ᑭᒋᔭᐊᒃ ᐅᒪᒥᑐᓀᓐᒋᑲᓇᐱᓀᐧᐃ 
ᐧᐃᒋᐃᑯᐧᐃᓂᐧᐊ.

3.3.6 ᐊᐧᐊᔑᒣ ᒋᐅᓂᔑᔑᒃ ᒪᒪᐤ ᐧᐃᑐᑲᑫᐧᐃᓐ 
ᑲᐅᒋ ᐧᐃᒋᐊᑲᓂᐧᐃᐧᐊᒡ ᐃᑭ 
ᑲᒪᒥᑐᓀᓐᒋᑲᓇᐱᓀᐧᐊᒡ ᑕᑯ ᑲᔦ ᐊᐱᒋ 
ᑲᐊᔕᐧᐊᑎᓯᓯᐧᑲ ᑫᒪ ᐅᐧᐃᓐᑎᐱᐧᐊ ᑲᐃᔑ 
ᐊᑯᓯᐧᐊᒡ, ᑲᔦ ᐊᐧᐊᔑᒣ ᒋᑭ ᑭᑫᓐᑕᑲᐧᑭᐸᓐ 
ᑫᐃᔑᒋᑲᓂᐧᐊᒃ ᑲᔦ ᐃᐃᐧᐁ ᑭᑫᓐᑕᒪᐧᐃᓐ ᒋᑭ 
ᐊᔭᑭᐸᓐ ᐧᐁᐧᐁᓂ ᒋᑭ ᐧᐃᒋᐃᓐᐧᑕᐸᓐ ᐅᐅᐧᐁ 
ᐧᐃᒋᐃᐧᐁᐧᐃᓐ ᑲᐊᐸᒋᑐᐧᐊᒡ.

3.3.7 ᒋᐅᓂᔑᔑᒃ ᐧᐃᑐᑲᑫᐧᐃᓐ ᑲᐱᒥᐧᐃᑕᒪᐧᐃᓐᐧᑕ 
ᑲᒪᒥᑐᓀᓐᒋᑲᓇᐱᓀᐧᐊᒡ ᐃᐃᐧᐁᓂ 
ᑲᐃᔑᐅᓇᑭᓐᒋᑲᑌᓂᒃ ᒪᒥᑐᓀᓐᒋᑲᓇᐱᓀᐧᐃ 
ᐃᓇᐱᓀᐧᐃᓇᓐ (‘ᑲᒪᒪᐧᐃ ᐃᓇᐱᓇᓂᐧᐊᒃ 
ᐊᑯᓯᐧᐃᓇᓐ’).

3.4 ᒋᓂᓯᑕᐧᐃᓂᑲᑌᑭᓐ ᐃᑭ ᑲᐅᒋ ᐧᐊᐧᐃᒋᐃᑎᐧᐊᒡ ᐧᐃᓐᑫ ᐃᓴᓐ ᐁᑭᒋᓀᓐᑕᐧᑲᒃ ᐃᐃᒪ 
ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃ ᐧᐃᒋᐃᐧᐁᐧᐃᓂᒃ.
3.4.1 ᐊᐧᐊᔑᒣ ᒋᑭ ᐊᔭᑭᐸᓐ ᑫᐃᔑᒋᑲᓂᐧᐊᒃ 

ᐃᒪᓇᑫ ᑲᐅᒋ ᒪᒪᐧᐃ ᐧᐃᒋᐃᑎᐧᐊᒡ 
ᐅᓇᒋᑫᐧᐃᓐ ᐃᐃᒪ ᑲᐃᔑ ᑎᐱᓇᐧᐁ 
ᐅᐧᑲᐱᐧᐊᒡ, ᐧᐃᒋᐃᐧᐁᐧᐃ ᐱᒥᐧᐃᒋᑫᐧᐃᓇᓐ ᑲᔦ 
ᐃᑭ ᑲᐅᒋ ᐊᔑᑕᑭᓱᐧᐊᒡ ᐃᓇᑫᐃ.

3.4.2 ᐊᐧᐊᔑᒣ ᒋᑭ ᐊᔭᑭᐸᓐ ᑲᐅᒋ ᐊᐧᐃᒋᐃᑎᐧᐊᒡ 
ᑫᑭ ᐊᐸᒋᑐᐧᐊᐸᓐ ᑎᐯᓐᒋᑫᐧᐃᓇᓐ.

3.4.3 ᒋᐅᓇᑌᑭᓐ ᒥᓯᐧᐁᑲᒥᒃ ᑲᐊᐸᑕᑭᓐ 
ᑲᐱᒥᓂᔕᐃᑲᑌᑭᓐ ᐃᐃᐧᐁ ᑲᐅᒋ 
ᐊᐧᐃᒋᐃᑎᓇᓂᐧᐊᒃ, ᐃᐃᒪ ᑲᔦ ᒋᐅᒋ 
ᐧᐃᑐᑲᐧᐃᐧᐁᐧᐊᒡ ᐃᑭ ᑯᑕᑭᔭᓐ ᒪᒋᑕᐧᐃᓇᓐ.

3.5 ᐊᐧᐊᔑᒣ ᒋᑭ ᑌᐱᓇᒧᐧᐊᐸᓐ ᑲᐯᔑᐧᐃᓇᓐ ᒋᐅᒋ ᐧᐃᒋᐃᓐᐧᑕ, ᑲᔦ ᑫᐅᑕᑎᓯᐧᐊᒡ, ᐊᓄᑭᐧᐃᓐ, 
ᑲᔦ ᑭᑭᓄᐊᒪᑫᐧᐃᓐ ᐃᑭ ᐊᐧᐃᔭᒃ ᑲᒪᒥᑐᓀᓐᒋᑲᓇᐱᓀᐧᐊᒡ, ᑲᔦ ᓂᐱᐧᐊ ᒋᑭ ᐊᓂ 
ᐧᐃᒋᑲᐸᐧᐃᒋᑲᑌᑭᐸᓂᓐ ᑎᐯᓐᒋᑫᐧᐃᓇᓐ.
3.5.1 ᐊᐧᐊᔑᒣ ᒋᐧᑲᔭᓐᑕᑭᓐ ᑫᐅᓂᔑᔑᒃ, 

ᑫᒪᔥᑲᐧᐊᑭᓐ ᒋᓭᑭᓯᓇᓂᐧᐊᓯᓄᒃ, 
ᑫᐊᓐᑭᑌᓯᓄᒃ ᑲᐯᔑᐧᐃᓇᓐ ᐃᑭ ᑫᐅᒋ 
ᐧᐃᒋᐃᓐᐧᑕ ᑲᒪᒥᑐᓀᓐᒋᑲᓇᐱᓀᐧᐊᒡ.

3.5.2 ᓇᐧᐊᒡ ᒋᑭ ᑭᒋ ᐧᐃᒋᐊᑲᓂᐧᐃᐸᓐ 
‘ᑲᐯᔑᐧᐃᓐ ᓂᑲᓐ’ ᒋᑭ ᒥᓂᓐᐧᑕᐸᓐ 
ᐃᑭ ᑲᐅᑲᐯᔑᐧᐃᓂᓯᐧᑲ ᐃᑭ 
ᑲᒪᒥᑐᓀᓐᒋᑲᓇᐱᓀᐧᐊᒡ.

3.5.3 ᓇᐧᐊᒡ ᓂᐱᐧᐊ ᒋᐊᔭᒃ ᐧᐃᒋᑲᐸᐧᐃᑕᑎᐧᐃᓐ 
ᐃᑭ ᑲᒪᒥᑐᓀᓐᒋᑲᓇᐱᓀᐧᐊᒡ ᒋᑭ 
ᑭᑭᓄᐊᒪᑯᓯᐧᐊᒡ ᑲᔦ ᒋᑭ ᒥᑲᒧᐧᐊᐸᓐ 
ᐊᓄᑭᐧᐃᓐ.

3.5.4 ᒋᐊᔭᒃ ᑭᑭᓄᐊᒪᑫᐧᐃᓇᓐ ᐃᑭ ᑲᒪᑭᓯᐧᐊᒡ 
ᒋᑭ ᑌᐱᓇᒧᐧᐊᐸᓐ ᑲᐊᓐᑕᐧᐁᓐᑕᒧᐧᐊᒡ 
ᐃᑭ ᑲᒪᒥᑐᓀᓐᒋᑲᓇᐱᓀᐧᐊᒡ ᑲᔦ 
ᒋᓂᑲᑌᓂᑲᑌᓂᑭᓐ ᑲᑭᐱᔥᑲᑯᐧᐊᒡ ᔓᓂᔭᐧᐃ 
ᑫᑯᓇᓐ ᑲᑲᐧᑫ ᑭᐧᐁ ᐊᓄᑭᐧᐊᒡ ᑫᒪ ᐃᐃᒪ 
ᑭᑭᓄᐊᒪᑯᐧᐃᓂᒃ.

3.5.5 ᒋᐧᐃᒋᐃᓐᐧᑕ ᐅᐸᒥᓂᑫᒃ ᔓᓂᔭᐧᐃ 
ᐧᐃᒋᐃᑯᐧᐃᓐ, ᐊᐧᐊᔑᒣ ᒋᐊᔭᑭᐸᓐ 
ᑲᐸᒥᓇᑲᓂᐧᐃᐧᐊᒡ ᑲᒪᑭ ᐱᒪᑎᓯᐧᐊᒡ, 
ᑲᔦ ᓇᐧᐊᒡ ᒋᓴᓇᑲᓯᓄᑭᓐ ᐊᓄᑭᐧᐃ 
ᐅᓇᑯᑫᐧᐃᓀᓴᓐ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 4:
ᑲᓂᑲᓀᓐᑕᐧᑲᑭᓐ ᑲᔦ ᐊᔭᐧᑲᒥᑕᑯᓯᐧᐃᓇᓐ ᑫᐊᓄᑲᑌᑭᓐ

4.1 ᒋᒥᐧᓇᒋᑲᑌᑭᓐ ᒪᒥᑐᓀᓐᒋᑲᓂ ᒥᓄᔭᐧᐃ ᐅᓇᒋᑫᐧᐃᓇᓐ ᑲᑲᐧᑫ ᐧᐃᑕᓄᑭᒥᓐᐧᑕ ᒋᐅᓂᔑᔑᓂᒃ ᑲᐃᔑ 
ᑲᐯᔑᐧᐊᒡ ᑲᔦ ᒋᐅᒋ ᒥᓄᐱᒪᑎᓯᐧᐊᒡ.
4.1.1 ᒋᔑᓐᑭᒪᑲᓂᐧᐃᐧᐊᒡ ᐧᐁᑭᒪᐧᐊᑎᓯᐧᐊᒡ 

ᑲᓂᑲᓂᑕᒪᑫᐧᐊᒡ ᒋᓂᑲᓀᓐᑕᒧᐧᐊᒡ 
ᐧᐃᑕᓄᒥᑎᐧᐃᓐ ᓇᐧᐊᒡ ᒋᑭ ᑕᐸᓯᓭᑭᐸᓐ 
ᑕᐸᓭᓂᒥᐧᐁᐧᐃᓐ ᐃᐃᒪ ᑲᐃᔑ ᑲᐯᔑᐧᐊᒡ, 
ᑲᔦ ᑕᔥ ᒋᐅᓂᔑᔑᒃ ᒪᒥᑐᓀᓐᒋᑲᓂ 
ᒥᓄᔭᐧᐃᓐ.

4.1.2 ᒋᐊᐸᑕᒃ ‘ᒥᓄᔭᐧᐃᓐ ᑕᐱᑕ ᒋᐃᔑ 
ᑲᓇᐧᐊᐸᓐᒋᑲᑌᑭᓐ’ ᒋᑫᒋᓇᐅᓇᓂᐧᐊᒃ 
ᐃᐃᐧᐁ ᐅᔥᑭ ᒪᒥᑐᓀᓐᒋᑲᓂ ᒥᓄᔭᐧᐃ 
ᐅᓇᑯᓂᑫᐧᐃᓀᓴᓐ ᑲᔦ ᐱᒥᐧᐃᒋᑫᐧᐃᓇᓐ ᒋᐅᒋ 
ᑕᐸᓯᔥᑲᒃ ᑕᐸᓭᓐᒋᑫᐧᐃᓐ ᑲᔦ ᒋᐅᓂᔑᔑᒃ 
ᒪᒥᑐᓀᓐᒋᑲᓂ ᒥᓄᔭᐧᐃᓐ ᒋᐅᒋ ᒥᓄᓭᐧᐊᒡ 
ᒥᓯᐧᐁ.

4.1.3 ᓇᐧᐊᒡ ᒋᒪᔥᑲᐧᐊᑌᒃ ᒪᐧᐊᓐᑐᐱᐃᑫᐧᐃᓐ ᑲᔦ 
ᓇᓇᓐᑕᐧᐃ ᑭᑫᓐᒋᑫᐧᐃᓐ ᒋᐅᓇᒋᑲᑌᑭᓐ 
ᓇᐧᐊᒡ ᐧᐁᐧᐁᓂ ᒋᑭ ᓂᓯᑐᒋᑲᑌᑭᐸᓐ 
ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᐃᔑ 
ᐊᓐᑕᐧᐁᓐᑕᒧᒪᑲᒃ ᑲᔦ ᐃᐃᐧᐁ ᒋᒪᔥᑲᐧᐊᑭᓐ 
ᑲᐸᑎᓇᑎᑭᓐ ᑲᐃᔑ ᐸᐸᑲᓂᓯᓇᓂᐧᐊᒃ.

4.2 ᒋᐅᓂᔑᔑᒃ ᒪᒥᑐᓀᓐᒋᑲᓂ ᒥᓄᔭᐧᐃ ᐧᐃᒋᐃᐧᐁᐧᐃᓇᓐ ᑲᔦ ᐧᐃᒋᐃᑯᐧᐃᓇᓐ ᐃᑭ ᑲᐱᐊᓐᑕᑭᐧᐊᒡ, 
ᑲᐱᑕᐧᑲᒧᐧᐊᒡ, ᐸᑲᓐ ᐊᓂᔑᓇᐯᒃ ᑲᔦ ᐊᐱᒋ ᑲᐧᐊᐧᐁᓄᒋᓭᓯᐧᑲ ᑲᐱᒥᐧᐃᑐᐧᐊᒡ.
4.2.1 ᓇᐧᐊᒡ ᓂᐱᐧᐊ ᒋᐊᐸᑕᒃ ᑲᐃᔑ 

ᑲᓇᐧᐊᐸᓐᒋᑲᑌᑭᓐ ᑲᐃᔑ ᐸᐸᑲᓂᓯᓇᓂᐧᐊᒃ 
ᑲᐃᔑ ᑭᑫᓐᑕᓯᐧᑲ ᑲᔦ ᑫᐃᔑ 
ᓇᓂᒋᑲᒋᑲᑌᑭᓐ ᐃᓇᑎᓯᐧᐃᓇᓐ, ᑕᑯ 
ᑲᔦ ᐃᐃᒪ ᑲᐸᑭᑎᓇᒧᐧᐊᒡ ᐧᐃᒋᐃᑯᐧᐃ 
ᑭᑭᓄᐊᒪᑫᐧᐃᓇᓐ ᑲᔦ ᑲᑭᒋ ᓇᑲᒋᑐᐧᐊᒡ 
ᐅᐱᒥᐧᐃᒋᑫᑕᒪᑫᒃ.

4.2.2 ᐊᐧᐊᔑᒣ ᒋᑭ ᑌᐱᓂᑲᑌᑭᓐ ᐧᐃᓐᑕᒪᑫᐧᐃᓇᓐ 
ᑲᔦ ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᐧᐁᐧᐃᓇᓐ, 
ᐊᓐᑕᐧᐃᐃᐧᐁᐧᐃᓇᓐ ᑲᔦ ᐧᐃᒋᐃᑯᐧᐃᓇᓐ ᐃᓂ 
ᑲᐸᑎᓇᑭᓐ ᐃᔑᑭᔑᐧᐁᐧᐃᓇᓐ.

4.2.3 ᓇᐧᐊᒡ ᒋᐅᓂᔑᔑᒃ ᑲᐃᔑ ᓇᓇᑲᒋᒋᑲᑌᒃ 
ᐊᓂᔑᓇᐯ ᑭᑫᓐᑕᒪᐧᐃᓐ, ᐃᓇᑎᓯᐧᐃᓇᓐ 
ᑲᔦ ᐅᑐᑕᒧᐧᐃᓂᐧᐊ ᒋᑭ ᐅᒋ ᑕᔑᓐᒋᑲᑌᑭᓐ 
ᒪᒥᑐᓀᓐᒋᑲᓇᐱᓀᐧᐃᓇᓐ, ᑲᔦ ᒋᑭ ᐅᒋ 
ᐧᐃᒋᐃᐧᓐᐧᑕ ᐊᐧᐊᔑᒣ ᐃᑭ ᑲᐊᓄᑭᐧᐊᒡ.

4.2.4 ᒋᐧᐃᒋᑲᐸᐧᐃᑕᐧᐃᓐᐧᑕ ᑲᐱ ᐊᓐᑕᑭᐧᐊᒡ, 
ᑲᐱᑕᐧᑲᒧᐧᐊᒡ, ᑲᐸᐸᑲᓂᓯᐧᐊᒡ ᐊᐧᐃᔭᒃ 
ᑲᔦ ᐃᑭ ᐊᐱᒋ ᑲᐧᐊᐧᐁᓄᒋᓭᓯᐧᑲ 
ᑲᐊᓄᑲᐧᐊᐧᐊᒡ ᒪᒋᑕᐧᐃᓇᓐ ᒋᓇᓇᑲᒋᑐᐧᐊᒡ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᑯᐧᐃᓇᓐ ᑲᔦ 
ᒪᔥᑲᐧᐃᓯᐧᐃᓇᓐ ᑲᔦ ᒋᐊᓄᑲᑌᑭᓐ ᐃᐃᒪ 
ᑲᓂᑲᓀᓐᑕᐧᑲᑭᓐ, ᒋᐧᐃᑕᓄᑭᒥᓐᐧᑕ ᐃᐃᒪ 
ᑲᑕᓇᓄᑭᐧᐊᒡ ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᔦ 
ᑯᑕᑭᔭᓐ ᐧᐃᒋᐃᑯᐧᐃ ᐱᒥᐧᐃᒋᑫᐧᐃᓇᓐ.

4.2.5 ᒋᐅᓇᒋᑲᑌᑭᓐ ᑲᔦ ᒋᐊᓄᑲᑌᑭᓐ 
ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃᓐ 
ᐅᓇᒋᑫᐧᐃᓇᓐ ᐃᐃᒪ ᒥᓯᐧᐁ ᐊᑭᐧᐃ 
ᑎᐯᓐᒋᑫᐧᐃᓂᒃ ᒋᓇᓇᑲᒋᒋᑲᑌᑭᓐ 
ᒪᒥᑐᓀᓐᒋᑲᓇᐱᓀᐧᐃ ᐧᐃᒋᐃᑯᐧᐃᓇᓐ 
ᑲᐊᓐᑕᐧᐁᓐᑕᒧᐧᐊᒡ ᐃᑭ ᑲᐱᐊᓐᑕᑭᐧᐊᒡ, 
ᑲᐱᑕᐧᑲᒧᐧᐊᒡ, ᑲᐸᐸᑲᓀᓯᐧᐊᒡ ᐊᐧᐃᔭᒃ ᑲᔦ 
ᐃᑭ ᐊᐱᒋ ᑲᐧᐊᐧᐁᓄᒋᓭᓯᐧᑲ ᑲᐊᓄᑲᐧᐊᐧᐊᒡ 
ᒪᒋᑕᐧᐃᓇᓐ, ᑫᐧᐃᓂᐧᐊ ᒋᐅᒋ ᐧᐃᒋᐧᑕᐧᐊᒡ.

4.3 ᒋᒥᑲᒋᑲᑌᑭᓐ ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᓇᓇᑭᔥᑭᑲᑌᑭᓐ ᑭᐧᐁᑎᓄᒃ ᑕᔑᑫᐧᐃᓇᓐ ᑲᔭᑭᓐ.
4.3.1 ᒋᑭᑲᐧᑫ ᐊᓐᑎᓂᑲᑌᑭᓐ ᑲᐊᐱᒋ 

ᑲᐧᑲᑕᑭᓇᐧᑲᑭᓐ ᑲᐯᔑᐧᐃᓇᓐ ᒪᑭᔕᐧᑫ ᐃᒪᓇᑫ 
ᑲᐅᒋᓭᒃ ᒪᒥᑐᓀᓐᒋᑲᓇᐱᓀᐧᐃᓐ, ᑕᐱᔥᑯ 
ᑲᐅᓴᒥ ᐸᑎᓂᓇᓂᐧᐊᒃ ᑫᒪ ᑲᑌᐱᓭᓯᐧᑲ 
ᑲᐯᔑᐧᐃᓇᓐ, ᑲᔦ ᑲᐊᔭᓯᐧᑲ ᑲᐸᔦᑲᑲᒥᓂᒃ 
ᓂᐱ ᑲᔦ ᑲᑌᐱᑎᐸᐊᓯᐧᑲ ᒥᒋᒻ ᐅᓴᒻ ᓂᐱᐧᐊ 
ᑲᐃᓇᓐᑭᑌᒃ.

4.3.2 ᒋᐅᓇᒋᑲᑌᑭᓐ ᔓᓂᔭᓐ ᑲᐊᓐᑐᑕᒪᓂᐧᐊᒃ 
ᐅᔑᐱᐃᑲᓐ ᒋᐅᔑᐱᐃᑲᑌᑭᓐ ᐃᐃᐧᐁ 
ᑲᐃᔑᓭᒃ ᐧᐃᒋᐃᑯᐧᐃᓐ ᑲᐸᑭᑎᓂᑲᑌᒃ 
ᑭᐧᐁᑎᓄᒃ ᑲᔭᑭᓐ ᑕᔑᑫᐧᐃᓇᓐ ᐃᐃᐧᐁ ᒋᐅᒋ 
ᐧᐃᒋᒋᑲᑌᒃ ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃ 
ᐧᐃᒋᐃᐧᐁᐧᐃᓇᓐ, ᓇᓇᓐᑕᐧᐃᐃᑎᐃᐧᓇᓐ, ᑲᔦ 
ᐧᐃᒋᐃᑯᐧᐃᓇᓐ ᒋᑭ ᐧᐊᓂᑫᓐᒋᑲᑌᓯᓄᑭᓐ 
ᐧᐁᐧᐁᓂ ᒋᐱᒥᐧᐃᒋᑲᑌᑭᓐ.

4.3.3 ᒋᓇᐅᒋᑲᑌᑭᓐ ᑲᐯᔑᐧᐃᓐ ᑲᔦ ᑯᑕᑭᔭᓐ 
ᐅᓇᒋᑫᐧᐃᓇᓐ ᑫᐅᒋ ᓇᓇᑲᑕᐧᐁᓐᑕᒧᐧᐊᒡ 
ᒪᒥᑐᓀᓐᒋᑲᓂ ᒥᓄᔭᐧᐃᓐ ᐧᐃᒋᐃᐧᐁᐧᐃᓐ 
ᑲᐸᑭᑎᓇᒧᐧᐊᒡ ᑲᔦ ᑫᐅᒋ ᔑᓐᑭᒥᓐᐧᑕ ᐃᐃᒪ 
ᒋᐃᔑ ᐧᐃᒋᐧᑕᐧᐊᒡ ᑭᐁᐧᑎᓄᒃ ᑕᔑᑫᐧᐃᓇᓐ 
ᑲᔭᑭᓐ.

4.3.4 ᒋᐅᓂᔑᔑᑭᓐ ᓇᐧᐊᒡ ᒪᒥᑐᓀᓐᒋᑲᓂ ᒥᓄᔭᐧᐃ 
ᑭᑭᓄᐊᒪᑫᐧᐃᓇᓐ ᑫᐅᒋ ᐧᐃᒋᐃᑯᐧᐊᒡ 
ᐊᓂᔑᓂᓂᐧᐊᒃ ᒋᑭ ᐅᒋ ᒥᑲᐧᐊᓄᑭᐧᐊᒡ ᐁᐧᑎ 
ᑭᐧᐁᑎᓄᒃ ᑕᔑᑫᐧᐃᓇᓐ ᑲᔭᐧᐊᒡ.

4.3.5 ᒋᐧᐃᒋᑲᐸᐧᐃᒋᑲᑌᑭᓐ ᑭᐁᐧᑎᓄᒃ ᑲᔭᑭᓐ 
ᑕᔑᑫᐧᐃᓇᓐ ᒋᐅᓇᑐᐧᐊᒡ ᑲᔦ ᒋᐊᓄᑲᑕᒧᐧᐊᒡ 
ᒪᒥᑐᓀᓐᒋᑲᓂ ᒥᓄᔭᐧᐃ ᑭᑭᓄᐊᒪᑫᐧᐃᓇᓐ 
ᑲᔦ ᐅᓇᒋᑫᐧᐃᓇᓐ ᑫᐃᔑ ᐊᓄᑭᓭᓂᒃ ᑲᐃᔑ 
ᐊᓐᑕᐧᐁᓐᑕᐧᑲᓂᒃ ᐅᐧᐃᒋᐃᑯᐧᐃᓂᐧᐊ.

4.3.6 ᓇᐧᐊᒡ ᒋᒪᔥᑲᐧᐊᒋᑲᑌᒃ ᐊᓄᑭᐧᐃᓐ ᑲᔦ 
ᐧᐃᑕᓄᑭᒥᑎᐧᐃᓐ ᐃᓂ ᓇᐧᐊᒡ ᑲᐊᑲᓯᑭᓐ 
ᑕᔑᑫᐧᐃᓇᓐ ᑲᔦ ᐃᓂ ᑲᒥᒐᑭᓐ ᑭᒋ 
ᑕᔑᑫᐧᐃᓇᓐ, ᑲᔦ ᐅᓐᑌᕆᔪ ᑲᔦ ᑲᑎᐯᓇᐧᐁ 
ᐱᒥᐧᐃᓂᑎᓱᒪᑲᑭᓐ ᐊᑯᓯᐧᐃ ᐱᒥᐃᒋᑫᐧᐃᓇᓐ 
ᑲᐃᔑ ᐊᓐᑕᐧᐁᓐᑕᒧᐧᐊᒡ ᐊᓂᔑᓂᓂᐧᐊᒃ 
ᑲᐃᔕᐧᐊᒡ ᑲᓇᒋᒪᔥᑭᑭᐧᐃᑲᒥᐧᑫᐧᐊᒡ.

4.3.7 ᐊᐧᐊᔑᒣ ᒋᐊᓂ ᐊᐸᒋᒋᑲᑌᑭᓐ ᑭᑭᑐᐧᐃᓂᒃ 
ᑲᔦ ᒪᒪᑲᑕᐱᑯᒃ ᑲᐅᓐᒋ ᒪᐧᐊᒋᐃᑎᓇᓂᐧᐊᒃ 
ᑫᑭᐅᓐᒋ ᐱᒥᑕᔑᓐᑕᒪᑎᐧᐊᒡ ᐧᐁᐧᐁᓂ ᒋᐅᓐᒋ 
ᐃᔑᓇᐧᑲᑭᓐ ᐊᓄᑭᑕᒪᑫᐧᐃᓇᓐ, ᒋᐊᔭᑲᑌᑭᓐ 
ᑫᐱᒥ ᑭᑭᓄᐊᒪᐧᐃᓐᐧᑕ ᑲᔦ ᒋᐊᓱᔥᑲᒪᐧᐃᓐᐧᑕ, 
ᑲᔦᓴᑯ ᒋᐧᐁᓐᑕᒃ ᐊᓂᓐ ᐊᓄᑭᑕᒪᑫᐧᐃᓇᓐ 
ᑫᐅᓐᒋ ᐱᒥᐸᐸᑭᑎᓇᑲᓂᐧᐃᒡ ᔓᓂᔭ ᒋᐅᒋ 
ᐱᒥᐊᓄᑲᑌᑭᓐ.

4.4 ᓇᐧᐊᒡ ᒋᒪᔥᑲᐧᐊᑌᑭᓐ ᑲᐧᐃᒋᒋᑲᑌᑭᓐ ᒪᒥᑐᓀᓐᒋᑲᓂ ᒥᓄᔭᐧᐃᓐ ᐃᓂ ᑲᐸᑲᓂᑭᔑᐧᐁᒪᑲᑭᓐ 
ᑕᔑᑫᐧᐃᓇᓐ (ᐱᕋᓐᑯᐳᓐ ᑲᔦ ᐊᓐᓛᐳᓐ).
4.4.1 ᒋᐅᓂᔑᔑᒃ ᓇᐧᐊᒡ ᒋᑭ ᑌᐱᓇᒧᐧᐊᒡ 

ᒪᒥᑐᓀᓐᒋᑲᓂ ᒥᓄᔭᐧᐃ ᐧᐃᓐᑕᒪᑫᐧᐃᓇᓐ, 
ᐧᐃᒋᐃᐧᐁᐧᐃᓇᓐ, ᓇᓇᓐᑕᐧᐃ ᐃᐧᐁᐧᐃᓇᓐ ᑲᔦ 
ᐧᐃᒋᐃᑯᐧᐃᓇᓐ ᐃᑭ ᑲᐸᑲᓂᑭᔑᐧᐁᒪᑲᑭᓐ 
ᑕᔑᑫᐧᐃᓇᓐ.

4.4.2 ᒋᐅᓇᒋᑲᑌᑭᓐ ᑭᑭᓄᐊᒪᑫᐧᐃᓇᓐ ᒋᐅᒋ 
ᑭᑭᓇᐧᐊᓯᓇᐧᑲᑭᓐ, ᒋᑭᑭᓄᐊᒪᐧᐃᓐᐧᑕ, 
ᒋᐊᓄᑭᐃᓐᐧᑕ, ᑲᔦ ᒋᑭᒋᐧᐃᓇᑲᓂᐧᐃᐧᐊᒡ 
ᒪᒥᑐᓀᓐᒋᑲᓇᐱᓀᐧᐃ ᐊᓄᑭᐧᐃᓇᓐ 
ᑫᐱᒥᐧᐃᑐᐧᐊᒡ ᐃᐃᒪ ᑲᐃᔑᑭᔑᐧᐁᒪᑲᒃ 
ᑕᔑᑫᐧᐃᓂᒃ.

4.5 ᒋᑕᔑᓐᒋᑲᑌᑭᓐ ᐃᐃᐧᐁ ᒪᒥᓓᓀᓐᒋᑲᓂ ᒥᓄᔭᐧᐃᓐ ᑲᐃᔑ ᐊᓐᑕᐧᐁᓐᑕᒧᐧᐊᒡ ᐃᑭ 
ᑲᐯᐸᑲᓂᓇᑯᓯᐧᐊᒡ ᑲᔦ ᑲᐧᐃᒋᔑᓇᑯᓯᒪᐧᐊᒡ ᑲᐧᐃᒋᐧᐊᐧᐊᒡ.
4.5.1 ᐊᐧᐊᔑᒣ ᒋᑭ ᐊᔭᐧᐊᐸᓐ ᐃᑭ 

ᑲᑭᒋᐅᑭᑫᓐᑕᒪᐧᐃᓂᐧᐊᒡ ᑲᔦ ᑲᑭᓇ ᐊᐧᐃᔭ 
ᒋᑭ ᓂᓯᑐᑕᑭᐸᓐ ᑲᐃᔑ ᒪᒪᔭᑭᓭᑭᓐ 
ᒪᒥᑐᓀᓐᒋᑲᓂ ᒥᓄᔭᐧᐃᓐ ᐃᐃᐧᐁ ᐅᒋ 
ᑲᐯᐸᑲᓂᓇᑯᓯᐧᐊᒡ ᑲᔦ ᑲᐧᐃᒋᔑᓇᑯᓯᒪᐧᐊᒡ 
ᑲᐧᐃᒋᐧᐊᐧᐊᒡ.

4.5.2 ᒋᐊᔭᑭᓐ ᒪᒥᑐᓀᓐᒋᑲᓂ ᒥᓄᔭᐧᐃ 
ᐧᐃᒋᐃᐧᐁᐧᐃᓇᓐ ᐃᑭ ᐯᐸᑲᓐ ᑲᐃᔑᓇᑯᓯᐧᐊᒡ 
ᑲᔦ ᑲᐧᐃᒋᔑᓇᑯᓯᒥᑎᐧᐊᒡ ᑲᐧᐃᒋᐧᐃᑎᐧᐊᒡ.

4.5.3 ᒋᐊᓄᑲᑌᑭᓐ ᑲᓇᓂᓴᓂᐃᑯᐧᐊᒡ ᐃᑭ 
ᑲᐃᐧᑫᐧᐃᐧᐊᒡ ᐅᒪᒥᑐᓀᓐᒋᑲᓂ ᒥᓄᔭᐧᐃᓂᐧᐊ, 
ᑲᔦ ᐅᑭᑎᒪᑭᓯᐧᐃᓂᐧᐊ, ᑲᑭᒋ ᑯᓯᑯᔥᑲᑯᐧᐊᒡ 
ᐅᐸᒥᓂᑫᐧᓂᐧᐊ, ᑲᔦ ᑲᐧᑲᑕᑭᐃᑯᐧᐊᒡ 
ᑲᐧᐃᒋᐊᒪᐧᐊᒡ.

4.5.4 ᒋᐊᓂᔑᔑᒃ ᑲᐃᔑ ᐱᒥᐧᐃᒋᑫᐧᐊᒡ 
LGBT ᒪᒋᑕᐧᐃᓇᓐ ᒋᑭ ᑕᔑᓐᑕᒧᐧᐊᐸᓐ 
ᑲᒣᓂᔐᓐᑕᐃᐧᐁᒪᑲᒃ ᒪᒥᑐᓀᓐᒋᑲᓇᐱᓀᐧᐃᓐ 
ᑲᔦ ᒋᐧᐃᑕᓄᑭᒥᓐᐧᑕ ᒪᒥᑐᓀᓐᒋᑲᓂ ᒥᓄᔭᐧᐃᓐ 
ᑲᐊᓄᑲᑕᒧᐧᐊᒡ ᐃᐃᒪ ᒋᐅᒋ ᐧᐃᒋᒋᑲᑌᓂᒃ 
ᐅᑕᔑᑫᐧᐃᓂᐧᐊ.

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 5:
ᑲᓂᑲᓀᓐᑕᐧᑲᑭᓐ ᑲᔦ ᐊᔭᐧᑲᒥᑕᑯᓯᐧᐃᓇᓐ ᑫᐊᓄᑲᑌᑭᓐ

5.1 ᐊᓂᔑᓇᐯ ᐧᐃᒋᐃᑎᐧᐃᓐ ᑫᐃᔑ ᐱᒥᐊᓄᑲᑌᒃ: ᒋᐅᓇᒋᑲᑌᒃ ᑲᒪᒪᐧᐃ ᐧᐃᒋᒋᑲᑌᒃ 
ᒪᒥᑐᓀᓐᒋᑲᓂᐧᐃ ᐧᐃᒋᐃᐧᐁᐧᐃᓇᓐ (ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᔦ ᑫᑯᓇᓐ ᑲᐱᒥᐊᐸᒋᒋᑲᑌᑭᓐ 
ᑕᐱᔥᑯ ᒪᒋᒪᔥᑭᑭᑫᐧᐃᓐ ᐧᐃᒋᐃᐧᐁᐧᐃᓇᓐ) ᐊᓂᔑᓇᐯᒃ ᒋᐧᐃᒋᐃᓐᐧᑕ ᑫᒪ ᑫᐧᐃᓇᐧᐊ, ᑕᑯ ᑲᔦ 
ᐊᓂᔑᓇᐯᐧᐊᑎᓯᐧᐃᓐ, ᐃᓇᑲᓀᓯᐧᐃᓐ, ᑲᔦ ᐊᓂᓐ ᑫᐃᔑ ᒪᒋᒋᑲᑌᑭᓐ ᐧᐃᒋᐃᑯᐧᐃᓇᓐ.
5.1.1 ᒋᑭᐸᐃᑲᑌᑭᓐ ᑲᐃᔑ ᐊᔭᓯᓄᑭᓐ 

ᒪᒥᑐᓀᓐᒋᑲᓂ ᒥᓄᔭᐧᐃ ᐧᐃᒋᐃᐧᐁᐧᐃᓇᓐ, 
ᓇᓇᓐᑕᐧᐃᐃᑎᐧᐃᓇᓐ ᑲᔦ ᐧᐃᒋᐃᑯᐧᐃᓇᓐ 
ᐃᒪᓇᑫ ᐊᓂᔑᓇᐯᒃ ᒋᐅᒋ ᐧᐃᒋᐃᓐᐧᑕ, ᑕᑯ 
ᑲᔦ ᐊᓂᔑᓇᐯ, ᐃᓇᑎᓯᐧᐃᓐ, ᑲᔦ ᐃᐃᒪ 
ᑲᐃᔑ ᓂᓯᑐᒋᑲᑌᒃ ᐧᐃᒋᐃᑯᐧᐃᓐ.

5.1.2 ᒋᐊᔭᑭᓀᓂᑲᑌᒃ ᑲᔦ ᒋᒪᒪᐤ ᐊᐸᑕᒃ 
ᑭᑫᓐᑕᒪᐧᐃᓐ ᐃᐃᐧᐁ ᐅᒋ ᐊᓂᔑᓇᐯ, 
ᐃᓇᑎᓯᐧᐃᓐ, ᑲᔦ ᐃᐃᒪ ᑲᐃᔑ 
ᓂᓯᑐᒋᑲᑌᒃ ᐧᐃᒋᐃᑯᐧᐃᓐ ᐃᐃᐧᐁ 
ᐅᒋ ᒪᒥᑐᓀᓐᒋᑲᓂ ᒥᓄᔭᐧᐃᓐ, ᑕᐱᔥᑯ 
ᑫᐊᓄᑲᑕᒧᐧᐊᒡ ᒪᒥᑐᓀᓐᒋᑲᓂ ᒥᓄᔭᐧᐃᓐ, 
ᑲᔦ ᒋᓂᓯᑕᐧᐃᓂᓐᐧᑕ ᑲᐃᔑ ᑭᑭᓄᐊᒪᑫᐧᐊᒡ 
ᑭᒋᔭᐊᒃ.

5.1.3 ᒋᐧᐃᒋᑲᐸᐧᐃᒋᑲᑌᑭᓐ ᑲᔦ ᒋᓂᓯᑕᐧᐃᓂᑲᑌᑭᓐ 
ᑕᔑᑫᐧᐃᓇᓐ ᐃᐃᒪ ᐁᐅᒋᓭᑭᓐ 
ᐅᐧᐃᒋᐃᑯᐧᐃᓂᐧᐊ ᒋᑭ ᓂᓯᑐᒋᑲᑌᑭᐸᓐ 
ᐅᑭᑫᓐᑕᒪᐧᐃᓂᐧᐊ ᑲᔦ ᒋᐅᓇᒋᑲᑌᑭᓐ 
ᑕᔑᑫᐧᐃᓂᒃ ᑲᐅᒋᓭᑭᓐ ᐧᐃᒋᐃᑯᐧᐃᓇᓐ ᒋᑭ 
ᐊᓂ ᐧᐃᒋᒋᑲᑌᑭᓐ ᒪᒥᑐᓀᓐᒋᑲᓂ ᒥᓄᔭᐧᐃᓐ.

5.1.4 ᐊᐧᐊᔑᒣ ᒋᑭ ᑭᑫᓐᑕᒧᐧᐊᐸᓐ ᑭᑫᓐᑕᒪᐧᐃᓐ, 
ᑲᐃᔑ ᑲᔥᑭᐅᐧᐊᒡ, ᑲᓇᓇᓐᑕᐧᐊᓄᑭᐃᓐᐧᑕ, 
ᑲᔦ ᒋᑭᒋᐧᐃᓂᑲᑌᑭᓐ ᐃᓂ ᐧᐃᒋᐃᐧᐁᐧᐃᓇᓐ 
ᑲᐸᑭᑎᓇᒧᐧᐊᒡ ᒋᐅᓂᔑᔑᒃ ᑫᐃᔑ 
ᐧᐃᒋᐃᓐᐧᑕ ᑲᐊᓂᔑᓂᓂᐧᐃᐧᐊᒡ 
ᐧᐃᒋᐃᐧᐁᐧᐃᓇᓐ, ᓇᓇᓐᑕᐃ ᐃᑎᐧᐃᓇᓐ, 
ᑲᔦ ᐧᐃᒋᐃᑯᐧᐃᓇᓐ ᒋᑭ ᐅᒋ ᒥᓄᔭᐧᐊᐸᓐ 
ᐊᓂᔑᓇᐯᒃ.

5.1.5 ᒋᒪᔥᑲᐃᓂᐧᑲᒃ ᒪᒪᐧᐃ ᐧᐃᑕᓄᑭᒥᑎᐧᐃᓐ 
ᐃᐃᒪ ᑲᓇᑕ, ᐅᓐᑌᕆᔪ, ᑲᑎᐯᓇᐧᐁ 
ᐱᒥᐧᐃᓂᑎᓱᐧᐊᒡ ᑲᔦ ᐊᓂᔑᓇᐯᑭᒪᐧᐃᓇᓐ 
ᒋᐅᓂᔑᔑᑭᓐ ᐅᓇᑯᓂᑫᐧᐃᓀᓴᓐ, 
ᑭᑭᓄᐊᒪᑫᐧᐃᓇᓐ ᑲᔦ ᐧᐃᒋᐃᐧᐁᐧᐃᓇᓐ ᐃᐃᒪ 
ᒪᒥᑐᓀᓐᒋᑲᓂ ᒥᓄᔭᐧᐃᓂᒃ ᐃᓇᑫᐃ.

5.2 ᐃᓐᔪᐧᐃᑦ ᐧᐃᒋᐃᑎᐧᐃᓐ ᑫᐃᔑ ᐱᒥᐊᓄᑲᑌᒃ: ᒋᐅᓇᒋᑲᑌ ᒪᒪᐧᐃ ᐧᐃᒋᐃᑎᐧᐃᓐ ᐃᐃᒪ 
ᒪᒥᑐᓀᓐᒋᑲᓂ ᒥᓄᔭᐧᐃ ᐧᐃᒋᐃᐧᐁᐧᐃᓇᓐ (ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᔦ ᑫᑯᓇᓐ 
ᑲᐱᒥᐊᐸᒋᒋᑲᑌᑭᓐ ᑕᐱᔥᑯ ᒪᒋᒪᔥᑭᑭᑫᐧᐃᓐ ᐧᐃᒋᐃᐧᐁᐧᐃᓇᓐ) ᐃᓐᔪᐧᐃᑦ ᒋᐧᐃᒋᐃᓐᐧᑕ ᑫᒪ 
ᑫᐧᐃᓇᐧᐊ, ᑕᑯ ᑲᔦ ᐅᑎᓇᑎᓯᐧᐃᓂᐧᐊᒃ, ᐃᓇᑲᓀᓯᐧᐃᓐ, ᑲᔦ ᐊᓂᓐ ᑫᐃᔑ ᒪᑕᓄᑲᑌᒃ 
ᒪᔥᑭᑭᐧᐃᓂᓂᑲᒃ.
5.2.1 ᒋᑭᐸᐃᑲᑌᑭᓐ ᑲᐃᔑ ᐊᔭᓯᓄᑭᓐ 

ᒪᒥᑐᓀᓐᒋᑲᓂ ᒥᓄᔭᐧᐃ ᐧᐃᒋᐃᐧᐁᐧᐃᓇᓐ, 
ᓇᓇᓐᑕᐧᐃ ᑎᐧᐃᓇᓐ ᑲᔦ ᐧᐃᒋᐃᑯᐧᐃᓇᓐ 
ᐃᒪᓇᑫ ᐃᓐᔪᐧᐃᑕᒃ ᒋᐅᒋ ᐧᐃᒋᐃᓐᐧᑕ, ᑕᑯ 
ᑲᔦ ᐅᓐᑕᑲᓀᓯᐧᐃᓐ, ᐃᓇᑎᓯᐧᐃᓐ, ᑲᔦ ᑲᐃᔑ 
ᑲᐧᑫ ᐧᐃᒋᐊᑲᓂᐧᐃᐧᐊᒡ ᒪᔥᑭᑭᐧᐃᓂᓂᑲᒃ.

5.2.2 ᒋᐧᐃᒋᑲᐸᐧᐃᑕᐧᐃᓐᐧᑕ ᐃᓐᔪᐧᐃᑕᑦ 
ᒋᑭᑫᓐᑕᐧᑲᓂᒃ ᑫᐃᔑ ᐧᐃᒋᐃᓐᐧᑕ 
ᐃᒪᓇᑫ ᒪᒥᑐᓀᓐᒋᑲᓂ ᒥᓄᔭᐧᐃᓐ 
ᑲᐃᔑ ᐊᓐᑕᐧᐁᓐᑕᒧᐧᐊᒡ ᐃᐃᒪ ᒋᐅᒋ 
ᐧᐃᒋᒋᑲᑌᓂᒃ ᑲᐃᔑ ᐅᑭᑫᓐᑕᒪᐧᐃᓂᐧᐊᒡ ᑲᔦ 
ᐅᒪᔥᑲᐃᐧᓯᐧᐃᓂᐧᐊ ᐃᒪᓇᑫ ᐅᑕᔑᑫᐧᐃᓂᐧᐊ.

5.2.3 ᒋᐸᑭᑎᓂᑲᑌᒃ ᒋᑌᐱᓭᒃ, ᑫᐱᒥ 
ᐸᑭᑎᓇᑲᓂᐧᐃᒡ ᔓᓂᔭ ᑲᔦ 
ᒋᐧᐃᒋᑲᐸᐧᐃᑕᐧᐊᑲᓂᐧᐃᐧᐊᒡ ᐅᓇᑐᐧᐊᒡ 
ᒪᒥᑐᓀᓐᒋᑲᓂ ᐧᐃᒋᐃᐧᐁᐧᐃᓂᒃ 
ᑲᐊᓄᑭᐧᐊᒡ ᑲᔦ ᓇᐧᐊᒡ ᒋᐅᓐᑎᓂᓐᐧᑕ 
ᑲᓇᓇᓐᑕᐧᐊᓄᑭᐃᓐᐧᑕ ᑲᔦ ᒋᑭ 
ᑭᒋᐧᐃᓇᑲᓂᐧᐃᐧᐊᒡ ᒪᒥᑐᓀᓐᒋᑲᓇᐱᓀᐧᐃᓐ 
ᑲᐊᓄᑲᑕᒧᐧᐊᒡ.

5.2.4 ᒋᑭ ᐸᑎᓄᐧᐊᐸᓐ ᐃᓐᔪᐧᐃᑦ ᑲᐃᔑ ᐧᐃᒋᐃᓐᐧᑕ 
ᒪᒥᑐᓀᓐᒋᑲᓂ ᒥᓄᔭᐧᐃ ᒪᐧᐊᓐᑐᐱᐃᑫᐧᐃᓐ, 
ᓇᓇᓐᑕᐧᐃ ᑭᑫᓐᒋᑫᐧᐃᓐ, ᐧᐃᓐᑕᒪᑫᐧᐃᓐ, 
ᑭᑫᓐᑕᒪᐧᐃᓐ ᑲᔦ ᑭᑭᓄᐊᒪᑫᐧᐃᓐ.

5.2.5  ᒋᐊᓂ ᐊᓐᑕᒋᑲᑌᒃ 
ᒪᒥᑐᓀᓐᒋᑲᓇᐱᓀᐧᐃ ᒥᓄᔭᐧᐃ 
ᐧᐃᒋᐃᐧᐁᐧᐃᓇᓐ ᐃᐃᒪ ᑲᐃᔑ ᑭᒋᐧᐃᒋᒋᑲᑌᒃ 
ᑲᐧᐃᑐᑲᑫᐧᐊᒡ ᐧᐁᑭᒪᐧᐊᑎᓯᒡ, ᑲᐅᑭᒪᐧᐊᑎᓯᓯᐧᑲ 
ᒪᒋᑕᐧᐃᓇᓐ, ᐅᔥᑭ ᒪᒋᑕᐧᐃᓇᓐ ᑲᔦ ᑯᑕᑭᔭᒃ 
ᐃᐃᒪ ᑲᐃᔑ ᐧᐃᒋᐧᑕᐧᐊᒡ.

5.3 ᐧᐃᓴᑯᑌᐧᐃᓂᐧᐊᒃ ᐧᐃᒋᐃᑎᐧᐃᓐ ᑫᐃᔑ ᐱᒥᐊᓄᑲᑌᒃ: ᒋᐅᓇᒋᑲᑌᒃ ᐧᐃᓴᑯᑌᐧᐃᓂᓂᐧᐃ ᐧᐃᒋᐃᐧᐁᐧᐃᓐ 
ᒋᐅᓂᔑᔑᒃ ᒪᒥᑐᓀᓐᒋᑲᓂᐧᐃ ᐧᐃᒋᐃᐧᐃᐧᐁᓇᓐ ᑲᔦ ᓇᐧᐊᒡ ᐁᐧᐁᐧᓂ ᒋᑭ ᐅᒋ ᑌᐱᓇᒧᐧᐊᐸᓐ 
ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᔦ ᒪᒋᒪᔥᑭᑭᑫᐧᐃᓐ ᑲᔦ ᒥᓂᐧᑫᐧᐃ ᐧᐃᒋᐃᐧᐁᐧᐃᓇᓐ ᑫᐃᔑ ᑭᒋᓀᓐᑕᐧᑲᒃ, 
ᒋᐱᒥᓭᒃ, ᑲᔦ ᑕᐱᑕ ᒋᐃᔑ ᒪᒪᐧᐃ ᐧᐃᑐᑭᑲᑌᑭᓐ ᐊᓄᑭᐧᐃᓇᓐ ᑲᔦ ᓇᓇᓐᑕᐧᐃ ᑭᑫᓐᒋᑫᐧᐃᓇᓐ.
5.3.1 ᒋᓇᑭᔥᑲᐧᐃᓐᐧᑕ ᑲᔦ ᒋᐧᐃᑐᑲᐧᐃᓐᐧᑕ 

ᐧᐃᓴᑯᑌᐧᐃ ᐊᓂᔑᓂᓂᐧᐊᒃ ᒋᐅᓇᒋᑲᑌᒃ 
ᐧᐃᓴᑯᑌᐧᐃᓂᓂᐧᐊᒃ ᑲᐃᔑ ᐧᐃᒋᐃᓐᐧᑕ 
ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᔦ ᑯᑕᑭᔭᓐ 
ᑲᐊᐸᒋᑐᐧᐊᒡ ᐅᓇᒋᑫᐧᐃᓐ ᒋᐊᐸᑕᒃ.

5.3.2  ᒋᐊᓂ ᐅᔑᒋᑲᑌᒃ ᐧᐃᓴᑯᑌᐧᐃ 
ᑭᑫᓐᑕᒪᐧᐃᓐ ᐃᐃᒪ ᓇᓇᓐᑕᐧᐃ ᑭᑫᓐᑕᒪᐧᐃᓂᒃ 
ᒋᐅᒋ ᓂᓯᑐᒋᑲᑌᒃ ᑲᐃᔑ ᐊᔭᓂᑫᓭᒃ ᑲᐃᔑ 
ᐅᔑᑲᐯᔑᐧᐊᒡ ᑲᔦ ᒪᒥᑐᓀᓐᒋᑲᓂ ᒥᓄᔭᐧᐃᓐ 
ᐧᐃᒋᐃᑯᐧᐃᓇᓐ ᑲᐃᔑ ᐊᓐᑕᐧᐁᓐᑕᒧᐧᐊᒡ 
ᐧᐃᓴᑯᑌᐧᐃᓂᐧᐊᒃ ᓄᑯᒻ ᑲᔑᑲᒃ.

5.3.3 ᒋᐅᓇᒋᑲᑌᒃ, ᓂᐱᐧᐊ ᑲᔦ ᒋᑭᒋᐧᐃᓂᑲᑌᒃ 
ᐧᐃᓴᑯᑌᐧᐃ ᒪᒥᑐᓀᓐᒋᑲᓂ ᒥᓄᔭᐧᐃᓐ 
ᑲᐊᓄᑲᓇᐧᐊᒡ ᐊᓄᑭᐊᑲᓇᒃ.

5.3.4 ᒋᐅᓂᔑᔑᒃ ᑲᑌᐱᓂᑲᑌᒃ ᑲᐱᒥ 
ᐊᓄᑲᑌᒃ ᐃᓇᑎᓯᐧᐃᓐ ᑲᐅᓂᔑᔑᒃ 
ᒪᒥᑐᓀᓐᒋᑲᓂ ᒥᓄᔭᐧᐃ ᐧᐃᓐᒋᐃᐧᐁᐧᐃᓇᓐ, 
ᓇᓇᓐᑕᐧᐃᐃᐧᐁᐧᐃᓇᓐ ᑲᔦ ᐧᐃᒋᐃᑯᐧᐃᓇᓐ 
ᐃᐃᒪ ᐧᐃᓴᑯᑌᐧᐃᓂᓂᐧᐊᒃ ᐅᐧᐃᒋᐃᑯᐧᐃᓂᐧᐊ.

5.3.5  ᒋᐅᓇᒋᑲᑌᒃ ᑲᔦ ᒋᒪᔥᑲᐧᐊᒃ ᒪᒪᐤ 
ᐧᐃᑐᑲᑫᐧᐃᓐ ᐃᐃᒪ ᑲᑭᓇ ᐧᐁᑭᒪᐧᐊᑎᓯᐧᐊᒡ 
ᐊᓄᑭᐧᐃᓂᒃ ᐊᐧᐊᔑᒣ ᒋᑭ ᐊᓂᒪᒋᔥᑲᓂᐧᐊᒃ 
ᑲᔦ ᒋᐅᓂᔑᔑᒃ ᐧᐃᓴᑯᑌᐧᐃ ᒪᒥᑐᓀᓐᒋᑲᓂ 
ᒥᓄᔭᐧᐃᓐ ᑲᔦ ᐃᐃᒪ ᒋᐅᒋ ᒥᓄᐱᒪᑎᓯᐧᐊᒡ.

5.4 ᓇᐧᐊᒡ ᒋᑭ ᒪᔥᑲᐧᐊᑭᐸᓐ ᑫᐃᔑ ᐊᓄᑲᐧᐃᓐᐧᑕ ᐊᓂᔑᓇᐯᒃ, ᐃᓐᔪᐧᐃᑦ, ᑲᔦ ᐧᐃᓴᑯᑌᐧᐃᓂᐧᐊᒃ 
ᐃᐃᒪ ᑕᐧᐃᓂᒃ ᑲᔦ ᑭᐧᐁᑎᓄᒃ ᑲᑲᐯᔑᐧᐊᒡ ᐃᐃᐧᐁ ᒪᒥᑐᓀᓐᒋᑲᓇᐱᓀᐧᐃ ᐃᔑᓭᐧᐃᓇᓐ, ᑲᔦ ᒋᑭ 
ᓂᓯᑐᒋᑲᑌᐧᑲᐸᓐ ᑲᒪᒪᔭᑭᓭᑭᓐ ᑲᐃᔑ ᑲᓇᐧᐊᐸᓐᒋᑲᑌᑭᓐ ᒪᒥᑐᓀᓐᒋᑲᓇᐱᓀᐧᐃᓇᓐ.
5.4.1 ᒋᐅᓇᒋᑲᑌᒃ ᒪᒥᑐᓀᓐᒋᑲᓂ ᒥᓄᔭᐧᐃᓐ 

ᑲᔦ ᑲᐊᐸᒋᑐᐧᐊᒡ ᑫᑯᓇᓐ ᐅᓇᒋᑫᐧᐃᓐ 
ᒋᐅᓇᑕᒪᐧᐃᓐᐧᑕ ᐊᓂᔑᓇᐯᒃ, ᐃᓐᔪᐧᐃᑦ ᑲᔦ 
ᐧᐃᓴᑯᑌᐧᐃᓂᐧᐊᒃ ᐃᐃᒪ ᑕᐧᐃᓂᒃ ᑲᔦ ᒋᑭ 
ᑕᔑᑫᐧᐃᓂᒃ ᑲᐃᔑ ᑲᐯᔑᐧᐊᒡ.

5.4.2 ᐊᐧᐊᔑᒣ ᒋᓇᓐᑭᓂᑲᑌᒃ ᐧᐃᒋᐃᑯᐧᐃᓇᓐ ᒋᑭ 
ᐅᓐᒋᑕᒪᐧᐃᓐᐧᑕᐸᓐ ᒋᑌᐱᓇᒧᐧᐊᒡ ᑲᒥᓯᐧᐁᔭᒃ 
ᒪᒥᑐᓀᓐᒋᑲᓂ ᒥᓄᔭᐧᐃ ᐧᐃᒋᐃᐧᐁᐧᐃᓇᓐ, 
ᓇᓇᓐᑕᐧᐃ ᐃᑎᐧᐃᓇᓇᓐ ᑲᔦ ᐧᐃᒋᐃᑯᐧᐃᓇᓐ 
ᒋᐧᐃᒋᐃᓐᐧᑕ ᐊᓂᔑᓇᐯᒃ, ᐃᓐᔪᐧᐃᑦ ᑲᔦ 
ᐧᐃᓴᑯᑌᐧᐃᓂᐧᐊᒃ ᐃᒪᓇᑫ ᑕᐧᐃᓂᒃ ᑲᔦ ᑭᒋ 
ᑕᔑᑫᐧᐃᓂᒃ ᑲᐃᔑ ᑲᐯᔑᐧᐊᒡ.

5.4.3 ᒋᒪᒋᒋᑲᑌᒃ ᒋᒪᒪᐧᐃ ᐧᐃᑐᑲᑲᓂᐧᐊᒃ ᑲᑭᓇ 
ᐧᐁᑭᒪᐧᐃᒡ ᐅᑕᓄᑭᐧᐃ ᐱᒥᐧᐃᒋᑫᐧᐃᓇᓐ 
ᒋᑕᔑᓐᒋᑲᑌᒃ ᑲᓴᓇᑲᒃ ᐃᔑᓭᐧᐃᓇᓐ 
ᑲᐸᑭᓇᑯᐧᐊᒡ ᐊᓂᔑᓇᐯᒃ, ᐃᓐᔪᐧᐃᑦ, ᑲᔦ 
ᐧᐃᓴᑯᑌᐧᐃᓂᐧᐊᒃ ᒪᒥᑐᓀᓐᒋᑲᓂ ᒥᓄᔭᐧᐃᓇᓐ, 
ᑕᐱᔥᑯ ᑲᒥᑲᓂᓐᐧᑕ ᐃᐧᑫᐧᐊᒃ ᑲᔦ ᑲᐧᐊᐅᓴᒥᓭᒃ 
ᐊᐱᓄᒋᔑᐧᐃ ᑲᓇᐧᐊᐸᓐᒋᑫᐧᐃᓐ ᑲᔦ 
ᑎᐸᑯᓂᑫᐧᐃᓂᒃ, ᐱᑯ ᐊᓐᑎᓇᑫᐃ ᑲᐃᔑ 
ᑲᐯᔑᐧᐊᒡ ᐊᓂᔑᓂᓂᐧᐊᒃ.



ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐅᓇᒋᑫᐧᐃᓐ ᐅᐅᒪ ᑲᓇᑕ – ᐧᐃᓐᑕᒪᑫᐧᐃᓀᔅ – ᒪᒥᑐᓀᓐᒋᑲᓂᐧᐃ ᒥᓄᔭᐧᐃᓐ ᐊᓄᑭᐧᐃᓐ ᑲᓇᑕ 31

ᐅᓇᒋᑫᐧᐃᓐ ᑫᐃᔑ ᒪᒋᑭᑲᑌᒃ 6:
ᑲᓂᑲᓀᓐᑕᐧᑲᑭᓐ ᑲᔦ ᐊᔭᐧᑲᒥᑕᑯᓯᐧᐃᓇᓐ ᑫᐊᓄᑲᑌᑭᓐ

6.1 ᒋᐊᓄᑲᑌᑭᓐ ᒪᒥᑐᓀᓐᒋᑲᓂ ᒥᓄᔭᐧᐃ 
ᐅᓇᑯᓂᑫᐧᐃᓀᓴᓐ ᒥᓯᐧᐁ ᑲᐃᔑᐅᑭᒪᐧᐊᑭᓐ 
ᑲᔦ ᑯᑕᑭᔭᒃ ᑲᑭᓇ ᑲᐅᒋ ᐊᓄᑲᑕᒧᐧᐊᒡ.

6.1.1 ᒋᒪᒋᒋᑲᑌᒃ ᑫᐃᔑ ᐊᓄᑲᑌᑭᓐ ᐃᐃᒪ 
ᑲᑭᓇ ᐊᑭᐧᐃ ᑎᐯᓐᒋᑫᐧᐃᓂᒃ, ᐧᐃᓐᑫ ᑲᔦ 
ᑲᑭᓇ ᒋᐧᐃᑐᑲᑫᐧᐊᒡ ᐊᑭᐧᐃᑭᒪᒃ, ᒋᐅᒋ 
ᓇᓇᑲᒋᑐᐧᐊᒡ ᐅᓇᒋᑲᑌᒃ ᑲᔦ ᐊᓄᑲᑌᒃ 
ᐧᐁᑭᒪᐧᐊᑎᓯᒡ ᒪᒥᑎᓀᓐᒋᑲᓂ ᒥᓄᔭᐧᐃ 
ᐅᓇᑯᑫᐧᐃᓀᓴᓐ, ᑲᔦ ᐃᐃᒪ ᒋᐅᒋᑐᒋᑲᑌᒃ 
ᑕᐱᔥᑯ ᐅᐅᒪ ᓀᓇᐤ ᑲᓇᑕ ᑲᐊᐸᒋᑐᐧᐊᒡ 
ᐧᐃᒋᐃᐧᐁᐧᐃᓇᓐ ᑲᐃᔑᐱᒥᐧᐃᑐᐧᐊᒡ.

6.1.2 ᒋᐅᓂᔑᔑᒃ ᐧᐃᑐᑲᑫᐧᐃᓐ ᑲᔦ ᑫᐃᔑ 
ᐱᒥᐧᐃᒋᑲᑌᒃ ᐃᐃᒪ ᑲᑭᓇ ᐧᐁᑭᒪᐧᐊᑎᓯᐧᐊᒡ 
ᐊᓄᑭᐊᑲᓇᒃ ᐃᐃᐧᐁ ᐅᒋ ᒪᒥᑎᓀᓐᒋᑲᓂ 
ᒥᓄᔭᐧᐃᓐ ᐃᒪᓇᑫ ᐊᓂᔑᓇᐯᒃ, ᐃᓐᔪᐧᐃᑦ, 
ᑲᔦ ᐧᐃᓴᑯᑌᐧᐃᓂᐧᐊᒃ, ᑕᑯ ᑲᔦ ᑯᑕᑭᔭᒃ 
ᐧᐁᑭᒪᐧᐊᑎᓯᒡ ᑲᐅᒋ ᐸᐸᒥᓯᑲᑕᑭᓐ 
ᐧᐃᒋᐃᑯᐧᐃᓇᓐ ᑲᐱᒥᐧᐃᒋᑲᑌᑭᓐ.

6.1.3 ᒋᐅᒋ ᔑᑭᒪᑲᓂᐧᐃᐧᐊᒡ ᑯᑕᑭᔭᒃ ᑲᐅᒋ 
ᐧᐃᒋᐧᑕᐧᐊᒡ ᐃᐃᒪ ᑲᐅᑭᒪᐧᐊᑎᓯᓯᐧᑲ 
ᐅᐧᐃᒋᐃᐧᐁᒃ ᑲᐃᔑ ᓇᓇᑲᒋᒋᑫᐧᐊᒡ 
ᒋᐧᐃᒋᐧᑕᐧᐊᒡ ᒋᒪᔥᑲᐧᐊᑌᒃ ᓂᑲᓂᑕᒪᑫᐧᐃᓐ 
ᑲᔦ ᒋᐅᔑᒋᑲᑌᒃ ᑫᐃᔑ ᒪᒪᐧᐃ 
ᐧᐃᒋᐃᑎᓇᓂᐧᐊᒃ ᐅᐅᐧᐁ ᑲᐊᐱᒋ ᑭᒋᓴᓇᑲᒃ 
ᒪᔑᓭᐧᐃᓇᓐ.

6.2 ᒋᐅᓂᔑᔑᑭᓐ ᒪᒥᑐᓀᓐᒋᑲᓂ ᒥᓄᔭᐧᐃ ᒪᐧᐊᓐᑐᐱᐃᑲᓇᓐ ᑲᐅᑕᐱᓂᑲᑌᑭᓐ, ᓇᓇᓐᑕᐧᐃ 
ᑭᑫᓐᒋᑫᐧᐃᓇᓐ, ᑲᔦ ᑭᑫᓐᑕᒪᐧᐃᓐ ᑲᐧᐃᓐᑕᒪᑎᓇᓂᐧᐊᒃ ᒥᓯᐧᐁ ᑲᓇᑕ.
6.2.1 ᒋᒪᐧᐊᓐᑐᓂᑲᑌᒃ ᑲᔦ ᒋᑎᐸᑐᒋᑲᑌᒃ 

ᑲᑭᓇ ᐊᐧᐃᔭ ᒋᑭᑫᓐᑕᒧᐧᐊᒡ ᐃᐃᐧᐁ 
ᒪᐧᐊᓐᑐᐱᐃᑫᐧᐃᓐ ᐃᐃᒪ ᓂᑕᒻ ᑲᑭ 
ᐅᒋ ᒪᒋᓭᒃ ᐅᐅᐧᐁ ᐅᓇᒋᑫᐧᐃᓐ ᑲᔦ 
ᒣᐧᑲ ᐅᓇᒋᑲᑌᒃ ᐊᓄᑭᐧᐃᓐ ᑫᐃᔑ 
ᒪᐧᐊᓐᑐᓂᑲᑌᑭᓐ ᑲᔦ ᑫᐃᔑ ᑎᐸᑐᑌᑭᓐ 
ᐃᐃᐧᐁ ᑲᒥᒐᒃ ᒪᐧᐊᓐᑐᐱᐃᑲᓐ ᑫᐃᔑ 
ᒥᑭᑲᓂᐧᐊᒃ ᐧᐁᑎ ᓂᑲᓐ ᑫᐱᒥᓭᑭᓐ.

6.2.2 ᒋᐅᓇᒋᑲᑌᑭᓐ ᒪᒥᑐᓀᓐᒋᑲᓂ ᒥᓄᔭᐧᐃ 
ᓇᓇᓐᑕᐧᐃ ᑭᑫᓐᒋᑫᐧᐃᓐ ᑫᐃᔑ ᐱᒥᐧᐃᑌᒃ 
ᐅᒪᓇᑫ ᑲᓇᑕ, ᒋᐊᐸᑕᒃ ᑭᐧᐊᔥᐧᑫᔭᐱᓀᐧᐃ 
ᐧᐃᒋᐃᐧᐁᐧᐃᓐ ᑲᔦ ᒪᔥᑭᑭᐧᐃᓂᑲᒃ ᑲᐅᒋᓭᒃ 
ᓇᓇᓐᑕᐧᐃ ᑭᑫᓐᒋᑫᐧᐃᓐ, ᐅᑎᐧᑲᓂᒃ 
ᑲᐃᔑ ᓇᓇᑲᒋᒋᑫᐧᐊᒡ, ᑕᑯ ᑲᔦ ᐅᑕᓇᒃ 
ᑲᑭᐱᔑ ᑭᑫᓐᒋᑲᑌᒃ ᑲᔦ ᐯᐸᑲᓐ ᑲᐃᔑ 
ᒪᒪᔭᑭᓇᐧᑲᑭᓐ ᐃᓇᑎᓯᐧᐃᓇᓐ.

6.2.3 ᓇᐧᐊᒡ ᓂᐱᐧᐊ ᒋᐊᔭᒃ ᐧᐃᒋᐃᐧᐁᐧᐃᓐ ᐃᑭ 
ᐊᓂᔑᓂᓂᐧᐊᒃ ᑲᒪᒥᑐᓀᓐᒋᑲᓇᐱᓀᐧᐊᒡ 
ᒋᐅᓐᒋ ᒪᒋᔥᑲᓂᐧᐊᒃ ᑲᔦ ᒋᒪᒪᐤ 
ᐧᐃᒋᒋᑲᑌᒃ ᐅᐅᐧᐁ ᓇᓇᓐᑕᐧᐃ ᑭᑫᓐᒋᑫᐧᐃᓐ 
ᑲᐃᔑᒋᑲᓂᐧᐊᒃ.

6.2.4 ᐊᐧᐊᔑᒣ ᒋᐅᒋ ᐊᐸᑕᒃ ᑭᑫᓐᑕᒪᐧᐃᓐ 
ᐃᐃᒪ ᒪᒪᐤᐧᐃᑐᑲᑫᐧᐃᓐ, ᑲᐊᓄᑲᑌᒃ 
ᑲᐧᐊᐧᐃᓐᑕᒪᑎᓇᓂᐧᐊᒃ ᑭᑫᓐᑕᒪᐧᐃᓐ ᑲᐧᐃ 
ᐃᔑ ᐊᓄᑲᑌᑭᓐ.

6.2.5  ᒋᐅᔑᒋᑲᑌᑭᓐ ᑫᐱᒥᓂᔕᐃᑲᑌᑭᓐ 
ᑲᔦ ᑫᐃᔑ ᑲᓇᐧᐊᐸᓐᒋᑲᑌᑭᓐ ᒋᐱᒥᓭᑭᓐ 
ᑲᐅᓂᔑᔑᒃ ᒪᒥᑎᓀᓐᒋᑲᓂ ᒥᓄᔭᐧᐃᓐ 
ᐃᓇᑫᐃ ᑲᔭᑭᓐ ᐅᓇᑯᓂᑫᐧᐃᓀᓴᓐ ᑲᔦ 
ᑐᑕᒧᐧᐃᓇᓐ.

6.3 ᒋᒪᔥᑲᐧᐊᑌᒃ ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᐅᒋ ᓇᓇᑲᒋᑐᐧᐊᒡ ᐊᓄᑭᐊᑲᓇᒃ.
6.3.1 ᒋᒪᔥᑲᐧᐊᑌᒃ ᐃᐃᒪ ᓀᓇᐤ ᑲᓇᑕ 

ᒪᒥᑐᓀᓐᒋᑲᓂ ᒥᓄᔭᐧᐃᓐ ᑲᐅᒋ 
ᓇᓇᑲᒋᑐᐧᐊᒡ ᐊᓄᑭᐊᑲᓇ ᐅᓇᒋᑫᐧᐃᓇᓐ 
ᒋᐅᒋ ᐱᒥᓂᔕᐃᑲᑌᒃ ᐊᓄᑭᑕᒪᑫᐧᐃᓐ ᒪᔭ 
ᑫᐅᓂᔑᔑᒃ ᑲᔦ ᒪᔭ ᑫᐅᒋ ᐧᐃᒋᑐᐧᐊᒡ 
ᐧᐃᒋᐃᐧᐁᐧᐃᓇᓐ ᑲᐸᑭᑎᓇᒧᐧᐊᒡ.

6.3.2 ᒋᓇᒋᑲᑌᒃ ᓀᓇᐤ ᑲᓇᑕ 
ᑲᒪᒥᑐᓀᓐᒋᑲᓇᐱᓀᐧᐊᓄᑭᐧᐊᒡ ᐊᓄᑭᐧᐃ 
ᐅᓇᒋᑫᐧᐃᓐ, ᑕᑯ ᑲᔦ ᒪᔭ ᑫᐃᔑ 
ᐱᒥᓂᔕᐊᒧᐧᐊᒡ ᐅᒪᒥᑐᓀᓐᒋᑲᓇᐱᓀᐧᐃ 
ᐊᓄᑭᐊᑲᓇᒃ ᑲᐱᒥᐧᐃᑐᐧᐊᒡ.

6.4 ᐊᐧᐊᔑᒣ ᒋᐸᑎᓇᒃ ᓂᑲᓂᑕᒪᑫᐧᐃᓐ ᑫᐸᐸᒥᓯᑲᑕᐧᐊᐧᐊᒡ ᑲᒪᒥᑐᓀᓐᒋᑲᓇᐱᓀᓂᒡ, ᑲᔦ 
ᐅᑎᐯᓂᒪᑲᓂᐧᐊ, ᐃᐃᒪ ᑎᓄ ᒪᒥᑐᓀᓐᒋᑲᓂ ᒥᓄᔭᐧᐃ ᐅᓇᑯᓂᑫᐧᐃᓀᓯᒃ.
6.4.1 ᒋᐅᓇᒋᑲᑌᑭᓐ ᑫᐱᒥᓂᔕᐃᑲᑌᑭᓐ ᒋᐅᒋ 

ᐧᐃᒋᐊᑲᓂᐧᐃᐧᐊᒡ ᑲᒪᒥᑐᓀᓐᒋᑲᓇᐱᓀᐧᐊᒡ 
— ᑕᑯ ᑲᔦ ᐅᑎᐯᓂᒪᑲᓂᐧᐊ — ᒋᐅᒋ 
ᐸᐸᒥᓯᑲᑕᒧᐧᐊᒡ ᐅᓂᑲᓂᑕᒪᑫᒃ ᐅᓇᑐᐧᐊᒡ 
ᑲᔦ ᒋᐊᓄᑲᑕᒧᐧᐊᒡ ᒪᒥᑐᓀᓐᒋᑲᓇᐱᓀᐧᐃ 
ᒥᓄᔭᐧᐃᓐ ᐅᓇᑯᓂᑫᐧᐃᓀᓴᓐ.

6.4.2 ᒋᐊᓂᔭᑭᓐ ᐃᐃᒪ ᑕᔑᑫᐧᐃᓂᒃ, ᒥᓯᐧᐁ ᑲᓇᑕ 
ᑲᔦ ᒥᓯᐧᐁᑲᒥᒃ ᑲᔭᑭᓐ ᒪᒋᑕᐧᐃᓇᓐ, ᐃᑭ 
ᒋᐱᒥᐧᐃᑐᐧᐊᒡ ᑲᔦ ᒋᐅᒋ ᓇᓇᑲᑕᐧᐁᓐᑕᑯᓯᐧᐊᒡ 

